
Faafetai

O Le Faamalologa e ala i le Faaola: O Le Polokalama

0 le Toe Faaleleia Mai Mea ua Fai ma Vaisu Taiala e
12-Laasaga e Toe Faaleleia: ua fetuunaia uluai laasaga
e 12 a le Alcoholics Anonymous World Services,
Inc. i se auivi o acaoga faavae, mataupu faavae ma
talitonuga o Le Ekalesia a Iesu Keriso o le Au Paia
o Aso e Gata Ai. O loo lisiina iinei uluai laasaga e
12, ma o laasaga e 12 e pei ona faaaogaina i lenei
polokalama o loo faaali mai i le vaega atoa o totoe o
lenei taiala.

Ua toe lolomi ma fetuunai ia laasaga e 12 i lalo

o le faatagaga a le Alcoholics Anonymous World
Services, Inc. (AAWS). O le faatagaga e toe lolomi
ma fetuunai laasaga e 12 e le faapea ai va iloiloina
pe faamaonia e le AAWS ia anotusi o lenei lomiga
pe ua ioe foi le AAWS i manatu o loo faaalia iinei.

O le Alcoholics Anonymous (AA) o se polokalama

o le toe faaleleia mai le na o le inu ava malosi. O le
faaaogaina o laasaga e 12 e fesootai ma polokalama
ma gaoioiga ua mamanuina i le AA ae o lena mea o
loo talanoaina ai isi faafitauli po o soo se isi lava ma-
talalaga e le o se AA, e le faapea ai e ese mai ai. Ma
le isi, e ui 0 le AA o se polokalama faaleagaga, ae o
le AA e le o se polokalama faalelotu. O lea, e le faifai
mea faatasi ai pe au faatasi ai le AA ma soo se vaega,
aulotu, po o se faatuatuaga faalelotu patino.

O laasaga e 12 a le Alcoholics Anonymous:

1. Ua matou ta’utino atu ua matua faatoilaloina i
matou e le ‘ava ua le mafai e i matou ona pulea o
matou olaga.

2. Ua matou talitonu o loo i ai se Malosi e sili atu i
lo i matou, e toe aumaia le toafilemu.

3. Faia le faaiuga e liliu ma suia loa le loto ma le
ola, ilalo o le vaaiga a le Atua e pei ona matou
malamalama ia te Ia.

4. Faia se suesuega ma le lototele i o tatou lava
tagata lilo.

5. Ta'utino i le Atua, ia te i matou ma se isi uso a
tagata le uiga moni o o matou sese.

6. Ua matou matua sauni lava e talia le aveese e le
Atua o nei faaletonu o le olaga.

7. Tagi atu ma le faamaulalo ia te Ia, ina ia aveese e
Ia o tatou vaivaiga.

8. Tusia uma suafa o e ua afaina, ona matou o lea
ma toe galueaina auala e faaleleia ai ma i latou.

9. Faia tuusa’o faaleleiga ma ia tagata, vagana ua e
iloa o le a afaina ai o ia ma nisi tagata.

10. Faaauau pea le suesuega o le olaga, ma afai ua
tatou sese, ta’utino loa lava.

11. Saili e ala i le tatalo ma mafaufau loloto ina ia
maua le fesootaiga ma le Atua pei ona tatou
malamalama ia te Ia, tatalo pea ia iloa Lona
finagalo mo i tatou, ma le malosi e faatino ai
Lona finagalo.

12. O le i ai o se fagua faaleagaga ona o le taunuuga
o nei Laasaga, sa matou taumafai ai e tauaveina
lenei feau mo i latou o loo aafia peaile ‘ava
malosi, ma ia faia pea nei mataupu faavaeia
tatou mataupu uma.

Alcoholics Anonymous World Services, Inc.®



Faamalologa e ala i le Faaola: O Le Polokalama
o le Toe Faaleleia Mai Mea ua Fai ma Vaisu

O Laasaga e 12

Laasaga 1: Ia tautino atu, o i tatou lava, e leai se
malosiaga e faatoilalo ai o tatou vaisu ma ua le mafai
ona pulea o tatou olaga

Laasaga 2: Ia talitonu o le mana o le Atua e ma-
fai ona toefuatai ai i tatou i le malosi atoatoa
faaleagaga.

Laasaga 3: Fai le faaiuga e liliu ma suia o tatou
loto ma o tatou ola i le tausiga a le Atua le Tama
Faavavau ma Lona Alo o Iesu Keriso.

Laasaga 4: Faia se suesuega tusitusia lelei ma le
lototele o i tatou lava.

Laasaga 5: Ta’utino ia i tatou lava, i lo tatou Tama
Faalelagi i le suafa o Iesu Keriso, i taitai perisitua
e tatau ai, ma se isi tagata le natura tonu o o ta-
tou sese.

Laasaga 6: Ia matuai saunia ia aveese e le Atua
vaivaiga uma o o tatou olaga.

Laasaga 7: Ole atu ma le lotomaualalo i le Tama
Faalelagi e aveese o tatou vaivaiga.

Laasaga 8: Fai se lisi tusitusia o tagata uma ua tatou
faamanu’alia ma ia naunau e faia se faaleleiga ma
i latou.

Laasaga 9: Soo se mea e mafai ai, ia fai se faaleleiga
tuusa’o ma tagata uma ua tatou faamanu’alia.

Laasaga 10: Faaauau le faia o le suesuega a le tagata
lava ia, ma afai ua tatou sese, ia ta’utino loa lava.

Laasaga 11: Saili e ala i le tatalo ma mafaufauga
loloto ina ia iloa le finagalo o le Alii ma ia maua le
malosi e faatino ai.

Laasaga 12: O le mauaina o se fagua faaleagaga

e alaile Togiola a Iesu Keriso o se taunuuga o le
faia o nei laasaga, tatou te faasoa atu ai lenei savali
i1isi ma faatino nei mataupu faavae i mea uma tatou
te faia



Uputomua

Pe o e tauivi ma se vaisu pe iloa se tasi o tauivi, e
mafai ona avea lenei taiala o se faamanuiaga i lou
olaga. Faatasi ai ma le faatagaga mai le Alcoholics
Anonymous, ua fetuunai ai laasaga e 12 e aofia ai
aoaoga faavae, mataupu faavae, ma talitonuga o
Le Ekalesia a Iesu Keriso o le Au Paia o Aso e Gata
Al I lenei taiala, o loo tuuina atu ai laasaga i le
faasologa lelei faatasi ai ma se mataupu faavae o le
talalelei e faatatau i ai. O le a fesoasoani lenei taiala
e te aoao ai pe faapefea ona faaaoga nei laasaga. E
tusa lava po o a ou tulaga, e mafai ona fesoasoani
nei laasaga ia te oe e te sau ai ia Keriso ma maua
faamanuiaga o le toe faaleleia ma le faamalologa.

O vaisu e ono aofia ai le faaaogaina o mea e peio le
tapaa, ava malosi, kofe, lauti, ma talavai ma fualaau
faasaina. O vaisu e mafai foi ona aofia ai amioga e
pei o taaloga faitupe, matamata i ponokalafi, tui-
nanau, amioga le talafeagai faalefeusuaiga, taaloga
vitio, faaaogaina o tekinolosi e le talafeagai, ma le
taumafa lé maloloina. E ui e manatu tagata tomai
faapitoa i le tausiga o le soifua maloloina o le vaisu
o se faama’i faaletino, ae o le vaega faaletino ua na
o se vaega o le faafitauli. O vaisu e aafia ai le mafa-
ufau, tino, ma le agaga, o lea e tatau ai i le fofo ona
talanoaina vaega uma o le faamai.

E le o patino lenei taiala i soo se vaisu faapitoa. E ui
lava o loo tauivi tagata ma ituaiga eseese o vaisu, ae
o le toatele ua maua se vaifofo masani i le ala o loo
otootoina mai i lenei taiala. O se api galuega ma se
mau faasino mo soo se tasi e manao e toe faaleleia
mai soo se ituaiga o vaisu. O lenei taiala o le anomea
autu lea e faitau ai i fonotaga lagolago mo le toe
faaleleia mai vaisu e lagolagoina e Le Ekalesia a Iesu
Keriso o le Au Paia o Aso e Gata Ai.

O alii ma tamaitai o e na mafatia i aafiaga faatau-
maoi o vaisu eseese ma oo i le toe faaleleia mo se
taimi umi, sa fesoasoani i le atiina ae o lenei taiala
ma sa valaaulia e faasoa mai o latou aafiaga ile
faaaogaina o laasaga e 12. O o latou manatu (le

“matou” i lenei taiala) ua faaaoga e faamatala ai

le tiga matuitui o mea ua fai ma vaisu ma le olioli
ile faamalologa ma le toe faaleleia. E mafai ona e
maua le faamafanafanaga ma le lagolagosua mai

nei tagata. Na fesoasoani foi taitai o le Ekalesia ma
faufautua faapolofesa i le tusiaina ma le tapenaina
o lenei taiala. O le poto ma aafiaga tuufaatasi o le
toatele o nei tusitala ua tulai mai nei o se isi moli-
mau ile moni o le Togiola a Iesu Keriso ma le mafai
ona toe faaleleia mai vaisu.

Matou te valaaulia outou e o mai i se fonotaga mo

le toe faaleleia. (“O i matou” o alii ma tamaitai o

e na mafatia i aafiaga faataumaoi o vaisu eseese

ma ua oo i le toe manuia mo se taimi umi.) O
faatonuga mo le sailia o fonotaga patino, vitio,
telefoni, po o fonotaga ua pueina (faatasi ai ma le
faatagaga) o loo maua i le uepisaite o le Polokalama
o le Toe Faaleleia Mai Mea ua Fai ma Vaisu
(AddictionRecovery.ChurchofJesusChrist.org). Aua
nei faatagaina lou fefe e taofia oe mai faamanuiaga o
le auai i se fonotaga o le toe faaleleia. Faamolemole
ia iloa o nei fonotaga o ni nofoaga o le malamalama,
faamoemoe, ma le lagolago, lea o le a e iloa ai e le

o tuua na o oe ma o le a ¢ iloa ai e mafai ona toe
faaleleia. Ua matou iloaina o lenei taiala e sili ona
aoga pe a matou galulue i laasaga faatasi ma se
tagata e lagolagoina ma lo matou epikopo. O nisi o i
matou na aofia ai se faufautua faapolofesa i la matou
malaga o le toe faaleleia.

E amata le toe faaleleia pe a tatou faamaoni ma tau-
tino atu o loo tatou tauivi ma vaisu. Mo nisi tagata,
o le faailoaina o i latou lava o ni e ua feagai ma vaisu
i fonotaga o le toe faaleleia e fesoasoani ia i latou

ia faamaoni ma manatua le malosi e mafai ona oo i
ai a latou vaisu. Peita’i, e tatau ona tatou faaeteete
ina ne’i faatapulaaina ai lo tatou faamoemoe po o

le faatuatuaina o le Atua. Afai tatou te faamatalaina
i tatou lava o ni tagata ua feagai ma vaisu, atonu
tatou te faafitia ma le le manatu i ai le upumoni



FAAMALOLOGA E ALA | LE FAAOLA: O LE POLOKALAMA O LE TOE FAALELEIA MAI

MEA UA FAlI MA VAISU TAIALA E 12-LAASAGA O LE TOE FAALELEIA

e faapea, e mafai e Iesu Keriso ona faamaloloina

i tatou ma suia o tatou lava natura. I lo tatou toe
faaleleia, e tatau ona tatou maua uma se paleniile
va o le faamaoni e uiga i le mana o vaisu ae i le taimi
lava e tasi o le faatuatuaina e mafai e Iesu Keriso ona
toefuatai mai i tatou i le soifua maloloina atoatoa
faaleagaga.

Afai e te lagona atonu e i ai sou vaisu ma e itiiti lava
se manao e faasaoloto, pe afai foi e te naunau e ati-
ina ae le manao, matou te valaaulia oe e faatasi ma

i matou i le suesueina ma le faaaogaina o mataupu
faavae o le talalelei a Iesu Keriso e pei ona otootoina
mai i lenei taiala. Afai e te mulimuli ma le faamaoni
o le loto i lenei auala, o le a e maua le mana o loo e
manaomia e toe faaleleia ai mai mea ua fai ma vaisu.

Na faamalamalama mai e Elder Robert D. Hales: “O
vaisu o le manao lea o le tagata natura, ma e le mafai
lava ona faamalieina. O se manao e le mafaamalie-
ina” (“Avea ma Tagata e Faautauta i le Faaletino ma
le Faaleagaga,” Liahona, Me 2009, 10).

Ona ia faamatalaina lea o le ala e lagona ai e le
toatele o tagata o e ua maileia i vaisu: “Ae i le avea
ai ma fanau a le Atua, o lo tatou matelaina loloto
ma mea e tatau ona tatou sailia o meaiaenaole
Alii lava e mafai ona saunia—o Lona alofa, Lona
lagona o le taua, Lona saogalemu, Lona talitonuga,
Lona faamoemoe i le lumanai, ma le faamautinoaga
o Lona alofa, lea e aumaia ai ia i tatou le olioli e
faavavau (“Avea ma Tagata e Faautauta i le Tausia
Faaletino ma le Faaleagaga,” 10).

E ui lava o le va o le mea o loo tatou i ai ma le mea
tatou te moomoo ¢ i ai atonu e foliga mai e le maga-
fatia, ae o le Polokalama o le Toe Faaleleia Mai Mea
ua Fai ma Vaisu ma lenei taiala, ua fesoasoaniile
toatele o tagata e malaga ai i le ala mai vaisu i le toe
faaleleia, ma e mafai ona fesoasoani ia te oe e faia
foi faapea.



Faatomuaga

O le mea muamua ma le sili, matou te mananao ia
outou iloa o loo i ai le faamoemoe mo le toe faale-
leia mai vaisu. (“O i matou” o alii ma tamaitai o e
na mafatia i aafiaga faataumaoi o vaisu eseese ma
ua oo i le toe faaleleia mo se taimi umi.) Ua matou
iloa le faanoanoa tele, peitai ua matou vaaia le mana
o le Faaola o faaliliuina o matou toilalo faataumaoi
e avea ma manumalo mamalu. Sa matou ola ma le
popole i aso taitasi, atuatuvale, fefe, ma le ita na
toetoe a le mafai ona onosaia, ae ua matou maua nei
le olioli ma le toafilemu. Ua matou vaai i vavega i o
matou lava olaga ma olaga o isi o e sa maileia i mea
ua fai ma vaisu.

Ua matou totogiina se tau matautia o le tiga ma ma-
fatiaga ona o mea na fai ma o matou vaisu. Peitai ua
faamanuiaina i matou a o matou uia laasaga taitasi o
le toe faaleleia. Ua oo ina matou vaai ia i matou lava
o ni fanau pele a le Atua. I le mauaina o se fagua
faaleagaga, ua matou finafinau ai i aso taitasi e faale-
leia a matou sootaga ma le Tama Faalelagi; Lona
Alo o Iesu Keriso. i matou lava; ma isi. I se faapuu-
puuga, ua faia e le Faaola mo i matou mea e le mafai
ona matou faia mo i matou lava.

O nisi tagata e manatu o mea ua fai ma vaisu o ni
mausa leaga e mafai lava ona matou faatoilaloina na

o i matou e ala i lo matou lava lotomalosi, peitai na
oo ina matou faalagolago tele i se amioga po o se
mea ua matou le iloa pe faapefea ona toe aloese mai
ai. Na leai so matou faamoemoe ma se lagona i isi
mea ¢ tatau ona faamuamua i o matou olaga. Na leai
se isi mea e sili atu ona taua nai lo le faamalie 0 o
matou manaoga faananau. A matou taumafai e tuu,
sa matou oo i ni faanaunauga malolosi faaletino,
faalemafaufau, ma faalelagona. A o matou gauai

atu i o matou faanaunauga ma vaisu, sa faaitiitia pe
faatapulaaina lo matou gafatia e faaaoga ai lo matou
faitalia. Na aoao mai Peresitene Boyd K. Packer, “O
le vaisii e i ai sona malosiaga e momotuese ai le loto
ma faaleaoga ai le mafai o se tagata ona fai amioga
lelei” (“Revelation in a Changing World,” Ensign,
Nov. 1989, 14).

Sa matou amata le faagasologa o le toe faaleleia

e ala i le lotomaualalo ma le faamaoni, e alaile
valaau atu i le Atua ma isi mo se fesoasoani, ma le
faia o faatinoga o loo otooto mai i lenei taiala. O
laasaga e 12 o le toe faaleleia na aoaoina ai i ma-
tou i le auala e faaaoga ai le talalelei a Iesu Keriso

i o matou olaga. Na saunoa Peresitene Jeffrey R.
Holland: “Pe o e tauivi ma se temoni o vaisu—tapaa
po o fualaau faasaina po o taaloga faitupe, poo. ..

ata mataga taufeusua’iga? . . . Po o a lava isi laasaga
atonu e manaomia ona e faia e foia ai nei popolega,
sau muamua i le talalelei a Iesu Keriso” (“O Mea ua
Malepelepe e Faalelei,” Liahona, Me 2006, 70).

O laasaga 1-3 ua aoaoina ai i tatou i le auala e
faatino ai le faatuatua i le Tama Faalelagi ma Iesu
Keriso. O laasaga 4-9 e taitaiina ai i tatou i se faa-
gasologa o le salamo mae’ae’a. O laasaga 10-12 ua
fautuaina ai i tatou ina ia tali atu mo i tatou lava, ia
saili le taitaiga paia ma le mana e tumau ai i le ala
o le feagaiga, ia faasoa atu i isi vavega ua oo maiio
tatou olaga, ma ia tumau e oo i le iuga.

O le toatele o i tatou o loo ola i le toe faaleleia o

loo auai pea i le Polokalama o le Toe Faaleleia Mai
Mea ua Fai ma Vaisu. Tatou te maua le lagolago tele
ilo tatou manao e faatumau lo tatou saoloto mai
vaisu. Ma e faamanuiaina i tatou a o tatou saili e
fesoasoani i isi o e o loo nofo pologa i vaisu. Matou
te talitonu mausali ua liva i matou e ala i le Togiola
a Iesu Keriso. E pei o Aneti-Nifae-Liae i le Tusi a
Mamona (tagai Alema 24:17-19), ua tatou oo ile
faamalologa ma se suiga i o tatou lava natura e ala i
le alofa tunoa ma le mana o Iesu Keriso. Tatou te le
mananao e aveesea lena meaalofa, o lea la, o aso uma
lava tatou te filifili ai e manatua lo tatou faalagolago
atoatoa ia te Ia. A o faaauau pea ona tatou auaiile
Polokalama o le Toe Faaleleia Mai Mea ua Fai ma
Vaisu, e faamanatu mai ai ia i tatou € mamana vaisu
ma atonu o le a iu ina tatou toe foi atu i ai nai lo le
Atua pe afai tatou te 1€ iloa nei upumoni. O lo tatou
faanaunauga o le faatumauina lea o mea ua tuuina
mai ma le agalelei e le Atua ia i tatou.

Afai e te lagona ua i ai se mea ua fai ma au vaisu

ma e oo lava i sina manao itiiti e faasaoloto ma ua
naunau e “tofotofo” i le afioga a le Atua (Alema
32:27), matou te valaaulia oe e faatasi ma i matou i
le suesueina ma le faaaogaina o mataupu faavae o le
talalelei a Iesu Keriso e pei ona aoaoina mai i lenei
taiala. O lo matou aafiaga ua faaalia mai ai e faapea,
afai e te mulimuli i lenei auala ma se loto faamaoni,

o le a e maua le mana o loo € manaomia e toe faale-
leia ai lou olaga mai le tagofia o mea ua fai ma vaisu.
O lenei mana ua ta'ua o le alofa tunoa. “E fesoasoani
le alofa tunoa o le Atua ia i tatou i aso uma. E
faamalolosia ai i tatou e faia galuega lelei e le mafai
ona tatou faia na o i tatou” (Autu ma Fesili, “Alofa
Tunoa,” Potutusi o le Talalelei). A e faaaogaina ma
le faamaoni nei laasaga e 12, o le a faamalosia oe ¢ le
Faaola ma o le a 0o ina e “iloa le mea moni, ma o le
a tuu saoloto foi [oe] e le upu moni” (Ioane 8:32).

Ua matou iloa mai i o matou lava aafiaga e mafai
ona outou sosola ese mai i filifili o le tagofia o0 mea
ua fai ma vaisu. Po o le a lou le mautonu ma le lag-
ona ua leai sou faamoemoe, o oe o se atalii/afafine
o se Tama Faalelagi agaalofa. Afai sa faatauasoina
oe mai i lenei mea moni, o mataupu faavae o loo
faamatalaina i lenei taiala o le a fesoasoani e te toe
maua ma faamausali ai i le taele o lou fatu. O le a
mafai ona fesoasoani nei mataupu faavae e te sau
ai ia Keriso ma tuu atu ia te Ia na te suia oe. Ao e
faaaogaina ia laasaga, o le a e utuvai mai le mana o
le Faaola ma o le a Ia faasaolotoina oe mai le pologa.

O imatou o1iaiile toe faaleleia, ua valaaulia outou
ma lo matou malamalama atoa ma le alofa ia tatou
auai faatasi i se olaga matagofie o le faamoemoe,
saolotoga, ma le olioli, ua siomia i aao o Iesu Keriso,
lo tatou Togiola. E pei foi ona toe faaleleia o matou
olaga, e mafai foi ona toe faaleleia lou olaga ma e
olioli i faamanuiaga uma o le talalelei a Iesu Keriso.

Laasaga o Faatinoga

O se polokalama lenei o faatinoga. O lo tatou alualu
iluma e faalagolago i le faaaogaina pea lava pea o
laasaga i o tatou olaga i aso taitasi. Ua faaigoaina
lenei mea o “galueaiina o laasaga.” O faatinoga nei

e fesoasoani ia i tatou e o mai ai ia Keriso ma maua
ai le taitaiga ma le mana e tatau ai, e faaauau ai pea
lo tatou toe faaleleia. Faamolemole ia manatua e
galulue faatasi ma 1€ o lagolagoina oe.



Taulai i lo tatou faasinomaga e faavavau.

Ina ua fesiligia Peresitene Russell M. Nelson pe
faapefea ona fesoasoani ia i latou o e mafatia i vaisu,
sa ia tali mai, “Aoao i latou i lo latou faasinomaga
ma lo latou faamoemoega” (i le Tad R. Callister,
“Our Identity and Our Destiny” [faigalotu a le
Iunivesite o Polika Iaga, 14 Aok., 2012], speeches.
byu.edu). O i tatou taitoatasi o se atalii/afafine o le
Atua agaalofa. Ua tatou iloa e alofa o Ia ia i tatou
ma o loo tausia ma le mataalia i tatou.

Matou te le’i mafaufau faapena i taimi uma. O nisi

o i matou sa talitonu sa le o i ai o Iaiina. O nisi o0 i
matou sa le manatu lava i soo se itu. O nisi o i matou
sa talitonu sa i ai o Ia iina ae sa ita tele o Ia pe le
fiafia foi ia i matou e fesoasoani mai ai. Mo le toetoe
0 i matou uma lava, o le le malamalama i la matou
sootaga ma le Atua na taitai atu ai i se papupuni

lea na taofia ai i matou mai le liliu atu ia te Ia mo se
fesoasoani. Nai lo o lea, na matou liliu atu i fualaau
faasaina po o amioga e fesoasoani ia i matou e feagai
ai ma lu’itau o le olaga. E tele ina matou ulu atu i ta-
amilosaga l¢ lelei. Sa matou faatinoina, lea na oo atu
ai i lagona o le tausalaina ma le maasiasi, ma o lenei
mea na taitai atu ai i le faatinoina atili e ufiufi ai le
tiga o nei lagona. O le malamalama i lo matou faas-
inomaga ma le faamoemoega o ni fanau a le Atua na
faamamanaina ai i matou e motusi nei taamilosaga.

Sa matou aoaoina foi le eseesega ile va o le
tausalaina ma le maasiasi. O le lagona tausalaina o
se lagona leaga lea i se mea ua tatou faia, ma o le
maasiasi o le lagona leaga lea i le ituaiga tagata o
loo tatou i ai. Na faamalamalama mai e Elder David
A. Bednar le taua o le tausalaina i le ala lenei: “O

le tausalaina i o tatou agaga o le tiga lea i o tatou
tino—o se lapataiga i tulaga lamatia ma se puipuiga
mai le faaleagaina faaopoopo” (“Matou te Talitonu i
le Mama,” Liahona, Me 2013, 44). A o lei toe manuia,
o le toatele o i matou na lagonaina le maasiasi, ma
faaiuina ai ua matou nutimomoia e faavavau ma ua
le agavaa mo le alofa mai le Atua po o soo se tasi.

FAATOMUAGA

Ae peitai, o le taimi lava na matou vaai ai i lo matou
natura paia ma tautino atu lo matou manaomia o

le fesoasoani mai le lagi e toe faaleleia ai mai vaisu,
na amata ona matou vaai ia i matou lava e pei ona
silasila mai Iesu Keriso ia i matou: o alii ma tamaitai
mama’i faaleagaga o loo taumafai ia faamaloloina e
ala i Lona alofa tunoa nai lo alii ma tamaitai leaga o
loo taumafai ia lava le lelei e maua ai Lona alofa.

Matou te valaaulia outou e faataitai le talitonu o

oe o le atalii/afafine o le Atua ma e alofa o Ia ia te
oe e tusa lava po o le a sau mea na fai. E ui e moni

e faatapulaa e filifiliga leaga o tatou avanoa, ae ¢ 1€
mafai lava ona suia lo tatou taua i le Atua. E alofa

o laiaitatou aua o i tatou o Ana fanau, e le ona o

a tatou filifiliga: “E ui lava tatou te le atoatoa, ae e
alofa atoatoa le Atua ia i tatou. E ui lava tatou te le
atoatoa, ae e alofa atoatoa o Ia ia i tatou. E ui atonu
tatou te lagonaina le leiloloa ma le leai o se tapasa,
ae o le alofa o le Atua e siomia atoatoa ai i tatou”
(Dieter F. Uchtdorf, “O Le Alofa o le Atua,” Liahona,
Nov. 2009, 22).

la naunau e taofia

Na i’'u ina matou naunau e taofia ina ua oo ina sili
atu le tuga o le tiga o le faafitauli nai lo le tiga o le
fofo. Pe ua e oo i lena tulaga? Afai e leai ma o loo
faaauau pea lou tagofia o mea ua fai ma vaisu, o le
a e oo lava i lena tulaga aua o mea ua fai ma vaisu o
se faafitauli e alualu pea i luma. O se faama’i faatau-
maoi e aveesea ai lo tatou malosi e gaoioi ai e pei
ona masani ai.

I le taimi muamua, o le tumau i le mafaufau lelei sa
foliga mai sa matua faigata lava mo i matou. Ae a o
faaauau pea ona matou faalogo mai isi o e na mau-
aina le toafilemu ma le faautauta sa matou sailia,

sa amata ona matou talitonu e mafai foi ona matou
toe manuia.

Ae matou te lei amataina le faagasologa o le toe
faaleleia, sa matou manaomia muamua le manao e
toe faaleleia (tagai Alema 32:27). O le saoloto mai
vaisu e amata i se ‘aloiafi itiiti o le naunau. Afai e

itiiti lou naunautai ma e le tutusa i le taimi nei, aua
le popole. A o e faia se faatinoga, o le a tuputupu
ae! Sa matou aoaoina o se tasi o faatinoga sili ona
mamana ¢ mafai ona matou faia o le tatalo ma ole
atu i le Atua e faateleina lo matou naunau e aloese
mai ai.

Afai e te le’i mauaina le manao e amata ona toe
faaleleia, e mafai ona e faailoa atu lou 1é naunau

ma mafaufau i le tau o lau vaisu. Fai se lisi o mea e
taua ia te oe. Manatu i au sootaga ma aiga ma uo,

o le lua sootaga ma le Atua, lou malosi faaleagaga,
lou gafatia e fesoasoani ma faamanuia i isi, lou ola
maloloina. Ona e vaai lea i feteenaiga o mea e te tali-
tonu ma faamoemoe i ai ma au amioga. Manatunatu
pe faapefea ona luitauina e au amioga ia mea e te
faatauaina. Tatalo ia fesoasoani le Alii ia te oe ia e
vaai ia oe lava ma lou olaga e pei ona Ia silasila mai
i ai—i ou gafatia paia uma—ma mea e lamatia ai oe i
mea ua fai ma au vaisu.

O le iloa lelei 0 mea ua e maumaua e ala i lou
faananau i au vaisu o le a fesoasoani ia te oe ia
maua le manao e taofia loa. Afai e te maua na o sina
faanaunauga itiiti, o le a e maua le avanoa e amata
ai. Ma a o e agai i luma i laasaga o lenei polokalama
ma vaaia suiga e oo mai i lou olaga, o le a faateleina
lou manao.

Manatua: E faalagolago i le natura o le mea ua

fai ma au vaisu, atonu e manaomia ona e sailia se
togafitiga faafomai ae e te lei amataina lou toe faale-
leia. Faamolemole ia feutagai ma se tagata tomai
faapitoa faafomai.

la maua se lagolago.

O le malaga agai i le toe manuia ma le faamalologa
e umi ma faigata, ae tatou te le faia na o i tatou. O
le ola ai i le toe faaleleia e manaomia ai le faamaoni
a’ia’i. O le faafitia, taufaasese o le tagata lava ia,

ma le faaesea e faigata ai ona ausia le alualu i luma
tumau ma le mausali i le toe faaleleia. E taua mo i
tatou le faaaogaina o le lagolago a isi i se taimi vave
lava. E toatele tagata ua naunau e savavali faatasi

ma i tatou ma fesoasoani ia i tatou. Na aoao mai
Peresitene Spencer W. Kimball: “E silafia i tatou
uma e le Atua, ma na te leoleoina i tatou. Ae ma-
sani ona Ia faataunuu mea tatou te manaomia, e ala
mai i se tasi tagata” (Aoaoga a Peresitene o le Ekalesia:
Spencer W. Kimball [2011], 82).

O le sailia o le fesoasoani mai le Atua maisioleale
gata ina maua ai le faamalosiauga tatou te manao-
mia e faaauau ai le malaga ae o le a fesoasoani foi ia
i tatou e manatua ai ua tatou agavaa mo se fe-
soasoani. Pe a e fesili mo se fesoasoani, e ono faate’ia
oe ile tele o le alofa ma le taliaina e te maua. O le
tele o lou fesootai atu i isi, o le tele foi lena o avanoa
o le a e maua e maua ai le alofa ma le lagolago i le
iloaina o le faamalologa moni ma le toe faaleleia.

Mafaufau i punavai eseese o le lagolagosua o loo
avanoa mo oe ma le auala e mafai ona e aapa atu ai
mo se fesoasoani. Matou te fautuaina le sailia ma

le galulue faatasi ma se tagata e lagolagoina o le ua
manuia i le faaaogaina o laasaga e 12. E le tofia lava
se tagata e lagolagoina. Matou te fautuaina outou e
mafaufau ma le agaga tatalo po o ai e te ono talos-
againa e avea ma ou lagolago i se taimi vave lava.

O se nofoaga sili e maua ai se tagata lagolago o le
fonotaga lea mo le toe faaleleia. O fonotaga mo le
toe faaleleia o se nofoaga saogalemu mo i tatou e
faasoa atu ai ma aoao ai e uiga i le toe faaleleia.

O isi punavai taua o le lagolago e aofia ai tagata o le
aiga, uo, taitai o le Ekalesia, ma fomai. O le punavai
sili o le lagolago o le Tama Faalelagi. O le filifili po o
ai tatou te talosagaina ma po o afea tatou te ole atu
ai mo se lagolago o se faaiuga patino a le tagata lava
ia. I nisi tulaga, atonu e le saogalemu pe aoga mo i
tatou le talanoa atu pe talosaga atu mo se fesoasoani
mai ni tagata patino o le aiga po o ni uo. Ae peitai, e
taua lo tatou mauaina o le tele o le lagolagosua mai
le tele o punavai e mafai ai. Mo nisi faamatalaga,
faamolemole toe iloilo le vaega “Lagolago i le Toe
Faaleleia” o loo maua i le faaopoopoga o lenei taiala.

Atonu tatou te maasiasi pe mama foi e talosaga atu
mo se lagolago mai isi. Atonu tatou te le mananao i



se isi tagata e iloa o tatou faafitauli po o sese. Atonu
tatou te le mananao e avea ma se avega mamafa pe
atonu foi e le o lagonaina e pei ua tatou agavaa mo
se fesoasoani. Ae ua tatou iloaina e faamanuiaina
tagata pe a tatou ole atu mo la latou fesoasoani. O
le laasaga lona 12 e faatatau i le auauna atu ma le
fesoasoani atu i isi. Pe a auauna atu i latou o loo toe
faaleleia i isi, e faamalolosia i latou i lo latou lava toe
faaleleia.

Suesue ma Malamalama

O mau nei ma saunoaga a taitai o le Ekalesia o le a
fesoasoani ia te oe e amata ai le toe faaleleia o lou
olaga. Ia faaaoga e mafaufau loloto ai, i suesuega
ma tusitusiga. Manatua ia faamaoni ma faapatino au
tusitusiga.

O lo’'u faasinomaga paia

“Toe tepa i tua, ma manatua sa ¢ faamaonia atu

lou agavaa i lou muai olaga. O oe o se atalii po o se
afafine toa o le Atua, faatasi ai ma Lana fesoasoani, e
mafai ona e manumalo i taua a lenei lalolagi pa’a. Sa
e faia muamua, ma e mafai ona e toe faia.

“Vaai i luma. O ou faafitauli ma faanoanoaga e moni
lava, ae o le a le tumau e faavavau” (Neil L. Andersen,
“Manuw’a,” Liahona, Nov. 2018, 85; faaopoopo le
faamamafa).

e Ole toe tepa i tua, o a taua ua uma ona ou tauina
ma manumalo ai?

FAATOMUAGA

e O anafea na ou maua ai le fesoasoani mai le Alii i
lo’u olaga?

“I le Ekalesia atoa ou te faalogo ai i le toatele o loo
tauivi ma lenei faafitauli: ‘E le lava 1o’u lelei.” ‘Ou te
vaivai.” ‘O le a ou le gafataulimaina lava.’. . .

“...Ile avea ai ma fanau a le Atua, e le tatau ona
tatou faalumaina ma fai upu malolosi ia i tatou lava,
e peised’i a tatou faasalaina i tatou lava o le a avea

ai i tatou ma tagata e finagalo le Atua e avea ai i
tatou. Leai!” (Jeffrey R. Holland, “Ia Atoatoa Ona
Lelei o La Outou Amio—I Le Iuga,” Liahona, Nov.
2017, 40).

o E mafai faapefea ona ou aoao mai a’u mea sese
a o manatua pea lo’u taua o se atalii/afafine o
le Atua?

O a ni o’'u manatu e uiga i le faaaogaina e
Peresitene Holland o le upu i le iuga i le ulutala o
lana lauga?

10

O la'u sootaga ma lesu Keriso

“Ma ua latou vaaia i latou lava i lo latou lava

tulaga faaletino, ua maualalo lava nai lo le efuefu

o le eleele. Ma sa latou alalaga uma leotele i le leo

e tasi, fai mai: E, ia alofa mutimutivale mai ia, ma
faaaoga le toto togiola o Keriso ina ia mafai ai ona
matou maua le faamagaloga o a matou agasala, ma
mafai ona faamamaina o matou loto; ona ua matou
talitonu ia Iesu Keriso, le Alo o le Atua, o 1€ na foa-
foaina le lagi ma le fogeleele, ma mea uma lava; o lé
o le a afio mai i lalo i totonu o le fanauga a tagata”(-
Mosaea 4:2).

O le faagasologa o le toe faaleleia e tupu pe a tatou
taulai atu i le fof6 nai lo le faafitauli. A tatou faama-
lolosia la tatou sootaga ma Iesu Keriso, o le a Ia
tuuina mai ia i tatou le mana ma le filemu tatou te
manaomia e ola ai i le toe faaleleia.

e Oleala'usootaga ma Iesu Keriso? Pe ou te faat-
uatuaina o Ia e fesoasoani mai ia te au?

o Pe aouiloaina o’u lava vaivaiga, pe o ia te au le
lototele e liliu atu ai i lo’'u Faaola mo Lona mana
togiola? Aisea pe aisea e leai ai? Afai e leai, 0 le a
faapefea ona ou amata?

“Ua faauigaina e tusitusiga paia le acaoga faavae a
Keriso o se faatinoga o le faatuatua ia Iesu Keriso
ma Lana Togiola, salamo, ia papatisoina, mauaina o
le meaalofa o le Agaga Paia, ma tumau e oo i le iuga
[tagai 2 Nifae 31].

“Ua fatuina e le Togiola a Keriso tulaga ia e mafai ai
ona tatou faalagolago ai ‘i galuega, ma le alofa muti-
mutivale, ma le alofa tunoa o le Mesia Paia’ [2 Nifae
2:8], ‘ia atoatoa ia [Keriso]’ [Moronae 10:32], maua
mea lelei uma, ma maua le ola e faavavau.

“O le aoaoga faavae a Keriso i le isi itu o le auala—
na o le pau lea o le auala—e mafai ai ona tatou maua
faamanuiaga uma ua avanoa mo i tatou e ala i le
Togiola a Iesu” (Brian K. Ashton, “O Le Mataupu
Faavae a Keriso,” Liahona, Nov. 2016, 106).

e O laasaga e 12 o le toe faaleleia o nisi taimi e ta'ua
o “laasaga pepe” aua o ni la’a iti avaua’i i le faa-
gasologa o le faaaogaina o le acaoga faavae a Iesu
Keriso i le faafitauli o vaisu. E mafai faapefea e le
faia o nei “laasaga pepe” ona fesoasoani ia te au e
maua ai faamanuiaga o le Togiola a Iesu Keriso?

O lo'u manao e aloese mai vaisu

“A o e aveese lau taulaiga mai mea faalavefau o le
lalolagi, o nisi o na mea e foliga mai e taua ia te oe i
le taimi nei o le a faaitiitia le taua. O le a manaomia
ona e fai atu leai i nisi mea, e ui e foliga mai e le af-
aina. Pe a e malaga ai ma faaauau lenei faagasologa
ile olaga atoa o le faapaiaina o lou olaga i le Alii,

o suiga i lau vaai, lagona, ma le malosiaga faalea-
gaga o le a e maofa ai!” (Russell M. Nelson, “O Oa
Faaleagaga,” Liahona, Nov. 2019, 77)

O lenei folafolaga, na faia e se perofeta a le Atua, ua
otooto mai ai suiga ofoofogia e mafai ona maua pe a
sui atu la tatou taulaiga i le Alii.

e O ani faatinoga i aso taitasi o le a ou faia e taulai
atu ai ia Iesu Keriso?

11



FAAMALOLOGA E ALA | LE FAAOLA: O LE POLOKALAMA O LE TOE FAALELEIA MAI
MEA UA FAlI MA VAISU TAIALA E 12-LAASAGA O LE TOE FAALELEIA

¢ O a mea faalavefau faalelalolagi o le a ou fai atu

iai e leai, ma le faatuatuaga o le a “maui atu i le

faamuamua”’?

» E oo mai le naunautaiga pe a ou mafaufau i mea

ua taugata ia te au ma isi ona o a'u vaisu. O a tau

o le mea ua fai ma a’u vaisu?

“Ma sa fetalai mai le Alii ia [Alema]: Aua e te ofo e

ao ile fanauga uma a tagata, ioe, o tane ma fafine,

o atunuu uma, ituaiga, gagana eseese ma nuu, ona

toe fanauina; ioe, fananauina i le Atua, ma suia mai

lo latou tulaga faaletino ma pa’a, i se tulaga o le

amiotonu, ua togiolaina e le Atua, ma avea ma ona

atalii ma afafine”(Mosaea 27:25).

¢ O 10’u naunautaiga e sui o le ki lea i le togiolaina

. 13 ”» .. N
mai lo’u “tulaga pau.” Pe o i ai so’'u manao e alo-

ese mai la'u vaisu? Pe ou te lagona le le naunau?

Afai e sa’o, aisea?

12

e Olealetau o lo’u ola maloloina? » E aafia faapefea la ma sootaga ma le Atua ona o le
mea ua fai ma a'u vaisu?

e Olealetauilo’uaiga? o a'u sootaga? o lo'u
tomai e fesoasoani ai i isi? Saili se fesoasoani

“I le avea ai ma soo o Keriso, e le faapea o le a le

0o ai ni luitau ma tofotofoga i o tatou olaga. E tela

ona manaomia i tatou e faia ni mea faigata lea afai

tatou te taumafai e fai na o i tatou o le a lofituina

ma atonu e le mafai. A o tatou taliaina le valaaulia

a le Faaola e ’o mai ia te au’ [Mataio 11:28],0le aIa

saunia le lagolago, faamafanafanaga, ma le filemu e

tatau ai” (John A. McCune, “O Mai ia Keriso—Ola o

se Au Paia o Aso e Gata Ai,” Liahona, Me 2020, 36).

o Ua saunia e le Faaola le lagolago e tatau ai,

faamafanafanaga, ma le filemu e faia ai mea

lofituina pe le mafai foi. E mafai faapefea ona ou

maua le lagolago ma le faamafanafanaga ua Ia

folafola mai?

13

» E faapefea e le iloaina e leai se tasi e faasaoina

mai tofotofoga i o latou olaga ma tatou te manao-

mia uma lava le lagolago ona fesoasoani ia te

au e lafoai ai lo'u musu e aapa atu i isi mo se

fesoasoani?

o Pe foliga mai e lofituina le toe faaleleia pe atonu

foi e le mafai pe afai ou te taumafai na o au?

» Pe na ou tatalo ea po o ai e talosagaina e avea ma

) ) e e e .. )
a’'u lagolago? Pe na i ai ni igoa na oo maiilo’u

mafaufau?

14



“E faapena foi e ala i le alofa tunoa o le Alii, ona
maua e tagata taitoatasi, e ala i le faatuatua i le
Togiola o Iesu Keriso ma le salamo i a latou agasala,
maua le malosi ma le fesoasoani e fai ai galuega lelei,
ia semanu e le mafai ona latou tausisia pe ana tuu e
faiia latou lava ala. O lenei alofa tunoa, o se mana
gafatia lea e mafai ai e alii ma tamaitai ona maua le
ola e faavavau ma le faacaga pe a uma ona latou faia
mea sili latou te mafaia.”

e Saiaitaimi na mafai ai ona ou lafoaia la’u vaisu
mo sina taimi. E mafai faapefea ona ou tumauile
saoloto mai vaisu, e tusa lava pe ou te atuatuvale
pe lotovaivai?

FAATOMUAGA

Laasaga 1: la tautino atu, o i tatou lava, e leai se
malosiaga e faatoilalo ai o tatou vaisu ma ua le
mafai ona pulea o tatou olaga.

Mataupu Faavae Autu: Faamaoni

O le toatele o i matou na amata tagofia mea ua fai
ma vaisu ona o le fia iloa. O nisi o i matou na aafia
ona o ni mafuaaga tauamiotonuina mo ni fualaau

o talavai po o se amioga o le faatautee ma le iloa
lelei. O nisi o i matou na amata o se taumafaiga e
sola ese ai mai tiga. O le toatele o i matou na amata
ilenei ala i le taimi faatoa matutua teisi atu. Pe o le
a lava o matou faamoemoega ma pe o a foi o matou
tulaga, sa vave ona matou iloa o mea ua fai ma vaisu
na sili atu nai lo na o se toomaga mai tiga faaletino.
Na faaitiitia ai le lotopopole pe faagase ai o matou
lagona. Na fesoasoani ia i matou e aloese ai mai o
matou faafitauli—pe pei ona sa matou mafaufau i ai.
Mo sina taimi, sa matou lagona ai le saoloto mai le
fefe, popole, tuua toatasi, lotovaivai, tautu’i ma le
musua. Ae ona o le olaga e tumu i tulaga e faaosofia
ai nei ituaiga lagona, na atili ai ona matou mapu ane
i mea ua fai ma a matou vaisu. O vaisu na avea ma
se tasi o auala autu sa matou taumafai ai e taulima o
matou manaoga ma lagona. E malamalama le Faaola

o Iesu Keriso i lenei tauiviga. Na saunoa Peresitene
Spencer W. Kimball, “Na vaai Iesu i le agasala o

se mea sese ac na mafai foi ona ia vaai i le agasala
0 0so mai i manaoga loloto ma le le faataunuuina
e le tagata agasala” (“Iesu: O Le Taitai Atoatoa,”
Liahona, Aok. 1979, 5).

Ae, e toatele i matou na le iloaina pe ioeina ua
aveesea lo matou atamai e tetee ma aloese ai i matou
lava. I lo matou tulaga aupito maualalo, o le toatele
o i matou na lagonaina e itiiti ni a matou filifiliga.

E pei ona matauina e Peresitene Russell M. Nelson:
“O le taofia o vaisu e mulimuli maij ai le saolotoga

e filifili ai. E ala i vailaau, e mafai moni lava ona
motusia ai se tasi mai lona lava loto” (“Addiction or
Freedom,” Ensign, Nov. 1988, 7).

Sa matou mananao e taofi ae ua leai se faamoemoe. I
le faatumulia ai i le fefe ma le faanoanoa, na mafau-
fau ai nisi o i matou o le faamuta o lo matou ola ua
na o le pau lea o le isi auala. Ae na matou iloaina e
le o le ala lenei sa finagalo le Tama Faalelagi matou
te uia.

Sa faigata ona ta'utino atu a matou amioga ua fai
ma vaisu. Sa matou faafitia le matuia o lo matou
tulaga ma sa taumafai ai e aloese mai le faaalia ma
taunuuga o a matou filifiliga e ala i le tuuitiitia po

o le nanaina o a matou amioga. Matou te lei iloa

o le faaseseina o isi ma i matou lava, na matou see
loloto ifo ai i mea ua fai ma a matou vaisu. Matou
te lei iloa o le olegia o isi ma i matou lava, na atili ai
lo matou seesee atu i mea ua fai ma vaisu. Ua atili ai
ona matou totofu ifo i le faaesea sili atu, ma tuue-
seese ai i matou lava mai isi—aemaise lava le Atua.

Pe a matou sisi‘o i pepelo ma mea faalilolilo, ma

le faamoemoe matou te ‘alo i ai pe tuuaia ai isi, sa
faavaivaia i matou faaleagaga. O faatinoga taitasi o
le pepelo ma le nanaina o a matou vaisu, na matou
fusia ai i matou lava i “maea vavae” lea na vave ona
malolosi e pei o filifili malolosi (2 Nifae 26:22). Ona
0o mai lea o se taimi na aumaia ai i matou e fesagai
ma le mea moni. Sa le toe mafai ona matou toe ufi-
ufia mea ua fai ma vaisu i le faia o isi pepelo po o le
fai atu, “E leai a se leaga tele!”

Sa ta’'u mai ia i matou e se tagata e pele, se fomai, se
faamasino, po o se taitai faalelotu le mea moni e le
mafai ona matou toe faafitia: o mea ua fai ma vaisu
ua faatamaiaina ai o matou olaga. Ina ua matou toe
vaai ma le faamaoni i aso ua tuanai, matou te ioeina
e leai ma se mea sa matou taumafaia e i matou lava
na aoga. Sa matou talitonu ua atili leaga mea na fai
ma vaisu. Na matou iloa o mea ua fai ma vaisu ua
matuai faatama’ia ai a matou sootaga ma ua aveesea
ai mai ia i matou lo matou taua. I le taimi lea, sa
matou faia ai le laasaga muamua agai i le saolotoga
ma le toe faaleleia e ala i le mauaina o le lototele e
tautino atu ai o lenei mea sa sili atu nai lo na o se
faafitauli po o se mausa leaga.

Na iu ina matou ioeina le mea moni e faapea, o o
matou olaga sa oo ina le gafataulimaina ma sa ma-
tou manaomia le fesoasoani e faatoilalo ai le tagofia
o mea ua fai ma vaisu. Sa matou faailoa atu e le
mafai ona matou faamaloloina i matou lava ma tau-
tino atu sa le mafai ona matou tumau i le mafaufau
lelei a o faatinoina a matou vaisu i soo se ituaiga. Sa

matou iloaina sa matou manaomia le fesoasoani mai
le Atua ma isi ina ia matou faamaoni ai ia i matou
lava. O le mea ofoofogia i lenei iloaina faamaoni o
le toilalo ma lo matou faamatuu atu e sosoo ai, sa iu
ina amata ai le toe faaleleia.

O le faamaoni o le faavae lea o isi laasaga uma ma
fesoasoani tatou te iloa ai lo tatou manaomia o le
Faaola. Na aoao mai Peresitene Dieter F. Uchtdorf, i
le taimi o i ai i le Au Peresitene Sili: “O le mafai ona
vaal manino ia i tatou lava e taua i lo tatou tuputupu
ae faaleagaga ma le soifua manuia. Afai e tumau pea
ona lilofia o tatou faaletonu ma vaivaiga i le ataata,
ona le mafai lea e le mana togiola o le Faaola ona
faamaloloina i latou ma avea ma malosiaga [tagai
Eteru 12:27]” (“Le Alii e, Pe 0 A'u ea?,” Liahona,
Nov. 2014, 58).

Ina ua matou nopia’i i o matou vaisu, sa matou pe-
pelo ia i matou lava ma isi, ae sa le mafai ona matou
faavaleaina moni i matou lava. Sa matou faafoliga o
loo manuia i matou, ma tumu i le toa ma ‘alofaga.
Ae ise mea i totonu, sa matou iloa ai o le nopia’iio
matou vaisu o le a taitai atu ai i le faanoanoa sili atu.
Sa faamanatu mai pea ia i matou e le Malamalama

o Keriso. O le faafitia o lenei upumoni sa o se mea

e vaivai ai; o se mapusaga i le i’u ina tautino atu sa i
ai so matou faafitauli. O le mea mulimuli, sa matou
faatagaina sina avanoa itiiti mo le faamoemoe e
faase’e ai i totonu. Ina ua matou filifili e ioe atu sa i
ai ni o matou faafitauli ma sa matou naunau e saili le
lagolago, sa matou tuuina atu i lena faamoemoe se
avanoa e tupu ae ai.

Laasaga o le Faatinoga

O le polokalama lenei o faatinoga. O lo tatou alualu
iluma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o “laasaga galue.” O faatinoga nei e fesoasoani
ia i tatou e o mai ai ia Keriso ma maua ai le taitaiga
ma le mana e manaomia e fai ai le isi laasaga i lo
tatou toe faaleleia.

Tuu ese le faamaualuga ae saili
le faamaulalo

O le faamaualuga ma le faamaoni e le mafai ona o
faatasi. O le faamaualuga o se manatu faivavale ma
o se elemene taua o mea uma ua fai ma vaisu. O le
faamaualuga na te faasese le moni o mea e pei ona
iai,epeionasaiai,maepeionaoleaiai O se
faafitauli tele i lo tatou toe faaleleia. Na saunoa mai
Peresitene Ezra Taft Benson:

“O le faamaualuga e matuai faatautava lona natura.
Tatou te tuu o tatou loto ia faafeagai ma le finagalo
o le Atua. A faatatn atu lo tatou faamaualuga ile
Atua, ua faia i le agaga o le ‘ia fai lo’u loto ae le o
lou finagalo.” . ..

“O le faatautava atu o o tatou loto i le finagalo o
le Atua, o le a faatagaina ai le le puleaina lelei o
naunauga, manaoga, ma tuinanau.

“E le mafai ona talia e le tagata faamaualuga le pule
a le Atua e tuuina atu le taitaiga i o latou olaga.
Latou te faatu o latou vaaiga i le upumoni e faas-
aga i le malamalama tele o le Atua, o o latou tomai
e faasaga i le mana o le perisitua a le Atua, o mea
ua latou ausia e faasaga i Ana galuega mamana”
(Aoaoga a Peresitene o le Ekalesia: Ezra Taft Benson
[2014], 232).

E i ai se taimi, na tatau ai ona matou filifili e lafoai
lo matou faamaualuga ma ia faamaoni e uiga i o
matou vaisu. E le faigofie ona lotomaualalo, galue

i tausaga o le taufaasese o le tagata lava ia, ma iu ai
ina filifili le faamaoni, ae i le aluga o taimi, e avea ma
se faamanuiaga sili.

O se suiga tele lea mo i matou ina ua iu ina ma-

tou lafoaia lo matou faamaualuga ma avea ma
tagata lotomaualalo. O le toatele o i matou sa lei
faamaualaloina i matou lava ae sa “faamalolosia ia
lotomaualalalo” (Alema 32:13). Po o le a lava le itu,
na oo mai ia i matou taunuuga o o matou vaisu, ma
na leiloloa ai mea sa pele ia i matou—o o matou fale,
a matou galuega, o matou aiga, ma ¢ oo lava i lo ma-
tou saolotoga. Sa matou le toe maua le faatuatuaga

0 aiga ma uo. Sa leai so matou faaaloalo ia i matou
lava ma lo matou talitonuga e fetaiai ma luitau

o le olaga. Sa matou oo i lo matou tulaga aupito
maualalo, ma e ui lava o le lotomaualalo sa tiga, ac o
le amataga lea o lo matou toe manuia.

E le faigofie le toe faaleleia mai vaisu; e manaomia
ai le galue malosi. Ae na iu lava ina matou iloaina o
le tau na matou totogiina ina ia tumau ai i o matou
vaisu sa sili atu nai lo le tau o le toe faaleleia. A o
matou lafoaia le faamaualuga, sa matou saunia e
amata i le ala agai i le saoloto mai vaisu.

la faamaoni ma talanoa i se tasi

O se faatinoga taua e fesoasoani ia i tatou ia faama-
oni e uiga i o tatou vaisu o le talanoa lea i se tasi

e uiga i ai. Talu ai o o tatou vaisu ua taitai atu ai i
tatou e tauamiotonuina, fetuuna’i, ma pepelo i isi,

e aofia ai ma i tatou lava, o le toatele o i tatou o ni
tagata tomai faapitoa i le taufaasese. O lenei taufaas-
ese e mafai ai ona tatou tulitulimatagauina o tatou
vaisu, ma e faigata ia i tatou ona vaai ma le faamaoni
i mea. A o tatou faaitiitia ma tauamiotonuina a tatou
amioga, tatou te manatu sese lava o loo tatou pu-
leaina pea. Ae peitai, a tatou talanoa ma se isi tagata,
e mafai e lena tagata ona fesoasoani ia i tatou ia iloa
le mea moni ma faatoilalo le taufaasese.

O le tagata atonu tatou te mananao e talanoa
muamua i ai o lo tatou Tama Faalelagi. E mafai ona
tatou tatalo ma ole atu ia te Ia e fesoasoani mai ia i
tatou ia faamaoni, vaai manino atili i mea, ma maua
le lototele e talia ai le upumoni. Ona mafai lea ona
tatou mafaufau ma le agaga tatalo e uiga i se isi
tagata e talanoa i ai, o se tasi e malamalama i le ta-
lalelei a Iesu Keriso ma le ala i le toe faaleleia. Filifili
se tasi e te faatuatuaina. E mafai e se toalua, matua,
tagata o le aiga, taitai o le Ekalesia, uo, tagata faiga-
luega, fomai, lagolago, faifeautalai, po o se tagata e
faafoeina se fonotaga o le toe faaleleia. A uma ona
filifili se tasi, o le isi laasaga o le faasoa atu lea ia i
latou o auala o loo tatou tauivi ai. E tatau ona tatou
tatalo mo le lototele ina ia faamaoni i le mea tatou

te mafaia e uiga i o tatou vaisu. (Tagai i le pepa o
faamatalaga “Lagolago i le Toe Faaleleia.”)

Auai i fonotaga

O fonotaga mo le toe faaleleia o ni punavai mamana
ia 0 le faamoemoe ma le lagolago. Po o fea lava
tatou te 1 ai, e mafai ona tatou auai totino i fono-
taga po o le initoneti. O nei fonotaga o se nofoaga

€ potopoto ai ma i latou o sailia le toe faaleleia ma
latou o e ua uma ona uia lenei ogaala ma o se faama-
oniga ola o lona aoga. I fonotaga mo le toe faaleleia,
tatou te maua ai isi o e ua i ai le poto masaniile
faaaogaina o laasaga ma le sailia o le toe faaleleia
ma o e naunau e fesoasoani ia i tatou i la tatou lava
malaga. O fonotaga mo le toe faaleleia o se nofoaga
o le malamalama, faamoemoe, ma le lagolago.

I nei fonotaga, tatou te suesue ai i mataupu faavae
patino o le talalelei e mafai ona fesoasoani e suia ai
amioga. Na aoao mai Peresitene Boyd K. Packer: “O
le suesuega o aoaoga faavae o le talalelei o le a vave
ona faaleleia ai amio nai lo se suesuega o le amio. O
le mafaufau lofia i amioga le talafeagai e taitai atu

ai i amioga le talafeagai. O le ala lea tatou te faam-
amafa malosi ai le suesueina o aoaoga faavae o le
talalelei” (“Fanau Iti,” Ensign,Nov. 1986, 17). E leai
se totogi o fonotaga ma e le faalauaiteleina. Aluile
AddictionRecovery.ChurchofJesusChrist.org e sue se
fonotaga e latalata ane ia te oe.

Suesue ma Malamalama

O le suesue i mau ma saunoaga a taitai o le Ekalesia
o le a fesoasoani ia i tatou i lo tatou faaleleia. O lenei
suesuega ¢ faateleina ai lo tatou malamalama ma
fesoasoani tatou te aoao ai. Tatou te faaaogaina mau
nei, faamatalaga, ma fesili mo suesuega faaletagata
lava ia ma le agaga tatalo, tusitusi, ma talanoaga
faalevaega.

Atonu e lofituina oe i le manatu i le tusitusi, a o
le tusitusi o se mea faigaluega mamana mo le toe
faaleleia. O le tusitusi € aumaia ai ia i tatou se taimi

e tomanatu ai, fesoasoani ia i tatou e taulai atu ai o
tatou mafaufauga, ma fesoasoani ia i tatou e vaai ma
malamalama ai i faafitauli, mafaufauga, ma amioga
o loo siomia ai o tatou vaisu. A tatou tusitusi, o le a
tatou maua ai foi se faamaumauga o o tatou mafa-
ufauga. A o tatou agai i luma i laasaga, e mafai ona
tatou vaaia lo tatou alualu i luma. Mo le taimi nei,
tau lava o lou faamaoni ma ia e loto i ai ao e tusitu-
sia ou mafaufauga, lagona ma uunaiga.

Pe ua e talitonu ua leai sou malosiaga e
pulea ai lou vaisu?

“O le vaisu e i ai le gafatia e motusia ai le loto o le
tagata ma faaleaogaina ai le faitalia tatau. E mafai
ona aveesea ai le mana o se tasi e filifili ai” (Boyd K.
Packer, “Revelation in a Changing World,” Ensign,
Nov. 1989, 14).

o O afaailoga ua leai so’'u malosiaga e pulea ai la’u
amio ua fai ma vaisu?

o Ua faapefea ona aafia au i la’u vaisu?

e O aniamioga mama po o ni tulaga faatonuina ua

ou solia?
e O a mealilo ua ou natia mai isi?

» Na faapefea ona ou fetunuuna’ia nei filifiliga?
e Olealetele ua ou 0’oiai, ina ia mafai ai ona ou

punoua’i i a'u amioga ua fai ma vaisu?

20



LAASAGA 1: IATAUTINO ATU, O | TATOU LAVA, E LEAI SE MALOSIAGA E FAATOILALO

Al O TATOU VAISU MA UA LE MAFAI ONA PULEA O TATOU OLAGA

« E faapefea ona fesoasoani lo’u fia ‘ai i mea o le
Agaga ia faateleina ai lo’u faamaoni?

Fiaai ma le fiainu

“Amuia e fia aai ma fia inu i le amiotonu: aua e mao-
ona i latou” (Mataio 5:6).

“Sa matelaina lo’'u agaga; ona ou tootuli ai lea i luma
o Le na faia au, ma ua ou tagi atu ia te ia i le tatalo
faatauanau ma le aioi atu mo lo’u lava agaga; na ou
tagi atu ia te ia i le aso atoa; ioe ina ua po lava le aso
ua ou alaga atu pea ile lagi” (Enosa 1:4).

¢ I nei mau e lua, ua tatou aoao ai e mafai ona fia
aai o tatou agaga. Pe ua i ai se taimi na ou lagona
ai le gaogao i totonu, e tusa lava pe ou te le o fiaai
faaletino? O le a se mafuaaga o lena gaogao ii?

Faamaoni

“Atonu e manatu isi i uiga lelei o le amio lea ua ta’ua

o le faamaoni o se mataupu sili ona taatele. Peitai

ou te talitonu i ai o le aano moni lea o le talalelei. A

aunoa ma le faamaoni, o le a . . . masofasofa o tatou

olaga . . .ile amioleaga ma le fenumiai” (Gordon B.
«»

Hinckley, “,” We Believe in Being Honest,” Ensign,
Oct. 1990, 2).

e O aniauala sa ou pepelo ai ma taumafai e nana
mea ua fai ma a'u vaisu mai ia te a'u lava ia ma
isi. Na faapefea ona faatupuina e lenei amioga le
[13 . : '”p

amioleaga ma le fenumiai”t

e O le a se faamoemoe ua ofo mai e Alema ia te
au? E mafai faapefea ona ou su’ea pe maua lena
faamoemoe?

Lotomaualalo

“O lenei ona ua faamaulalo toai outou, amuia outou
aua o nisi aso; pe a faamaulaloina toai le tagata, e
saili e ia le salamo; o lenei foi, € moni, ai se salamo, e
maua e ia le alofa; o le foi na te maua le alofa, ma tu-
mau ai e oo i le iuga, e faaolaina lea” (Alema 32:13).

e O atulaga ua faamalosia ai au ia lotomaualalo
ma salamo?

Siosiomia i tofotofoga

“Ua siosiomia au, ona o faaosoosoga ma agasala ua
faigofie ona lavelavea ai au.

“Ma pe a ou fia olioli, e oi lo’u loto ona o a’u agas-
ala; e uiilea ua ou iloa lé ua ou faalagolago i ai.

“Sa avea lo’u Atua ma o’u lagolago; sa ia taitaia a’u
e ala mai i o’u puapuaga i le vao; ma sa ia faasaoina
a’uiluga o vai o le moana loloto.

“Ua ia faatumuina au i lona alofa, e oo lava ina mu

ailo’u tino” (2 Nifae 4:18-21).

e Ina ua lagona e Nifae le lofituina, o ai na ia tu-
uina i ai lona faatuatuaga?

“Ua ou iloa o le tagata o le mea noa”

“Ma sa oo ina faatoa maua e Mose i le va o itula e

tele lona malosi e masani ai e pei o le tagata; ma sa

fai ifo o ia ia te ia lava: O lenei, ona o lenei mea ua

ou iloa ai o le tagata o se mea noa, o se mea ou te lei
mafaufauina lava” (Mose 1:10).

e O anialaecavea ai a'u ma mea noa pe a le ia te
a'u le fesoasoani a le Atua?

e O le a se mea e mafai ona ou faia ina ia ou faat-

uatuaina atili ai le Alii?

e O anialaelemutaailou taua?

o E mafai faapefea e le iloaina o lo’'u manaomia

ona faalagolago i le Atua ona aumaia ia te au le

tautino atu o lo’u lava “meanoa” ma avea ai e pei

o se tamaitiiti laitiiti? (Mosaea 4:5; tagai foiile

Mosaea 3:19).

Laasaga 2: la e talitonu o le mana o le Atua e mafai
ona toefuatai ai oe i le malosi atoatoa faaleagaga.

Mataupu Faavae
Autu: Faamoemoe

Ina ua matou iloaina le leai o so matou malosi e
faatoilalo ai mea ua avea ma vaisu, e toatele nisi o
matou na lagona le aveesea mai o le faamoemoe.
Sa tele taimi na matou taumafai ai e togi le solo. O
nisi o i matou sa tatalo i le Atua i le tele o taimi. Sa
matou faatoese atu mo a matou amioga ma folafola
atu e sui. Ae i le mavae ai o le toilalo pea lava pea,
sa amata ona matou mafaufau sa le fiafia le Atua ia
i matou ma o le a le fesoasoani mai ia i matou. O

i matou ia na tutupu ae ma le leai o se manatuile
Atua, sa matou mautinoa ua leai so matou avanoa
mo se fesoasoani. Po o le a lava le itu, o le laasaga 2
na tuuina mai ai ia i matou se tali a 1€ o le lafoaia pe
le mafaufauina foi—ia maua le faamoemoe ia Iesu
Keriso ma le mana o Lana Togiola.

Ina ua iu ina faamaulaloina i matou, sa matou ole
atu mo se fesoasoani. I le mulimuli ai i le mea sa pei
o sina ‘ave itiiti o le faamoemoe, sa amata ona matou
auai i fonotaga o le toe faaleleia ma galulue faatasi
ma tagata lagolago. Sa faatumulia i matou i le

masalosalo ma le fefe, i le taimi muamua na matou
faatasi atu ai i fonotaga mo le toe faaleleia. Sa matou
fefevavale, 1€lavava, atonu foi na i ai lagona faale-
tonu, ae o le mea sili na matou o mai.

I fonotaga mo le toe faaleleia, sa faamatala mai ma
le faamaoni e tagata ituaiga olaga sa o latou i ai, o
le mea na tupu na suia ai i latou, ma le tulaga na i ai
le ola i le toe faaleleia. Sa matou iloa o le toatele o
tagata sa matou feiloai i nei fonotaga, sa i ai foi taimi
na latou lagona ai le leai o se faamoemoe e pei ona
sa matou lagonaina. Ae a o faaauau pea ona matou
auai, sa matou vaaia le toatele o i latou o talie moni,
talanoa, ataata, ma lagona le faamoemoe e uiga i

le lumanai. Sa matou vaaia le toatele o e na oo i se
suiga mamana i o latou olaga, o se suiga sa matou
mananao foi i ai.

Sa faasolosolo malie lava ona aoga ia i matou ia
mataupu faavae sa latou fefaasoaai ma faataitaia. Sa
faaauau ona matou o mai pea, sa amata ona ma-
tou lagona se mea matou te lei lagonaina i le tele o
tausaga—o le faamoemoe. Afai sa i ai le faamoemoe
mo isi o e sa toetoe a oo atu i le faatamaiaga, atonu
foi la sa i ai le faamoemoe mo i matou uma. Sa

amata ona matou talitonu faapea, afai matou te liliu
atu ia Iesu Keriso, o le a “leai ni mausa, leai ni vaisu,
leai se tetee, leai se solitulafono, leai se agasala

e tuusaunoa mai le folafolaga o le faamagaloina
atoatoa” (Boyd K. Packer, “The Brilliant Morning of
Forgiveness,” Ensign, Nov. 1995, 19).

I lenei siosiomaga o le faatuatua ma le molimau, na
matou maua ai le faamoemoe na faapea ona amata
fagua ai i matou i le alofa mutimutivale ma le mana
o le Atua. Sa amata ona matou talitonu e mafai ona
Ia laveai i matou mai noataga o le tagofia o mea ua
fai ma vaisu. Sa matou mulimuli i faataitaiga a a ma-
tou uo ua toe faaleleia olaga. Sa amata ona matou
galulue i laasaga, maua le lagolago mai isi—e aofia ai
ma a matou tagata e lagolagoina matou—ma auai i
fonotaga o le toe faaleleia. A o matou tatalo, mafa-
ufau loloto, ma faaaoga tusitusiga paia, i le aluga o
taimi sa amata ona matou faafouina lo matou malo-
losi i le Ekalesia. Na amata ona tutupu a matou lava
vavega, ma na matou iloa ai ua faamanuiaina i ma-
tou lava i le alofa tunoa o Iesu Keriso e fesoasoani ia
i matou e faatumauina lo matou lé toe faaaogaina i
lea aso ma lea aso.

A o matou uia le laasaga 2, sa matou naunau e suia
le faatuatuaina o i matou lava ma o matou vaisu, i

le faatuatua i le alofa ma le mana o Iesu Keriso. Sa
matou galulue i lenei laasaga i o matou mafaufau
ma loto faatasi ai ma le lagolago a isi, ma sa matou
aoaoina ai o le faavae o le toe faaleleia mai vaisu e
tatau ona faaleagaga. Ona, a o0 matou fetaomi atu i
luma ma galulue i laasaga taitasi ua fautuaina mai i
lenei taiala, sa faamautu soo mai ia i matou le natura
faaleagaga o le toe faaleleia.

O lenei polokalama e faaleagaga, ma o se poloka-
lama o faatinoga. Mo i matou ma le anoanoai o isi,
o le galuega o le toe faaleleia ua aoga ai taumafaiga
uma. A o matou faaaogaina nei mataupu faavae

ma faatagaina ia aoga i o matou olaga, e toefuatai

i matou i le mafaufau lelei ma le soifua maloloina
atoatoa faaleagaga. Ua matou maua se sootaga moni
ma i matou lava, ma isi, ma le Faaola o Iesu Keriso.

Mo nisi o i matou, na foliga mai na vave ona oo mai
le vavega o le toe manuia; mo isi, o le toe faaleleia
na sili ona faifai malie. Po o le a lava le itu, o le mea
taua sa matou faaauau pea ona matou faataitai ma
talitonu ma le faatuatuaina o le a faia e le Atua mo

1 matou mea e le mafai ona matou faia mo i matou
lava. I le aluga o taimi, na iu lava ina mafai ona ma-
tou faapea atu e ala i le “tumau ia Keriso,” ua laveai-
ina i matou mai vaisu ma olioli ai i se “malamalama
atoatoa o le faamoemoe” (2 Nifae 31:20).

O loo faatasi lo tatou Tama Faalelagi alofa ma Lona
Alo, o Iesu Keriso, ma i tatou i laasaga uma o le ala.
E fesoasoani i La’ua e faafailele ma faalautele ai lo
tatou faamoemoe ia Keriso. Na aoao mai Peresitene
M. Russell Ballard:

“Mo outou ua faapologaina e soo se ituaiga o mea
ua fai ma vaisu, o loo i ai se faamoemoe aua e alofa
le Atua i Ana fanau uma lava, ma ona o le Togiola a
le Alii o Iesu Keriso ua mafai ai mea uma.

“Ua ou vaaia faamanuiaga ofoofogia o le toe faale-
leia, lea e mafai ona faasaolotoina ai se tasi mai fili-
fili o mea leaga ua fai ma vaisa. O le Alii o lo tatou
Leoleo Mamoe ma e leai se mea tatou te matitiva ai
pe a tatou faalagolago i le mana o [Lona] Togiola.
Ou te iloa e mafai e le Alii ma o le a Ia faasaolotoina
mai lé ua nofopologa i mea ua fai ma vaisu, aua e
pei ona folafola mai e le Aposetolo o Paulo, ‘Ou te
mafaia mea uma lava i le faamalosi mai o Keriso ia
te au’ (Filipi 4:13)” (“E! O Le Togalfiti Poto a Le ua
Leaga,” Liahona, Nov. 2010, 110).

Afai tatou te toe faia, tatou te maua le taua tele o

le liliu atu i le Atua ma talanoa ma i latou o lago-
lagoina i tatou. E ono faaosoosoina i tatou e lafoai
le faamoemoe uma. Ae o le toe tupu e 1é faaumatia
ai le alualu i luma ua tatou faia, ma e l1é mana’omia
ona faaumatia ai lo tatou faamoemoe. O le toe tupu
o se faamanatu mamana lea o lo tatou manaomia
ona faaauau pea ona o i fonotaga o le toe faaleleia,
maua le lagolago a le au lagolago ma isi, gauai atu i
le Atua, ma galulue i nei laasaga. A o tatou fetuleni
peailuma, e amata ona tatou lagonaina le mana o

Iesu Keriso i o tatou olaga. Ua sili atu ona mafai ona
tatou ‘alofia, ma faateleina ai lo tatou faamoemoe.

Na aoao mai e Elder David A. Bednar: “Tatou te ono
mafaufau sese foi o na faamanuiaga ma meaalofa

ua teuina mo isi tagata e foliga mai e sili atu ona
amiotonu, pe auauna atu foi i ni valaauga taualoa

o le Ekalesia. Ou te molimau atu o loo avanoa le
alofa mutimutivale o le Alii mo i tatou uma, ma o
loo naunau foi le Faaola o Isaraelu e faaee mai na
meaalofa i o tatou luga” (“O le Alofa Mutimutivale o
le Alii,” Liahona, Me 2005, 101). O le a tuuina mai e
Iesu Keriso ia i tatou le tele o le alofa mutimutivale i
la tatou malaga agai i le toe faaleleia, o se tasi o mea
aupito sili ona taua o le faamoemoe lea e mafai e le
mana o le Atua ona toefuatai mai i tatou i le soifua
maloloina atoatoa faaleagaga.

Laasaga o Faatinoga

O le polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o “galueaiina o laasaga.” O faatinoga nei e
fesoasoani ia i tatou e o mai ai ia Keriso ma maua ai
le taitaiga ma le mana e tatau ai e fai ai le isi laasaga
ilo tatou toe faaleleia.

Atiina ae se malamalamaaga sa’o i uiga o
le Atua

O lo tatou maasiasi e tele ina faalavelave i le
malamalama i uiga ma le alofa o le Atua mo i tatou.
I le faatauasoina ai i o tatou tiga ma vaisu, e tele
ona tatou vaai ia te Ia o se tasi e tauimasui, 1é fiafia,
pe ita ia i tatou. O le faamoemoega o lenei laasaga
faatino o le faataatia ese lea o manatu e le s2’o e uiga
ile Atua ma atiina ae se malamalamaaga sili atu i
Lona alofa, alofa mutimutivale, ma le naunautai ma
le manao e faamanuia i tatou.

Muamua, e taua le malamalama o loo i ai le Atua
iina e tusa lava pe tatou te le lagonaina Lona faatasi
mai. O le iloaina o le Atua o se galuega faigata ma e

manaomia ai le onosai. E mafai ona faigata pe a ta-
tou masani i le faamalieina vave, ae i le aluga o taimi
e mafai ona tatou amata vaai ma iloa Ona uiga paia.
E oo ina sili atu lo tatou iloa lelei o le Atua.

E mafai ona tatou ole atu i le Tama Faalelagi e
fesoasoani ia sili atu lo tatou malamalama i Lona
natura. E mafai ona tatou vaavaai mo le aao o le
Atua i o tatou olaga ma le tele o mea o loo Ia faia
mo i tatou. E mafai ona tatou suesue i tusitusiga
paia e uiga i le alofa mutimutivale ma le alofa tunoa
o le Faaola ona talanoaina lea o nei mau ma o tatou
tagata lagolago ma isi o e lagolagoina i tatou.

A o amata ona tatou maua se malamalamaaga sili
atu i le alofa ma le alofa mutimutivale o le Atua, e
amata ona tatou maua le talitonuga sili atu ma le
faamoemoe i le mana o le Atua e laveai ai i tatou. Na
molimau mai Peresitene J. Reuben Clark Jr. e uiga i
le alofa mutimutivale o lo tatou Tama Faalelagi i le
faapea mai: “Ou te talitonu e finagalo lo tatou Tama
Faalelagi e laveai ana fanau taitoatasi. . . . Ou te tali-
tonu o lona faamasinotonu ma le alofa mutimutivale
o le a ia tuuina mai ai ia i tatou le taui maualuga mo
a tatou faatinoga, tuuina mai ia i tatou mea uma e
mafai ona ia tuuina mai, ma i le isi itu, ou te talitonu
o le a ia tuuina mai ia i tatou le faasalaga itiiti lea e
mafai ona ia faamamafaina” (i le Conference Report,
Oct. 1953, 84).

Tatalo ma suesue i tusitusiga paia.

Na ta’ua e Peresitene M. Russell Ballard: “Afai e i ai
se tasi ua i ai se mea ua fai ma ana vaisu, ma ua i ai
le manao e faatoilalo ai, o loo i ai se auala i le saolo-
toga faaleagaga—o se auala e sola ese ai mai le nofo
pologa—o se auala ua faamaoniaina. E amata i le
tatalo—o fesootaiga faamaoni, faatauanau, ma faifai
pea ma le Foafoa o o tatou agaga ma tino, lo tatou
Tama Faalelagi” (“E, Lena Fuafuaga Faatogafiti a le
Tiapolo,” Liakona, Nov. 2010, 110).

A o tatou lafoaia le faamaualuga ma finafinau e
fai le mea sili tatou te mafaia i aso taitasi, tatou te
mananao e tatalo mo le taialaga ma le taitaiga mai

se Tama Faalelagi alofa. O nisi o i matou e lei tatalo
moni lava pe mafaufau loloto i tusitusiga paia. O
nisi o i matou sa faaosoosoina e taofi le tatalo po o le
suesue. Sa matou manatu sese ¢ le aoga nei tauma-
faiga ona sa matou lei lagonaina le latalata atu i le
Atua pe ona sa matou tauivi pea ma vaisu.

Na matou iloa ai o se tasi o ki i le manuia o le
faaauau pea ona faaaogaina o nei meafaigaluega
faaleagaga. O le tatalo leotele, tatalo i le lotofaafetai
faigofie i le aso atoa, ma le tatalo mo isi o ni faiga
fou mamana mo le toatele o i matou. O se tasi o
auala e faateleina ai le mana o le tatalo o le faailoa
atili atu lea ma le faamaoni o a matou tauiviga i

le Atua. E oo foi a o matou faasoa atu i le Tama
Faalelagi lo matou le naunau e sui, ae sa faamalo-
losia lo matou naunautaiga. Sa matou oo foi i ni
uunaiga faifai pea, filemu, ma laiti mai le Agaga
Paia. Sa amata ona matou fesili atu i le Atua po o a
ni laasaga laiti e mafai ona matou faia i aso taitasi,
nai lo le na ona ole atu ia te Ia e aveese vave o matou
luitau ma vaisu.

O le mea mulimuli, o le naunautaiga e fesootai ma
le Atua e taitai atu ai i tatou e suesue i upu a per-
ofeta o aso nei ma anamua. O le suesueina ma le
agaga tatalo o tusitusiga paia, sailia o tali i a tatou
fesili, ma le faamaumauina o uunaiga mai le Agaga
e mafai ona fesoasoani i le talitonu e mafai ma o le a
fesoasoani le Atua ia i tatou.

O se nofoaga sili e amata ai au suesuega o le afioga a
le Atua o loo i tusitusiga paia ma upusii i le faaiuga
o mataupu taitasi i lenei taiala. O mau ma upusii
taitasi na filifilia faatasi ma le mafaufau i le toe faale-
leia, ma o fesili taitasi ua fesiligia ma le faamoemoe
atonu e fesoasoani ia i tatou e faatatau ia mau ma
upusii i o tatou olaga. Ua tatou iloaina o le faaaluina
o ni nai minute i aso uma e saili ai mea e finagalo

le Atua e fesootai mai ia i matou e maua ai ni taui
tetele. Matou te tuuina atu la matou molimau i lenei
upumoni: “Ioe, ua tatou vaai o soo se tasi e loto i ai
e mafai ona taofimau i le afioga a le Atua, lea e vave
ma mamana, lea o le a vaevaeina ai le togafiti uma
ma mailei ma togafiti a le tiapolo” (Helamana 3:29).

Suesue ma Malamalama

O mau nei ma saunoaga mai taitai o le Ekalesia e
mafai ona fesoasoani i lo tatou toe faaleleia. E mafai
ona tatou faaaogaina mo le mafaufau loloto, suesue,
ma tusitusiga. E tatau ona tatou manatua ia faama-
oni ma patino a tatou tusitusiga ina ia sili ona tatou
manuia mai ai.

la talitonu i le Atua

“Ina faatuatua ia i le Atua; ma ia talitonu o loo
soifua o ia, na ia faia foi mea uma uva i le lagi atoa
ma le lalolagi; ia talitonu ua ia te ia le poto uma, ma
le mana uma, i le lagi ma i le lalolagi; ia talitonu foi
ua le iloa e tagata mea uma e mafai ona silafia e le
Atua” (Mosaea 4:9).

» E toatele molimau i le lagi ma le lalolagi e tautino
ileiaiole Atua. O a ni faamaoniga o le Atua ma
Lona alofa ua ou iloaina?

Faateleina le faatuatua ia lesu Keriso

Na aoao mai Peresitene Russell M. Nelson: “Amata
ile aso e faateleina lou faatuatua. E ala i lou faat-
uatua, o le a faateleina ai e Iesu Keriso lou gafatia e
faamei ai mauga i lou olaga” (“Ua Toetu Keriso: O
Le Faatuatua ia te Ia o le a Siitia ai Mauga,” Liahona,
Me 2021, 101).

E toatele i tatou sa taumafai e toe faalelei mai mea
ua fai ma vaisu e ala i o tatou lava loto naunautai po
o leiai o se uo po o se fomai faufautua. E lei leva,
ae o matou iloaina o le faatuatua ia i matou lava, po
o isi e lei mafai ai e i matou ona faatoilalo atoatoa
mea ua fai ma a matou vaisu. O le faatuatua ia Iesu
Keriso ma Lona gafatia e faamalolo ai i tatou o le
faavae lea o lo tatou toe faaleleia.

e Oanioulagonaile asé e uigaileliliu atuile
Faaola i @'u taumafaiga e toe faaleleia?

¢ O le a se mea na fesoasoani ia te au e faamalosia
ai lo’u faatuatua ia Iesu Keriso?

o O le a se mea ua fautuaina mai e la’u lagolago,
taitai o le Ekalesia, ma isi ou te faia e fesoasoani
ai ia faateleina lo’u faatuatua?

O le mana ma le malosiaga o
le faamoemoe

A1 ai le faamoemoe i o tatou loto ma mafaufau, o
le a tatou taulai atu i a tatou faatinoga i le lumanai.
O le faamoemoe e aumaia ai le malosi mautu ma le
mautinoa nai lo le faamoemoe e le tumau. E mafai
foi ona avea le faamoemoe ma punavai o le filemu,
lé gaoia, ma le mausali faalelagona a o tatou agai i
luma i lo tatou toe faaleleia mai vaisu.

E tusa ai ma lenei mataupu faavae, na saunoa ai
Peresitene Russell M. Nelson, “O le faamoemoe e sili
atu nai lo se moomooga faivavale. O le faamoemoe,
e faamalosia e ala i le faatuatua ma le alofa mama,

e fausia ai se malosiaga malosi e pei o le uamea. O

le faamoemoe o se taulaile agaga. ... Afaiolea
tatou pipiimau i le taula o le faamoemoe, o le a avea
ma o tatou puipuiga ¢ faavavau” (“A More Excellent
Hope” [faigalotu a le Iunivesite o Polika Iaga, 8 Ian.,
1995], 3, speeches.byu.edu).

e O anafea na ou lagonaina ai le mana ma le tali-
tonuga mautinoa ona o le faamoemoe ia Keriso?

e O ani faiga ma ni faatinoga faaleagaga i aso tai-
tasi sa ou faia i lena taimi?

o Na faapefea ona aafia lo'u mafaufau, lagona, ma

le agaga i le faamoemoe? Na faapefea ona aafia ai

au sini ma fuafuaga i le lumanai?

o Na faapefea ona aafia ai a'u sootaga ma fegalegal-

eaiga ma tagata e alolofa ma popole ia te a'u?

e O ani mea lelei ua tutupu i lo’u olaga?

Lisi o le lotofaafetai

O se tasi o auala e vaai ai i le Atua i o tatou olaga
o le mafaufau loloto soo lea ma tusitusi e uiga i o « O faapefea ona ou vaaia le aao o le Atua i
tatou faamanuiaga. E mafai ona tatou malamalama 10’u olaga?

lelei i le alofa o le Tama Faalelagi mo i tatou e ala i le

vaavaai mo faamaoniga o Lona alofa ma le manaio

tatou olaga.

e O le a se mea ou te faafetai ai?

Piimau i le faamoemoe i le lotolotoi o le toe ¢ O anisi o manumalo po o faamanuiaga na ou
tupu mai maua talu ai nei i lo'u olaga?

Na aoao mai Elder Dale G. Renlund: “‘O se tagata

paia o se tagata agasala e taumafai pea.’ ... “E

popole tele le Atua po o ai i tatou ma po o a itu-

aiga tagata e avea ai i tatou, nai lo tagata sa tatou i
aiile tuanai. E manatu mai o Ia ia tatou taumafai

pea” (“Le Au Paia o Aso e Gata Ai, Taumafai Pea,”
Liahona, Me 2015, 56). Tatou te oo uma lava i lagona

o le leai o se faamoemoe mai lea taimi i lea taimi a

o tatou taumafai mo le toe faaleleia. E faapitoa lava

le moni o lenei mea pe afai po o le taimi tatou te toe

faia ai. Ae o lo tatou faamoemoe ma le toe faaleleia e

sili atu ona mauaa i le alualu i luma nai lo le atoatoa.

O se toe tupu mai e le aveesea ai a tatou tauma-

faiga muamua po o le saoasaoa e liliu atu ai ia Iesu
Keriso. E mafai ona tatou aoao e faatumau lo tatou

faamoemoe ia Keriso e tusa lava pe tatou te toe faia.

e O aniauala o loo ou taumafai ai e sui, ia lelei

atili, ma alualu i luma?

o O lease tala a la'u lagolago, taitai o le Ekalesia,

tagata o le aiga, ma uo e uiga i 2’u taumafaiga ma
le alualu i luma?

E mafai ona la laveaiina i tatou mai
le pologa

“Ae afai tou te liliu atu i le Alii ma le faamoemoe

atoa o le loto, ma tuu atu lo outou faalagolago ia te

ia, ma auauna atu ia te ia ma le filiga atoa o le mafa-

ufau, afai tou te faia lena mea, o le a laveaiina outou

e ia e tusa ma lona lava loto ma lona finagalo, mai le

pologa” (Mosaea 7:33).

e O le a se mea e fesoasoani ia te au ia ou maua ai

le faatuatua sili atu i le folafolaga o le a laveaiina o Oleale uiga ia te au o le faatalitali ia Iesu Keriso
au e lesu Keriso? e laveai au “e tusa ma lona lava loto ma lona
finagalo?”

o E mafai faapefea ona ou liliu atili atu ia Iesu

Keriso, tuu lo’u faalagolago ia te Ia, ma auauna

atu ia te Ia ma le filiga atoa o le mafaufau? O a ni

mea patino e mafai ona ou faaleleia atili ai?

Laasaga 3: Filifili e liliu atu o tatou loto ma o tatou
olaga i le tausiga a le Atua le Tama Faavavau, ma
Lona Alo o lesu Keriso.

Mataupu Faavae Autu:
Faalagolago i le Atua

Laasaga 3 o le faiga o faaiuga. I uluai laasaga e lua,
sa matou faailoa ai mea e mafai ona matou faia mo
i matou lava ma mea sa matou manaomia e faia e le
Atua mo i matou. I le laasaga 3, sa folasia mai ai ia
i matou le mea e tasi e mafai ona matou faia mo le
Atua. E mafai ona matou filifili e tatala atu i matou
lava ia te Ia ma tuu atu o matou olaga atoa—taimi
ua tuanai, taimi nei ma le lumanai—ma o matou loto
ia te Ia. O le laasaga 3 o se faatinoga o le faitalia.

O le filifiliga aupito sili lea ona taua tatou te faia i
lenei olaga.

O le saunoaga lenei a Elder Neal A. Maxwell e uiga i
lenei faaiuga aupito taua: “O le gauai atu o le loto o
se tagata, o le mea moni o le mea tulaga ese lea e tasi
e tatau ona tatou tuuina i luga o le fatafaitaulaga a
le Atua. O se aoaoga faavae faigata, ae e moni. O isi
mea e tele tatou te tuuina atu i le Atua, e tusa lava pe
o le a le mananaia ia i tatou, 0 mea moni ia ua uma
ona Ia tuuina mai ia i tatou, ma ua Ia nonoina mai

ia i tatou. Ae a amata ona gauai atu i tatou lava e
ala ile tuu o o tatou loto ae fai le finagalo o le Atua,
ua tatou tuuina atu moni se mea ia te Ia” (“Insights
from My Life,” Ensign, Aug. 2000, 9).

Sa faamatala e Peresitene Boyd K. Packer lana fili-
filiga e tuuina atu lona loto i le Atua ma le saolotoga
na tuuina atu ia te ia e lena faaiuga: “Atonu o le

mea aupito sili na maua i lo’'u olaga, e aunoa ma se
fesiligia o le tautinoga silisili, na 0o mai ina ua iu
ina ou maua le talitonuga i le Atua o le a ou nonoina
atu pe tuuina atu lo’u faitalia ia te ia—e aunoa ma

le faamalosia po o le uunaiga. . . . I seisiitu,. ..

o le ave o le faitalia a se tagata . . . ma faapea atu,

‘O le a ou faia e pei ona e faatonu mai,” ae mulim-
uli ane iloa ai, o le faia faapea, ua e maua uma ai”
(Obedience, Brigham Young University Speeches of
the Year [Tes. 7, 1971], 4).

Ina ua matou faatoa auai i fonotaga o le toe faale-
leia, atonu sa matou lagonaina le uunaia pe faamalo-
sia foi i matou e isi ina ia i ai iina. Ae ina ia galue i

le laasaga 3, sa tatau ona matou filifili e faatino mo i
matou lava. Sa matou iloaina o le faia o se suiga o o

matou olaga o a matou lava ia faaiuga. Sa le faatatau
i mea sa mafaufau i ai pe mananao i ai o matou aiga

ma uo. Sa tatau ona matou naunau e nonofo ai pea i
le toe faaleleia tusa po o a manatu po o filifiliga a se

isi tagata.

A o matou galulue i le laasaga 3, sa matou aoao ai
faapea, o le toe faalelei, o taunuuga o taumafaiga a
le Alii nai lo a matou lava. Sa Ia faia vavega ina ua
matou valaauliaina o Ia i o matou olaga. Sa matou
filifili e faataga le Atua e toe faaleleia ma togiola i
matou. Sa tonu ia i matou e tuu atu ia te Ia e taitaia
o matou olaga, ma le manatua, na Ia faamamaluina
e le aunoa a matou filifiliga. Sa matou tuuina o ma-
tou ola i Ona aao ina ua matou filifili e faaauau lenei
polokalama o le toe faaleleia faaleagaga.

Sa matou lagonaina le matau i mea e lei mailoa ina
ua matou uia lenei Laasaga. O lease meaolea
tupu pe a matou faamaulaloina i matou lava ma faa-
matuu atoa atu o matou ola ma loto i le tausiga a le
Atua? Mo le toatele o i tatou, sa matuai faigata o ta-
tou olaga ao laiti, ma sa tatou matatau i le toe vaivai
e faapei o tamaiti laiti. Ona o aafiaga ua tuanai, sa
matou talitonu ai o le tautino atu i le toe faaleleia

e toetoe lava a le mafai. Sa matou vaaia isi tagata o
solia le tele o tautinoga, ma sa tele naua foi mea sa
matou solia. Ae sa tonu ia i matou e taumafai mea
na fautuaina mai e a matou uo ua toe manuia: “Aua
le faaaogaina. O i fonotaga. Fesili mo se fesoasoani.”
O e na savalia laasaga o le toe faaleleia sa muamua
atu ia i matou, na valaaulia i matou e faataitai i lenei
ala fou e ola ai. Sa latou faatalitali ma le onosai

mo i matou ia naunau e faaava teisi le faitotoa mo

le Atua.

O loo tuuina mai foi e Iesu Keriso lea lava valaaulia:
“Ou te tu i le puipui ma tuitui atu: ai se tasi e
faalogo mai i lou leo, ma tatala mai le puipui, ou te
ulufale atu ia te ia, ma te talisua foi ma ia” (Faaaliga
3:20).

I le taimi muamua, sa popole, ma motumotu a ma-
tou taumafaiga. Sa matou avatu pea ia Iesu Keriso
lo matou faatuatuaga, ona toe aveesea mai foi lea. Sa

matou popole ne’i toasa o Ia i lo matou femoumouai
ma aveese ai Lana lagolago ma Lona alofa mai ia i
matou. Peitai e l€’i toasa o Ia.

Sa faifai malie ona matou tuu atu i le Alii e faaalia
Lona mana faamalolo ma le saogalemu o le mulim-
uli i Ona ala. Sa tofu iloa e i matou taitoatasi ua le
gata i le lafoai o le tagofia o mea ua fai ma vaisu, ae
na tatau foi ona liliu atoa atu o matou loto ma olaga
ile Atua. A o matou faia o lea, sa matou iloa Lona
faapalepale ma le taliaina o a matou taumafaiga
vaivai e gauai atu ia te Ia i mea uma.

O lo matou mafaia ona tetee atu i faaosoosoga

ua taula nei i le gauai atu ma le lotomaualalo i le
finagalo o le Atua. Ua faaali atu lo matou manaomia
o le mana ua maua e ala i le Togiola a le Faaola, ma
ua amata ona matou lagona lena mana i totonu ia i
matou, ua puipuia ai i matou i se isi faaosoosoga e
sosoo mai. Na matou aoao e talia le olaga i tuutuuga
a le Alii.

O le gauai atu i le Atua e mafai ona faigata mo i
tatou. E manaomia ai ona tatou toe tuuto atu i Lona
finagalo i aso taitasi, ma i nisi taimi o itula taitasi

pe mai lea taimi i lea taimi. A o tatou naunau e fai
faapea, tatou te maua le alofa tunoa po o le mana e
mafai ai, ona tatou faia o mea e le mafai ona tatou
faia mo i tatou lava.

O le faaauau pea ona gauai atu i le finagalo o le
Atua e faaitiitia ai le popolevale ma aumaia ai le

uiga sili atu i o tatou olaga. E faaitiitia lo tatou ita i
mea laiti sa masani ona faalavelave ia i tatou. Tatou
te talia tiutetauave mo a tatou amioga. Tatou te
taulimaina isi e faapei ona taulimaina ai i latou e le
Faaola. E tatalaina o tatou mata, o tatou mafaufau
ma o tatou loto i le mea moni e faapea, o le olaga nei
e faigata ma o le a i ai pea le gafatia e aumaia ai ia i
tatou le faanoanoa ma le le fiafia faapea foi le fiafia.

O aso taitasi tatou te faafouina ai la tatou tautinoga
e gauai atu i le finagalo o le Atua. O le uiga lea o le
faamatalaga a le toatele pe a fai mai, “E tasi le aso i
le taimi.” Ua matou filifili e lafoai le loto faapito ma
le sailia o le tagata lava ia lea sa avea ma pogai o a

matou vaisu. Ma ua matou filifili e olioli i se isi aso
o le toafilemu ma le malosi lea e oo mai i le faalago-
lago i le Atua ma Lona agalelei, mana, ma le alofa.

O laasaga 1, 2, ma le 3 e fesoasoani ia i tatou ia
malamalama ai i le auala e faaaoga ai le faatuatua. O
se tasi o faailoga sili ona manino o le galueaiina o le
laasaga 3 o le, ua lava lo tatou naunau e faatuatuaina
le Atua e faaauau ai i le isi laasaga.

Laasaga o Faatinoga

O le polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

Filifili e faatuatuaina ma usiusitai i le Atua

O upu nei—na sii mai le “Tatalo Toafimalie” a
Reinhold Niebuhr—e mafai ona fesoasoani ia i tatou
a o tatou filifili e faalagolago ma usitai i le Atua, “Le
Atua e, aumai ia te au le toafimalie e talia ai mea e
le mafai ona ou suia, le lototele e suia ai mea ou te
mafaia, ma le poto e iloa ai eseesega.” O upu nei

e ogatusa matagofie ma upu a le Perofeta o Iosefa
Samita i le Mataupu Faavae ma Feagaiga 123:17:

“O lea, . . . ia tatou faia ma le fiafia mea uma ua i ai

i lo tatou mana; ona mafai lea ona tatou tutu, ma le
mautinoa atoatoa, e vaai i le faaolataga a le Atua, ma
mo lona aao e faaali mai.”

E tuuina mai e le Atua ia i tatou le toafilemu pe a
tatou faalagolago i Lona gafatia e fesoasoani mai ia i
tatou. Tatou te talia e ui ina le mafai ona tatou pulea
filifiliga ma faatinoga a isi, e mafai ona tatou filifili
pe faapefea ona tatou tali atu i tulaga taitasi tatou te
feagai. Tatou te filifili ma le lototele e faatuatua i lo
tatou Tama oi le Lagi ma faatino ai e tusa ma Lona
finagalo. Tatou te tuuina atu o tatou loto ma ola i
Lana tausiga. Tatou te filifili e usiusitai ia te Ia ma
tausi Ana poloaiga.

A LE ATUA, LE TAMA FAAVAVAU MA LONA ALO, O IESU KERISO

I lo matou toe faaleleia, na matou iloa ai e tatau

ona matou faataita’ia soo le laasaga 3. O nisi taimi e
foliga mai e manaomia ona matou toe tautino atu i
taimi taitasi po o aso taitasi. E le afaina pe faafia ona
matou faia. O taimi uma lava matou te faia ai, matou
te lagonaina ai le fesoasoani a le Atua ma Lona
alofa, ma e faamalolosia ai i matou i lo matou toe
faaleleia. Sa faamanatu mai ia i matou: “O le gauai
atu faaleagaga e le ausia i se minute, ae e faasolosolo
malie le faaleleia, ma le laa atu mai lea faasitepu i lea
faasitepu. O faasitepu e tatau ona taitasi e laasia ile
taimi. . . . E iu o o tatou loto e mafai ona “faauma-
tia o tatou loto i le finagalo o le Tama” ma ua tatou
“fia usitai . . . e pei lava ona gauai le tamaitiiti i lona
tama” (tagai i le Mosaea 15:7; 3:19)” (“Consecrate
Thy Performance,” Ensign, May 2002, 36).

Toe faamanatu ma toefaafou feagaiga ma
le Atua

O le faatuatuaina o le Atua i mea uma e peilava o le
faaaogaina o ni matatioata fou ma le vaaia manino

o mea uma. A tatou filifili e liliu atu o tatou loto i le
Atua, o le a amata ona tatou maua le lagolelei ma le
olioli lea e 0o mai i le sailia ma le faia o le finagalo o
le Tama Faalelagi. O se tasi o auala tatou te faaalia ai
lo tatou naunautai e faatuatuaina le Atua o le saunia
lea e taumamafa ma le agavaa i le faamanatuga.

Talanoa i lou epikopo po o le peresitene o le para-
nesi € uiga i mea ua fai ma vaisu ma lau filifiliga ia
mulimuli i le finagalo o le Atua. Ia e faia le mea sili
e auai atu i sauniga faamanatuga i vaiaso taitasi. A e
tapuali, faalogologo totoa i tatalo o le faamanatuga
ma mafaufau i meaalofa o loo ofoina atu mo oe e

le Tama Faalelagi. Ona faafou lea o lau tautinoga e
talia ma mulimuli i Lona finagalo ma lou olaga i le
‘ai ma inu i le faamanatuga pe afai e faataga oe e lou
epikopo po o le peresitene o le paranesi.

A o e agaiiluma le toe faaleleia o lou olaga, ole a
faateleina lou manao ia faatasi ma e e faamamalu
ile taulaga a le Faaola. O le a amata ona e iloa le
mea moni e faapea “aua e leai lava se mea e tasi e le
mafaia e le Atua” (Luka 1:37).

Suesue ma Malamalama

O mau o loo mulimuli mai ma saunoaga mai taitai

o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafau-
fau loloto, suesue, ma tusitusiga. O lo tatou natura o
le sailia lea o le filifiliga sili ona faigofie ma malda mo
le toe faaleleia. Ae ua tatou iloa nei o le faamaoni ma
le patino e sili atu ona fesoasoani. A o tatou iloiloina
a tatou tali i fesili nei faatasi ma a tatou tagata lago-
lago ma isi, tatou te vaaia manino a tatou vaaiga ma
faamoemoega.

Saili ia ogatasi ma le finagalo o le Atua

“Ina faalelei ia outou ma le finagalo o le Atua, ae le
o le loto o le tiapolo ma le tino, ma ia manatua pe
a lelei outou ma le Atua, ua na o le alofa tunoa o le
Atua e faaolaina ai outou” (2 Nifae 10:24).

e Ole ale uiga o le upu faalelei ?

e Olealeuigaoleolaolouolaga ia ogatasi ma le
finagalo o le Atua?

o E mafai faapefea ona ou lagonaina le mana gafa-
tia o le Atua i lo’'u olaga a o ou liliu atu ia te Ia?

e Oanioulagonaile faatagaina o le Atua e taitaia
lo’u olaga?

¢ Ole a se mea o taofia a’u mai lo’u faatagaina o Ia
e taitaia lo’'u olaga?

A LE ATUA, LE TAMA FAAVAVAU MA LONA ALO, O IESU KERISO

Gauai atu i le finagalo o le Atua

“Ua oo ina faamamasagia avega na faaeeina ia Alema
ma ona uso; ioe, na faamalolosia i latou e le Atua

ina ia faigofie ona latou tauave a latou avega, ma

sa latou gauai atu ma le loto fiafia ma le onosai i le
finagalo atoa o le Alii” (Mosaea 24:15).

Semanu e mafai lava e le Atua ona aveesea avega a
Alema ma lona nuu. Ae nai lo lena, sa Ia faamalo-
sia i latou “e tauave ma le faigofie a latou avega.”

Ia matau latou te lei faitio ae gauai atu ma le fiafia
ma le onosai i le finagalo o le Atua. Mafaufau i le
lotomaualalo e manaomia e naunau ai e faamama
faasolosolo malie ai se avega nai lo le taimi lava lena.

e Olealeuiga o le gauai atu i le Atua?

» E faapefea ona ou gauai atu?

O le a so’u lagona e uiga i le gauai atu ma le
naunautai ma le onosai i le taimi faatulagaina a
le Atua?

Anapogi ma tatalo

“Sa latou anapogi ma tatalo soo, ma ua tauau ina
faamaulalo atili ai i latou ma ua tauau ina mausali
atili i le faatuatua ia Keriso, e 0o i le faatumuina o
latou loto i le olioli, ma ua faamafanafanaina, ioe,
e 00 i le faamamaina ma le faapaiaina o latou loto;
ua oo mai lea faapaiaina ona ua latou tuuina atu o
latou loto i le Atua” (Helamana 3:35).

o Ua faamatala i lenei fuaiupu se nuu na faama-
tuu atu o latou loto i le Atua. E mafai faapefea
e le anapogi ona faamalosia a’u e faamatuu atu
lo’u loto i le Atua ma aluese ai mai mea ua fai
ma vaisu?

o E mafai faapefea ona ou maua le lototele e tauma-

fai ai pea e mulimuli i Lona finagalo?

e Peoleaou tautino atu ea e tatalo i le taimi o
faaosoosoga mo le lotomaualalo ma le faatuatua
ia Keriso? Aisea pe aisea foi e leai ai?

A LE ATUA, LE TAMA FAAVAVAU MA LONA ALO, O IESU KERISO

la faalotomaualaloina i tatou lava i luma o
le Atua.

“Ae faauta, na ia laveali ia te i latou, ina ua faamau-
laloina i latou e i latou lava i ona luma; aua foi na
latou tagi malosi ia te ia, na ia laveaiina ai i latou ai
le nofopologa; ma ua faapea ona galue le Atua ma
lona mana i mea uma i le fanauga a tagata, o loo
faaloaloa atu le aao o le alofa ia te i latou uma o e
faalagolago ia te ia” (Mosaea 29:20).

O le faalotomaualaloina o i tatou lava o se faai-

uga. Atonu e tofotofoina i tatou e talitonu faapea,

e ui lava ina sa fesoasoani le Atuaiisi, o le a Iale
fesoasoani ia te oe ona ua e loto vaivai ma leai sou
faamoemoe. E mafai ona tatou iloa lelei lea ituaiga o
pepelo. O le mea moni, o i tatou o fanau a le Atua.

» E faapefea ona fesoasoani lenei malamalama ia te
au e faamaualalo ai au lava ma saili le fesoasoani
a le Atua?

¢ O le ale malosi o lo'u naunautaiga e faamatuu
atu lo’u loto i le Atua nai lo le faia o vaisu?

o O aisi manatu ma talitonuga sese e uiga ile
Atua ma e uiga ia te au ua taofia ai au mai le tagi
malosi atu i le Atua mo le laveaiga mai le pologa?

O le fea o nei uiga e le o ia te au?

O ai e mafai ona fesoasoani ia te au e atiina ae
uiga lelei ou te le 0 maua?

Filifili e faalagolago i le Atua

“O lou manao ia outou faamaulalo, ma ia gauai ma
le agamalu ia ganagofie, ia tumau i le onosai ma le
faapalepale, ia faatatau mea uma, ia filifili e le aunoa
ile tausiga o poloaiga a le Atua, ia faatoga atu foi i
mea uma ua matitiva ai outou i le faaleagaga atoa
ma le faaletino, ma ia avatu le faafetai e le aunoaile
Atua i mea uma ua outou maua” (Alema 7:23).

O le faatuatuaina o le Atua o se filifiliga. E tupu le
toe faaleleia e ala i le mana o le Atua, ae seiloga e
uma ona e filifili e gauai atu i Lona finagalo. O la ta-
tou faaiuga la e tatalaina ai avanoa mo Lona mana e
tafe mai i o tatou olaga. O loo faamatala mai i lenei
mau uiga maualuga e manaomia ona tatou faamatuu
atu o tatou ola ma loto i le tausiga a le Atua.

O le fea uiga lelei e mafai ona ou galue ai nei?

O le a se mea e mafai ona ou faia nei e amata ai
ona atiina ae nei uiga lelei?

A LE ATUA, LE TAMA FAAVAVAU MA LONA ALO, O IESU KERISO

Avea o se tamaitiiti

“Aua o le tagata o le lalolagi o le ita i le Atua, ma

ua faapea talu le pau o Atamu, e faapea foie ooile
faavavau faavavau lava. Ae afai e gauai o ia i galuega
alofa a le Agaga Paia, ma ua tuu ese le tagata o le
agasala, ma ua avea o ia ma tagata amiotonu ona

o le Togiola a Keriso le Alii; ma ua avea foioia e
pei o le tamaitiiti, ua fia usiusitai, ma agamalu, ma
faamaulalo, ma onosai, ma ua tumu i le alofa ma le
fia gauai i mea uma ua silafia e le Atua e tatau ona
faatiga ai o ia, e pei lava ona gauai le tamaitiiti i lona
tama” (Mosaea 3:19).

E toatele i tatou na i ai aafiaga i faiga faalealofa mai
matua po o e sa vaaia, ma o le avea la “faapei o se
tamaitiiti” e faigata, atonu foi e tau faamatau.

e Pe o le tulaga ea lea mo a’u? Pe o i ai ni o’u faafit-
auli e l¢’i foiaina ma se matua?

45



FAAMALOLOGA E ALA | LE FAAOLA: O LE POLOKALAMA O LE TOE FAALELEIA MAI
MEA UA FAl MA VAISU TAIALA E 12 LAASAGA O LE TOE FAALELEIA

¢ O le a se mea e mafai ona ou faia e tuueseese ai

o'u lagona e uiga i 0’'u matua mai o’u lagona e

uiga i le Atua?

Talanoa ma le Atua

“Ona tootuli ai lea o [Iesu] ua tatalo, ua faapea atu,

Lou Tama e, a e finagalo i ai, ia e aveese lenei ipu ia

te au: ae aua le faia lo’u loto, a o lou finagalo” (Luka

22:41-49).

I lenei tatalo, sa faaalia e le Faaola Lona finagalo

naunau e gauai atoa atu i le Tama. Sa la faaali atu

Ona manaoga ona Ia faia lea o le finagalo o Lona

Tama. O se faamanuiaga le mafai ona ta’u atu i le

Atua o o tatou lagona.

» E faapefea e le iloaina e malamalama le Tama

Faalelagi i 1o’u fefe, tiga, po o soo se mea lava ou

te lagonaina ona fesoasoani ia te au e fai atu ma le

faamaoni, “Ia faia lou finagalo”?

Laasaga 4: Faia se suesuega tusitusia lelei ma le
lototele o o tatou lava tagata.

Mataupu Faavae Autu: Upumoni

O le faamoemoega o le laasaga 4 o le vaaileaio
tatou taimi ua tuanai ina ia malamalama lelei aiio
tatou vaivaiga ma iloa ai le mea o loo taofia ai i tatou
mai le avea faapei o le Faaola ma le auauna atu i isi.
Mo se faataitaiga, o le fefe, mafuaaga, ma le faafitia
€ puaoa ai lo tatou gafatia e vaai manino ai i mea. Ae
e le mafai ona tatou suia se mea pe afai tatou te le o
iloaina atoatoa. O a tatou suesuega e fesoasoani ia i
tatou ia malamalama ai i mea uma o loo faalavelave

i le faagasologa o lo tatou toe faaleleia. O le tusiaina
0 a tatou suesuega e manaomia ai lo tatou faamaoni
ia i tatou lava e uiga i le tagata o i ai i tatou ma le
mea sa tatou i ai ina ia mafai ai ona tatou ole atuile
Atua e fesoasoani mai ia i tatou ia suia, ia lelei atili,
ma faamaloloina.

Ua tatou oo uma lava i mea faigata tele. Na nutimo-
moia o tatou loto, ma ua i ai ni o tatou ma’ila tiga
faalelagona. Sa matou liliu atu i fualaau faasaina
ma amioga na faagase ai le tiga, ona matou faia lea
o filifiliga e faaauau ai pea ona saili lenei toomaga
le tumau. O nei amioga na atili ai ona tiga, lea na
aumaia ai ia i matou nisi mau mafuaaga e faaaoga

ai vaisu e mapu ai. O tiga o le olaga ma a matou
amioga faavaisu na avea ma mauga o le maasiasi lea
na matou taumafai e nana, faagalo, pe faafitia.

O a matou vaisu, fefe, ma le faafitia na faapipiliina
ai lo matou gafatia e mafaufau faamaoni ai e uiga i
o matou olaga. Sa matou faafitia pe lei malamalama
foi i le faatama’iaga ma le faatafanuga na matua’ia

€ a matou vaisu i a matou sootaga. O lea na ma-

tou faia ai mea uma sa matou mafaia e faagalo ai,
tauamiotonuina, pe pepelo ai foi ia i matou lava ina
ia mapu i ai i o matou tiga. O le mea lea, sa le mafai
ona matou iloaina le tele 0 a matou mea sese pe sa
matou taumafai foi e faagalo. Sa matou pepelo ia

i matou lava ma le faatalitonuina faapea, o le tele

0 o matou tuanai ua le toe vaaia. Sa talosagaina i
matou € a matou tagata lagolago ma isi i vaega o le
toe faaleleia e fai le galuega faigata ma tautino mai
ia i matou lava mea atonu na galo ia i matou pe sa le
naunau foi e vaai i ai. E na o le pau lena o le taimi e
mafai ai ona tatou malamalama tatou te manaomia
le Faaola e faamalolo i tatou.

O le vaaiga o le toe iloiloina 0 o matou taimi ua tu-
anai ona tusia lea i lalo na foliga mai e lofituina ma

i nisi taimi e oo lava i le le mafai. Sa manaomia ai le
tele o taumafaiga ma galuega e faia ai lenei mea. Sa
tatau ona matou suesueina o matou loto ma mafa-
ufau e manatua ai o matou aafiaga ua tuanai, ma sa
faigata ia i matou ona tusi i lalo. O le mea taua o le
nofo i lalo ma amata ona tusitusi. O lenei mea na
faamalosia ai i matou e faatino lo matou faatuatuaga
fou i le Atua. O lo matou faamoemoe e mafai ona
faamaloloina, faamagaloina, ma faasaolotoina mai le
pologa na aumaia ai ia i matou le lototele e taumafai
ai. Sa matou ole atu i le Atua e fesoasoani mai ia i
matou e faatoilalo lo matou fefe. Sa matou ole atu

ia te Ia e fesoasoani mai ia i matou e manatua ma
feagai ma le lototele ma o matou sese ma tiga. Sa ia
faafofogaina i matou ma sa i ai iina mo i matou.

Sa taua a matou lagolago i le fesoasoani mai ia i
matou e agai i luma ma le lototoa i lenei laasaga.
Ona sa latou uia foi lenei laasaga e i latou lava, sa
mafai ai ona latou faamalosiau mai ia i matou ma
fesoasoani ia i matou ia iloa manino o matou taimi
ua tuanai. E le’i atoatoa lo matou faia, ae sa matou
faia le mea sili. Ma i le iuga, sa lava. O le faailoa ma
le iloaina o elemene faataumaoi i o matou olaga, na
matou uia ai se laasaga talafeagai i le faasa’oina o na
elemene. Sa matou iloaina foi le aoga o le iloaina o
le lelei i 0 matou taimi ua tuanai ma faaaofia aiia
matou suesuega mea lelei sa matou faia ma malo-
siaga sa matou atiina ae. O le laasaga 4 na fesoasoani
ia i matou e tuuina atu ai i le Atua se tala faamaoni
po o ai i matou, ¢ aofia ai o matou vaivaiga ma o
matou malosiaga.

O nei lisi tusitusia o lo matou ita, fefe, faatama’iaga,
ma malosiaga ua avea ma se aseta taua i la tatou mal-
aga o le toe faaleleia. A o tatou agai atu i le laasaga

6 male 7, o le a tatou faaaogaina a tatou suesuega e
iloilo ai vaivaiga ia e tumau ai pea ona tatou mau i
taamilosaga faataumaoi. Mo se faataitaiga, o le faa-
maualuga ma le fefe na taofia ai i matou mai lo ma-
tou tiutetauave i a matou mea sese, lea na mafua ai
ona matou faaleagaina sootaga ma le faatuatuaina.
Ona tatou agai atu lea i laasaga 8 ma le 9, o tagata

mai a tatou suesuega o i latou ia o le a tatou maua le
avanoa e faamagalo i ai ma faia i ai ni suiga.

Laasaga o le Faatinoga

O se polokalama lenei o faatinoga. O lo tatou alualu
iluma e faalagolago i le faaaogaina pea lava pea o
laasaga i o tatou olaga i aso taitasi. Ua ta’ua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

Tusi se suesuega faatasi ma se fesoasoani
a se tagata lagolago

O le laasaga lenei tatou te amata ai ona faaaoga lo
tatou faatuatua e ala i a tatou galuega (tagai Iakopo
2:17-18). Mo le toatele o i tatou, o le laasaga sili lea
ona faigata. Atonu e luitauina, tiga, ma lofituina,
ma atonu tatou te lagona e tatau ona tatou tali atu
mo mea uma i o tatou taimi ua tuanai. Peita’i, o le
tusiaina o a tatou suesuega e lé tatau ona avea o se
galuega e 1€ mafai ona fai. E mafai ona tatou nonofo
i lalo, tatalo, ma amata ona tusitusi, e tusa lava pe na
o le tasi le fesili po o se mea e tupu i le taimi e tatou
te tusi i ai.

Faamolemole toe faamanatu faataitaiga ma mataupu
faavae o loo i le faaopoopoga (mo se faataitaiga, o

le pepa o galuega). E mafai ona tatou faaaogaina se
tasi o nei faataitaiga e fai ma mamanu e fesoasoani ia
i tatou e amata ai. Afai tatou te soona faafaigataina
lenei faagasologa, e sili atu ona faigata ia i tatou ona
amata pe alualu i luma. O lea la, pe a tusia la tatou
uluai suesuega, atonu e sili atu ona faafaigofic mea
uma. E mafai lava ona tatou toe foi i ai a o faaauau
pea ona tatou galulue i laasaga. Faamolemole ia
galulue faatasi ma lau tagata lagolagoina a o e tusia
lau suesuega. E faamanuiaina i tatou e le Atua a o
tatou faia lenei galuega, ma o le a tatou le faanoanoa
ai lava.



LAASAGA 4: FAIA SE SUESUEGA TUSITUSIA LELEI MA LE LOTOTELE O O TATOU LAVA TAGATA.

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafa-
ufau loloto, suesue, ma tusitusiga. E tatau ona tatou
manatua ia faamaoni ma patino a tatou tusitusiga
ina ia sili ona manuia mai ai.

O vaisu o se auga

[13 : . .
‘Aua e pei ona manatu o ia i lona loto, ua faapea
lava o ia” (Faataoto 23:7).

O le toatele o i matou na manatu o o matou vaisu

o se faafitauli faaletino. Sa matou ofo i le iloaina

o o matou mafaufauga, lagona, ma talitonuga o
faapogai ia 0 a matou amioga ua fai ma vaisu. O le
tuufaatasiga faigata o o tatou faiai, tino, ma uiga
faaalia, o le mea lea e foliga mai tatou to’alia ai. Ua
oo ina matou iloa o a matou amioga ua fai ma vaisu
e le o0 o matou faafitauli autu ae o se vaifofo faatau-
maoi i o matou faafitauli moni.

o E mafai faapefea e lenei vaaiga e uiga i a'u vaisu
ona fesoasoani ia te au e agai ai i luma i le tusi-
aina o la’u suesuega?

Fai se suesuega po o se iloiloga o lou tulaga

I tusitusiga paia, tatou te vaaia ai le tele o valaaulia
e vaai toto’a, ma le faamaoni ia i tatou lava. O loo
maua se faataitaiga matagofie i le Alema 5:14. Na
fesiligia e le perofeta o Alema fesili nei o le sue-
suega: “Pe na fananau mai ea outou faaleagaga i le
Atua? Ua outou maua ea ona foliga i o outou mata?
Ua 00 ea lenei liuga tele i o outou loto?” Matou te
fautuaina le suesueina o le vaega o totoe o le Alema
mataupu e 5 mo nisi faataitaiga o fesili o le suesuega
e mafai ona tatou fesili ifo ai ia i tatou lava.

O le faia o se suesuega po o se iloiloga o mea o
loo tatou i ai nei e mafai ona fesoasoani tele. Mo
se faataitaiga, o se pisinisi e le masani ona faia ni
suegaoloa o ana aseta ma aitalafu e masani ona

le ola. O le faia o suegaoloa o se avanoa lea mo e
anaina pisinisi e fuafua ai ma le faamaoni po o le
a le mea e taua ma e tatau ona teuinama poolea
foi le mea e leaga ma e tatau ona lafoai. Afai e pauu
atu le au faipisinisi i le mailei o le le faamaoni ma
faavaleaina i latou lava e uiga i le natura moni o le
suegaoloa, o le a le mafai ona latou faia ni faaiuga
sa’o e uiga i le taua o a latou oloa.

E faapena fo’i ona tdua mo i tatou le vaai faamaoni i
o tatou olaga ma uiga.

e Ao outatalo ma ole atu i le Atua e fesoasoani mai
ia te au ia ou faamaoni, o le a se mea ua aoao mai
e le Agaga Paia ia te au e uiga i lo’u faanaunauga
e faafitia le moni o lo’u tulaga ma siomaga?

o Na faapefea ona ou faavaleaina au lava ia e uiga i
o’u vaivaiga?

o Na faapefea ona ou le iloaina lo’u taua moni ma
lo’u malosi?

Feagai ma o tatou taimi ua tuanai

“Ma pe a ou fia olioli, e oi lo’u loto ona o a’u agas-
ala; e ui i lea, ua ou iloa 1€ ua ou faalagolago i ai”
(2 Nifae 4:19).

A o faia a matou suesuega, sa i ai taimi na oi ai o
matou loto ona o a matou agasala ma tiga atonu na
matou feagai.

» E mafai faapefea e le faatuatuaina o le Atua ona
fesoasoani ia te au a o ou faamaeaina la’u sue-
suega ma feagai ai ma au agasala ma tiga?

Talitonu o le a la faamaloloina i tatou

“Ia e faatuatua ia Ieova ma lou loto atoa; ae aua le
faalagolago i lou lava atamai. “Ia ¢ manatua o ia i
ou ala uma, ona faatonuina ai lea e ia lava ou ala”
(Faataoto 3:5-6).



LAASAGA 4: FAIA SE SUESUEGA TUSITUSIA LELEI MA LE LOTOTELE O O TATOU LAVA TAGATA.

E mafai ona fesoasoani se suesuega ia i tatou e iloa
ai le ata atoa. E fesoasoani ia i tatou ia iloa o tatou
mafaufauga, lagona, ma amioga faapea foi ma e ua
aafia ona o a tatou filifiliga. O le lua o filo masani
ile tele o a matou suesuega o le fefe ma le soona
faalagolago ia te oe lava. O le tautinoga na matou
faia i le laasaga 3 o le faatuatuaina lea o le Atua

ma lenei faagasologa o le toe faaleleia. O a tatou
suesuega o le isi laasaga lea o le toe faaleleia ma o le
a tatou maua ai ni manatu mautu e uiga i le auala e
faaauau ai.

¢ E faapefea ona ese lo'u olaga ma filifiliga pe afai
ou te lafoaia le faamaualuga ae filifili e faalago-
lago ma faatuatuaina le Atua?

e Peaouoleatuile Atua pe o le a Ia tausia au i
laasaga taitasi o 1o’u toe faaleleia, o le a le tali
ou te maua i lo’u loto ma lo’u mafaufau e alaile
Agaga Paia? Ia manatua o le auala e tausia ai i
tatou e le Atua atonu e ese mai mea tatou te filifili
mo i tatou lava.

U - . . .. . 3
e Oleaso'umusua e uigaile agaiilumaila'u tau-

tinoga e liliu atu lo’u olaga ma o le a tuuina atu i
le tausiga a le Atua?

Ma'i faaleagaga

“O nisi taimi e 0o mai ma’i faaleagaga ona o se
taunuuga o le agasala po o manu’aga tau lagona. O
nisi taimi e sausau malie ai lava le lafotuina faalea-
gaga lea e faafaigata ai ona tatou iloaina le mea o

loo tupu. E pei o atufola o papa e faaputuputu, e
faapena tiga ma faanoanoaga faaleagaga ¢ mafai ona
fatufatu i le aluga o taimi, ma mamafatu ai i o tatou
agaga seia oo ina a toetoe lava lematatalia le mamafa
tele. . ..

“Ac e le faapea la e moni tofotofoga faaleagaga ona
le mafai ai lea ona foiaina.

“E mafai ona faamaloloina i tatou faaleagaga.

“E oo lava i manua loloto faaleagaga—ioe, € 0o
lava ia i latou e foliga mai e le mafai ona fofoina—e
mafai ona faamaloloina” (Dieter F. Uchtdorf, “O E
Tauaveina le Malamalama Faalelagi,” Liahona, Nov.
2017, 78).

Mafaufau i mea e tolu e sili ona leaga ua e faia i

lou olaga. Pe na e latalata atu i le Faaola ma Lona
Agaga ina ua e faia na mea? Afai e pei oe o le mea sa
matou i ai, e te lei tatala atu i Lona Agaga. E toatele
ua toe faamalolosia ua ta’ua lenei motusia o le “ma’i
faaleagaga.”

o Pe a ou nopid’i i amioga ua fai ma vaisu ma
amioga sese, pe o ou ma’i faaleagaga ea? Aisea pe
aisea e leai ai?

Inoino

O se vaega tele o a tatou suesuega o le faamaumau-
ina lea o o tatou ita. E aofia ai le ita na tatou teuina
mo tagata, faalapotopotoga, ma isi mea na tatou
lagonaina na faaleagaina ai i tatou pe na le tonu foi
le taulimaina o i tatou. O le faatumauina o le ita ua
avea ma se tasi o malosiaga sili ona oona ma leaga i
o tatou vaisu. Tatou te faatautee atu ai i isi ma taitai
atu ai i tatou i le lagonaina o le tauamiotonuina i a
tatou lava filifiliga faataumaoi po o le 1é mafaufau.

Sa matou maua le fesoasoani faalelagi e vaai ai i isi

i se malamalama fou, ma le alofa a 0 matou faia le
filifiliga ma le iloa e tatalo mo i latou ma ole atu ile
Atua e faamanuia i latou i faamanuiaga uma tatou te
sailia mo i tatou lava. “O le ofoina atu o le faamaga-
loga e mafai ona moomia ai se lototele ma le loto-
maualalo. E mafai foi ona alu ai se taimi. E moomia
ai ona tatou tuu lo tatou faatuatua ma le faalagolago
ile Alii a o tatou tauaveina foi le tiutetauave mo
lagona o o tatou loto. O iinei o loo taoto ai le taua
ma le mana o lo tatou faitalia” (Amy A. Wright, “E
Faamalolo e Keriso Mea ua Nutimomoia,” Liahona,
Me 2022, 82).

» Pe mafai ona ou filifili e fai se vaaiga fou e uiga
i tagata ou te inoino i ai? Pe mafai ea e i latou, e
pei o au, ona mama’i faaleagaga ma vavaeeseina
mai le Atua ina ua latou faia se mea sese ia te au?

» Afai ou te tauivi ma lenei mea, e mafai faapefea

ona ou suia la’u auala e tatalo ai mo nei tagata?

Laasaga 5: Ta'utino ia i tatou lava, i lo tatou Tama
Faalelagi i le suafa o lesu Keriso, i taitai perisitua e
tatau ai, ma se isi uso a tagata le natura monioo
tatou sese.

Mataupu Faavae Autu: Ta'uta'u Atu

I o matou vaisu, o le toatele o i matou na lagonaina
le faaesea pe tuuatoatasi. E oo lava i taimi atonu

na lagona ai e isi se lagona o le fesootai, sa matou
lagonaina e pei e le fetaui ai matou. O le toatele o i
matou na lagona le nutimomoia ma manatu e leai se
tasi o le a taliaina pe alofa ia i matou, aemaise lava
pe afai latou te iloa o matou vaisu. Ao matou o mai
i fonotaga mo le toe faaleleia, sa amata ona matou

o ese mai i le faaesea faalelagona lea sa malosi ai le
[tagofia] o mea ua fai ma vaisu. I le taimi muamua, o
le toatele o matou sa na ona nonofo ma faalogologo
ile taimi muamua ae na iu ina matou lagona le
saogalemu e talanoa ma fefaasoaai o matou aafiaga.
Ae sa taofia pea le tele o mea ia i matou lava—o mea
faalumaluma, mea maasiasi, mea faamomoiloto, o
mea sa matou lagona ai le leai o se faamoemoe.

O le laasaga 4 o le galueaiina e ono toe aumaia ai nei
lagona o le faalumaina ma le maasiasi, o lea matou

te fautuaina ai le laasaga 5 o le galueaiina i le taimi
lava e maea ai le laasaga 4. O le tolopoina o le a pei
lava o le faailoa atu o se manua ua aloua e aunoa ma
le fufuluina. O le tautino o o matou sese na foliga
lofituina, peitai ina ua matou ole atu ia Iesu Keriso
mo se fesoasoani, na Ia tuu mai ia i matou le lototele
ma le malosi.

O le fefaasoaai o a matou iloiloga ma o matou tagata
lagolago ona ta'uta’u atu lea i o matou epikopo sa
foliga mai o mea sili ona faigata ia ua matou faia. Ae
o ilatou na muamua atu ia i matou na fesoasoani ia
i matou ia malamalama i le taua o lenei laasaga. O le
tusiaina o a matou suesuega na fesoasoani ia i matou
e iloa atoatoa ai o matou sese, vaivaiga, ma agasala.
Aec sa le lava le iloaina o na mea. E olaola le vaisu

ile faalilolilo. O le faataunuuina o le laasaga 5, na
matou motusi ai lena faalilolilo. Na aoao mai Sister
Carole M. Stephens, “O le faamoemoe ma le faama-
lologa e le maua i le vanu pogisa o le faalilolilo ae i
le malamalama ma le alofa o lo tatou Faaola, o Iesu

Keriso” (O Le Matai Faamalolo,” Liahona, Nov.
2016, 11). O le faamaoni atoatoa e saunia ai i tatou
mo isi laasaga ma faatagaina ai Iesu Keriso e faama-
loloina atoatoa i tatou.

Na aoao mai Peresitene Spencer W. Kimball: “E le
mafai lava ona oo mai le salamo seia oo ina taofia

e se tasi lona agaga ma tautino atu ana amioga e
aunoa ma ni ‘alofaga po o ni fetuunaiga. ... O i
latou ua filifili e faafetaiaia luitau ma suia o latou
olaga, atonu o le taimi muamua e faigata ia i latou
le uia o le auala i le salamo, ae o le a latou iloa o le
auala aupito sili lea ona manaomia a o latou tofo i
ona fua” (“The Gospel of Repentance,” Ensign, Oct.
1982, 4).

I le faatuatuaina o le Atua ma le lototele, sa tonu

ai ia i matou e galulue i le laasaga 5. Sa matou le
mautinoa pe mafai ona matou faatoilaloina le lagona
malosi o le maasiasi ma le fefe o le teenaina. O nisi

o i matou na amata ona faasoa atu pe ta’uta’u atu ae
na gauai atu i le fefe ma sa tatau ona toe taumafai.
Sa matou tatalo ma ole atu i le Atua e fesoasoani mai
ia i matou ia maua le malosi o le a matou manaomia.
O le faasoaina atu ma le tautino o o matou sese o se
aafiaga mamana. A o matou faia lena mea, sa matou
lagonaina le alofa o Iesu Keriso mo i matou, lea na
tuuina mai ai ia i matou le faamoemoe o le a lelei.

E ui lava sa fesoasoani a matou tagata lagolago ia

i matou e tusi a matou suesuega, ae sa manaomia
ona matou faasoa atu a matou suesuega ia i latou

po o se isi tagata faatuatuaina. Sa latou vaai i mea
mai se vaaiga ese ma fesoasoani ia i matou e vaai

i mamanu matou te lei mafaia. Sa fesoasoani ia i
matou ia malamalama lelei i o matou faanaunauga
agai i mafaufauga ma lagona le lelei (e pei o le loto
faapito, fefe, faamaualuga, alofa ia te i matou lava,
lotoleaga, faafiaamiotonu, ita, tetee, tuinanau, ma isi
mea faapena). O nei mafaufauga ma lagona na ata-
gia mai ai le natura ma o fua ia 0 o matou sese. Ae
na mafai e o matou tagata lagolago ona iloa le lelei o
i totonu o i matou ma fesoasoani ia i matou e iloa ai
le lelei o i matou lava.

Sa matou ta'uta’u atu i o matou epikopo po o per-
esitene o paranesi soo se mea sa lei faatulafonoina
pe semanu e taofia ai i matou mai le i ai o se pepa
faataga o le malumalu. Afai sa i ai ni o matou ma-
salosaloga i le mea e ta’uta’u atu, sa matou fesiliio
matou taitai perisitua. O lo matou ta'uta’u atu na
aofia ai le sailia o le faamagaloga mai ia Iesu Keriso
e alaile tatalo ma le pule tatau o le perisitua. Mo le
toatele o i matou, o lenei aafiaga sa faasaolotoina ai.
Sa matou talaia a matou avega mamafa ma tuu i vae
o le Faaola. Sa matou lagonaina le filemu, olioli, ma
le alofa. O lenei aafiaga sa paia ma suamalie.

Laasaga e Faatino

O se polokalama lenei o faatinoga. O lo tatou alualu
iluma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei

[13 .. ” . .
mea o “laasaga o le galueaiina.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

Faasoa atu a tatou suesuega po o iloiloga
mai le laasaga 4 i a tatou tagata lagolago
ma ta'uta’u atu a tatou agasala i le Atua ma
taitai perisitua talafeagai pe a manaomia

Sa fautuaina e Alema lona atalii o Korianetona e
“faailoa atu [ona] sese ma [le] mea sese na [ia faia]”
(Alema 39:13). O lenei fautuaga e mafai ona avea o
se taiala ma se musumusuga mo le laasaga 5 e gal-
ueaiina. O le laasaga lenei e aofia ai le faasoaina atu
o0 a tatou suesuega mai le laasaga 4 i se isi tagata, e
masani lava o se tagata lagolago, o se tasi foi na uia
le faagasologa ma e mafai ona fesoasoani ia i tatou e
faasoa atu i se auala faamaoni ma le maeaea. Afai e
le o avanoa se tagata lagolago, filifili ma le agaga tat-
alo se isi tagata faatuatuaina, e sili atu se tagata ua
mauaa lelei i le toe faaleleia. Aloese mai soo se tasi e
te masalomia e ono tuuina atu se taitaiga le talafea-
gai, tuuina atu ni faamatalaga sese, pe faigata foi
ona faatumauina le talitonuga. Matou te fautuaina

foi le faacteete i le faasoaina atu o a tatou suesuega
i tagata vavalalata o le aiga. E taua le feutagai ma

o tatou epikopo po o fomai e filifili ai po o afea e
faailoa atu ai a tatou amioga i se toalua ina ia mafai
ai ona taofia le toe faamanualia o i latou.

Na aoao mai Iesu Keriso o le ta’uta’u atu o se vaega
taua o le faagasologa o le salamo: “O le mea lenei

e mafai ai ona outou iloa pe salamo se tagata i ana
agasala—faauta, e ta’uta’'u atu ¢ ia” (Mataupu Faavae
ma Feagaiga 58:43). O le mea lea, tatou te ta’uta’u
atu ai a tatou agasala i lo tatou Tama Faalelagi i le
suafa o Iesu Keriso ma saili Lana faamagaloga. E

le gata i lea, e tatau ona tatou ta’uta’u atu a tatou
solitulafono e sili atu ona ogaoga i se epikopo po o
se peresitene o le paranesi. Afai e te le o mautinoa
po o le a le mea e ta’uta’u atu, faalogo i lou lotofuati-
aifo ma ia mafaufau i agasala faalefeusuaiga po o isi
amioga 1€ mama. Pe a i ai se masalosalo, ia manatua
le valaaulia e “o mai nei ma tatou filifili faatasi”
(Isaia 1:18) ma talanoaina au fesili ma lou taitai
perisitua.

“E ui e na o le Alii e faamagaloina agasala, ae o nei
taitai perisitua latou te faia se matafaioi taua lava

i le faagasologa o le salamo. O le a latou le faalau-
aiteleina le tautauina atu o au agasalama o le a
fesoasoani atu ia te oe i le faagasologa o lou salamo.
Ia e matuai faamaoni ia i latou. Afai e te tautau na o
se vaega o mea sese laiti, o le a e le mafai lava ona e
foia se solitulafono matuia e te lei faailoa atu. O le
vave ona e amataina o lenei faagasologa, o le vave foi
lena ona e maua o le filemu ma le olioli lea e maua
mai i le vavega o le faamagalo atu” (True to the Faith:
A Gospel Reference [2004], 134).

la tuu le filemu i o tatou olaga

O le salamo ma le ta'uta’u atu o le faamatalaga e
aumaia ai le filemu i o tatou olaga. Na faamatala

e Elder Quentin L. Cook lenei filemu i le faapea
mai: “Pe a i ai se soligatulafono tele, e manaomia le
ta'uta’u atu ina ia aumaia ai le filemu. Atonu e leai

se mea e faatusalia le filemu e maua mai e se tagata
agasala ua faamatuu atu lana avega i le Alii ma maua

ai faamanuiaga o le Togiola” (“Filemu Patino: O Le
Taui o le Amiotonu,” Liakona, Me 2013, 32).

O nisi taimi e faaauau ai pea ona faataitai e tagata

i fonotaga o le toe faaleleia po o isi tulaga, a la-

tou agasala ma vaivaiga. E ui lava latou te ta'uta’u
atu pea a latou mea sese, ae latou te le maua lava

le filemu. Aua le faafenumiaia le laasaga 5 ma se
manao soona fai e mafaufau ai pea i mea e le lelei.
O le faamoemoega o le laasaga 5 o le faafeagai tonu
lea. Tatou te galueaiina le laasaga 5 ia le pipiimau i
mea tatou te ta'uta’u atu ae ia lafoa’i.

Ina ua matou faamaeaina ma le faamaoni ma le
macaea lelei le laasaga 5, sa leai ma se isi lava mea
na matou toe natia. Sa matou faaaliali atu lo matou

3 :: k2
naunau ¢ “lafoaiina [a matou] agasala uma” (Alema
22:18) ina ia mafai ona matou maua se malamalama
sili atu i le alofa o le Atua, le alofa ma le lagolago a
le toatele o tagata lelei o e alolofa ia i matou.

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou

toe faaleleia mai o tatou vaisu. E mafai ona tatou
faaaogaina mo le mafaufau loloto, suesue, ma
tusitusiga. E tatau ona tatou manatua ia faamaoni
ma patino a tatou tusitusiga ina ia manuia mai ai.

Ta'uta'u atu i le Atua

“O au le Alii, ou te faamagaloina agasala a e ta’uta’u
a latou agasala i o’'u luma ma ole mai ia faamaga-
loina” (Mataupu Faavae ma Feagaiga 64:7).

« E faapefea ona fesoasoani ia te oe le ta’'uta’u atu
o au agasala i le Atua e faia ai ni suiga lelei i lo’'u
olaga? E faapefea ona ou maua ai le lototele ma le
malosi e ta'uta’u atu ai i se isi tagata?

 E faapefea ona suia la'u amio pe afai ou te popole
tele i le auala e silasila mai ai le Atua ia te au?

Taulai atu i le auala e silasila mai ai le Atua
ia i tatou

“Aua nei faatagaina se tasi e faalauiloa atu lona lava
amiotonu; . . . vave ona ia ta'uta’u atu ana agasala,
ona faamagaloina ai lea o ia, ma o le a ia fua mai ai
ni fua se tele” (Joseph Smith, in History, 18381856
[Manuscript History of the Church], volume C-1
Addenda, 46, josephsmithpapers.org).

e O se tasi o mea e sili ona mananao i ai i latou o
loo tauivi ma le tagofia o mea ua fai ma vaisu o
se naunau tele ia latou foliga lelei i isi. E faapefea
ona taofia a'u e lenei manao mai le faaleleia ma le
<« . . b ..‘)

aumaia o ni fua e tele atu” po o galuega lelei:

la e loto faamaoni

“Ai se agasala mai ia te au, o ia lena e te faamasino
iai e tusa ma agasala ua faia e ia; afai foi e faaali

e ia ana agasala i luma o oe ma a’'u, ma ua salamo
faamaoni i lona loto, o ia lena e te faamagaloina, ou
te faamagaloina foi o ia” (Mosaea 26:29).

Pe a ta’uta’u atu a tatou agasala, e tatau ona tatou
H
faamaoni a’ia’i.

» Ja mafaufau pe faapefea ona faavaivaia le faama-
oni o au taumafaiga ona o le le ta’uta’uina atu o
nisi o vaega o au agasala. O le a se vaega o la’u
suesuega po o la’u iloiloga, pe afai e i ai, pe o
faaosoosoina a’u e nana?

» E mafai faapefea e Iesu Keriso ona faamanuiaina
lo’u olaga pe afai ou te ta’'uta’u atu muamua mea
e sili ona faigata ma tuuina atu ia te Ia?

e O le ase mea ou te maua i le nanaina o lenei

vaega o la’u iloiloga? O le a sa’u mea o le a leiloa? Ta'uta'u atu a tatou agasala i se taimi vave

pe a tatou iloaina

“O lenei lava tausaga ua faailoatinoina ai ia te i latou

lo latou sese ma ua latou faaali atu a latou agasala”
(3 Nifae 1:25).

e O lenei fuaiupu o se faataitaiga o tagata sa le faat-
uatuai le ta'uta’u atu o o latou sese i le taimi lava
na latou iloa ai. O a penefiti o le ta’uta’u atu o a’u

agasala i le taimi lava ou te iloaina ai?

e O ani aafiaga leaga pe afai ou te faatuai ona

ta’uta’u atu a’u agasala?

Faamatuu le popolevale ma maua le filemu

“Ana le aoga ia te oe po ua ou le tautala i au agasala
e faaatuatuvale ai lou loto” (Alema 39:7).

Atonu e fai mai nisi tagata o laasaga 4 male 5 e
taulai tele atu i mea le lelei ma na o le faaopoopo
atu i le atuatuvale o le toe faaleleia. I lenei fuaiupu,
ua tatou aoao ai o le nofouta i o tatou vaivaiga ma
le feagai ai ma a tatou mea sese o le a fesoasoani ia i
tatou i le toe faaleleia.

o O ani ala e mafai e le laasaga 4 ma le 5 ona aveese
lo’u atuatuvale ae aumaia ia te a’u le toafilemu
sili atu?

Lafoai le agasala

O le mea lenei e mafai ai ona outou iloa pe afai ua
salamo se tagata i ana agasala—faauta, e ta'uta’u
atu e ia ma lafoaia” (Mataupu Faavae ma Feagaiga
58:43).

o “Ole lafoaia o se mea o lona uiga o le tiai ese po
o le matuai lafoai atoa. E faapefea e le ta’uta’u atu
o a'u agasala ona faaalia ai lo’'u manao e lafoai o’u
ala tuai?

Laasaga 6: la matuai saunia e aveeseina e le Atua
vaivaiga uma o o tatou tagata.

Mataupu Faavae Autu: Liua o
le Loto

O le toatele o i matou na maua le manuia ma le
faamalologa e ala i le laasaga 5. Sa matou maofa ma
faafetai mo le suiga o i matou lava. O le toatele o
matou sa iloa na tau le malosi ma na seasea ona toe
tofotofoina i matou e mea sa fai ma vaisu. O nisi o

i matou na amata ona vaaia faamanuiaga o le toe
faaleleia. Sa matou lagonaina uma lava le latalata
atili atu i le Tama Faalelagi ma maua ai le filemu sili
atu i o matou olaga. O na suiga tetele, na mafaufau
ai nisi o i matou pe na pau lea o le mea na tatau
ona matou faia. Ae sa matou manaomia pea nisi
faamalologa e faaauau ai ma faatumauina lo matou
toe manuia.

Sa matou matauina o le 1€ toe faia o se mea na

atili iloa ai o matou vaivaiga. Talu ai ua matou lé
toe faaaogaina vaisu e sola ese ai, sa mafai ai ona
matou iloa manino atili o matou faafitauli. Sa matou
taumafai e pulea o matou manatu ma lagona le lelei,
ae peitai sa faaauau pea ona manu ae, ma faaat-
uatuvaleina ai ma lamatia ai o matou olaga fou ile

toe faaleleia. Sa faaosoosoina i matou e faaaoga a
matou amioga ua fai ma vaisu ma le loto faapito e
taumafai ai e pulea o matou vaivaiga ma taulimaina
le atuatuvale e pei ona sa matou faia i 0 matou taimi
ua tuanai.

O ilatou sa malamalama i taunuuga faaleagaga

o le toe faaleleia sa uunaia i matou ia iloa e ui i

le matagofie o suiga uma ua agai atu i ai o matou
olaga, ae o loo tele nisi faamanuiaga a Iesu Keriso
mo i tatou. Sa fesoasoani isi ia matou iloa afai matou
te mananao ia le gata ina aloese mai mea ua fai ma a
matou vaisu, ae ia le toe i ai foi se manao e toe foi i
ai, e tatau ona matou oo i se suiga o le loto. O lenei
manao mo se suiga o le loto o le faamoemoega lea o
le laasaga 6.

Atonu e te mafaufau pe faapefea ona e ausia se suiga
faapena. O le laasaga 6, e pei lava o isi laasaga na
muamua atu, atonu e pei o se luitau lofituina. Aua
nei faalotovaivaia oe i nei lagona. E ui lava i se tiga
e iai, atonu e ao lava ona e ioeina, € pei ona matou
faia, o le iloaina ma le ta’'uta’u atu o ou uiga vaivai
ilaasaga 4 ma le 5, e le faapea ai ua tatou saunia e

lafoai ese. Atonu tatou te pipii pea i o tatou ala tuai
a o tatou taumafai e taulimaina le atuatuvale.

O le mea e sili ona faamaualaloina e faailoa atu o
le, atonu o loo tatou taumafai e suia i tatou lava e
aunoa ma le fesoasoani a le Atua. O le laasaga 6 e
manaomia ai lo tatou faamatuu atu i le Atua o toega
uma o le faamaualuga ma le loto malosi. E pei o

le laasaga 1 ma le 2, o le laasaga 6 e manaomia ai

le faaauau pea ona faamaualaloina i tatou lava ma
tautino lo tatou manaomia o le mana togiola ma le
faaliliuina o Keriso. Aua, o Lana taulaga togiola na
mafai ai e i matou ona galulue i laasaga taitasi e oo
mai i lenei tulaga. E leai se tuusaunoaga o le laas-
aga 6.

A o tatou o mai ia Keriso ma ole atu mo se fe-
soasoani i lenei laasaga, o le a leai so tatou
faagaulemalie. Afai tatou te faatuatuaina o Ia ma
onosai i le faagasologa, o le a le pine ona tatou vaai
lea ua suia le faamaualuga i le lotomaualalo. O le a
Ia faatalitali ma le onosai mo i tatou ia tatou vaivai
ia tatou taumafaiga e sui na o i tatou e aunoa ma se
fesoasoani. O le taimi lava tatou te liliu atu ai ia te
Ia, o le a tatou toe molimauina ai Lona alofa ma le
mana. Nai lo le pipii atu i mamanu tuai o amioga, €
mafai ona tatou maua se mafaufau matala a o fautu-
aina lemu mai e le Agaga se auala e sili atu ona lelei
e ola ai. O lo tatou popole i suiga o le a faaitiitia pe
a tatou iloaina e malamalama Iesu Keriso i tiga ma
galuega fita e manaomia ai. E toe tupu lenei mea i le
aluga o taimi ma e eseese mo i tatou taitoatasi. O se
gaoioiga lenei o le tuuina atu pea o o tatou loto i le
Alii. O se faagasologa, nai lo na o se mea e tupu i se
taimi e tasi.

A o fusia o tatou loto e le faagasologa o le o mai

ia Keriso, o o tatou talitonuga sese sa fafagaina o
tatou mafaufauga ma lagona 1€ lelei o le a suia e le
upu moni. O le a tatou tuputupu ae i le malosi a o
faaauau pea ona tatou suesue ma faaaoga le afioga a
le Atua. E ala mai i molimau a isi, o le a fesoasoani ai
le Alii ia iloa tatou te le 0 mamao ese ma Lona mana
e faamalolo ai. O le manao e tuuaia isi pe fetuunai

lo tatou ala e aluese ai mai lenei faagasologa faigata

o le a suia i le manao ia tali atu ia te Ia ma gauai atu
i Lona finagalo. Sa folafola mai e le Alii e ala mai i
le perofeta o Esekielu, “Ou te avatu foi ia te outou
le loto fou, ma ou tuu i totonu ia te outou le agaga
fou: ou te aveesea le loto maaa ai o outou tino”
(Esekielu 36:26).

E finagalo le Faaola e faamanuia i tatou ma suia o ta-
tou natura. A o tatou faatagaina o Ia e faia lena mea,
o le a tatou lotogatasi atili ai ma Ia, e pei lava ona Ia
lotogatasi ma le Tama Faalelagi. E finagalo le Faaola
e tuuina mai ia i tatou le malologa mai le faaesea ma
le fefe lea na saofaga i o tatou vaisu. E finagalo o Ia
e faamanuia i tatou i Lona alofa tunoa ma le mana o
loo avanoa mo i tatou e ala i Lana taulaga togiola.

A o tatou gauai atu i uunaiga a le Agaga ma vaavaai
atu i le Atua mo le faaolataga e le gata mai vaisu ae
mai vaivaiga o uiga, o le a Ia suia o tatou uiga ma
amioga pe afai tatou te naunau i ai. O se manaoga
tuputupu ae ia faapaiaina e le Atua o le a e saunia ai
mo se suiga i o tatou lava natura. Na faamatalaina e
Peresitene Ezra Taft Benson lenei suiga faapenei:

“E galue le Alii mai totonu i fafo. E galue le lalolagi
mai fafo i totonu. E aveese e le lalolagi tagata mai
tulaga eleelea. E aveese e Keriso tulaga eleelea mai
tagata, ona latou aveese ai lea o i latou lava mai tu-
laga eleelea. E suia e le lalolagi [tagata] e ala i le suia
o lo latou siosiomaga. E suia e Keriso [tagata], ona
latou suia ai lea o lo latou siosiomaga. E mamanu e
le lalolagi amioga a tagata, ac o Keriso e mafai ona
suia le natura o le tagata. . . .

“Talosia ia faatalitonuina i tatou o Iesu o le Keriso,
filifili e mulimuli ia te Ia, ia suia mo Ia, taialaina

e Ia, musuia e Ia, ma toe fanaufouina” (“Born of
God,” Ensign, Nov. 1985, 6-7).

Laasaga o Faatinoga

O se polokalama lenei o faatinoga. O lo tatou alualu
iluma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o “laasaga e galueaiina.” O faatinoga nei e



LAASAGA 6: IA MATUAI SAUNIA E AVEESEINA E LE ATUA VAIVAIGA UMA O O TATOU TAGATA.

fesoasoani ia i tatou e o mai ai ia Keriso ma maua
ai le taitaiga ma le mana e manaomia e fai ai le isi
laasaga i lo tatou toe faaleleia.

la naunau e sui e ala i le mana o le Atua

Ina ua matou faatoa iloa le laasaga 6, sa fai mai nisi
o i matou, “Ioe ua ou saunia mo le Atua e aveese

o’u vaivaiga!” Sa matou lagonaina le faatoilaloina i
le tele 0 a matou taumafaiga lé manuia e faatoilalo
na o i matou o matou vaivaiga. Ae peitai, a 0 matou
mafaufau loloto ma mauaina manatu faaalia mai o
matou tagata lagolago, sa matou iloaina sa sili atu
lo matou mumusu e lafoai o matou vaivaiga nai lo le
mea sa matou mafaufauina.

Na fesoasoani le Agaga Paia ma isi ia i matou e iloa
ai e masani ona matou faaaogaina o matou vaivaiga
e fai ma auala e puipuia ai po o ni auala e faaleleia
ai o matou manatu faapito. Mo se faata’ita’iga, o nisi
o i matou na faaaoga le ita ma le lagona o le sili atu
pe a matou lagona le faamata’uina. Sa matou fiafia e
lagona le sa’o e ui lava sa masani ona matou sese.

O nisi o i matou na tuuina i matou lava i lalo ma
faaitiitia o matou natura paia ina ia taofia ai isi mai
le faatiga ia i matou. Sa matou manatu afai e mafai
ona matou faatiga muamua i matou lava, o lona uiga
0 500 se tasi lava na faamaualaloina i matou ua na
ona oo lava i le faaiuga lava lea e tasi ua uma ona
matou ausia.

Ae o nei tali 1€ lelei i luitau na oo mai i o matou
vaivaiga, ae le o o matou malosiaga. Sa matou fefefe
afai matou te lafoaia o matou vaivaiga, o le a sili atu
ona matou vaivai. Ae a o matou faatagaina le Atua
e aveese 0 matou vaivaiga ma galulue faatasi ma o
tatou lagolago, sa matou iloa ai le popole tele o le
Atua mo i matou.

Matou te valaaulia outou ina ia ala ae i lo outou
taua moni ma tuu lo outou talitonuga i le tausiga a
le Atua nai lo o outou lava puipuiga.

Saili fesootaiga ma isi i le toe faaleleia ma i
le lotu

A o matou fiafia atili i isi tagata ua toe faaleleia,

sa amata ona matou iloa sa sili atu lo latou pei o i
matou nai lo le mea sa matou manatu i ai. A o matou
faasoa atu a matou tala ma faalogologo i isi tagata
o faasoa mai a latou tala, sa faatupulaia lo matou
agaalofa. Sa amata ona matou iloaina le tulaga
masani o fanau uma a le Atua ma lagonaina le tele
o lagona i le aiga o siomia ai i matou. Sa valaaulia

i matou e aiga, uo, ma taitai o le Ekalesia e toe foi
mai i le lotu pe faamalosia a matou tautinoga o i ai
nei. Nai lo le teenaina po o le faia o ni ‘alofaga, sa
tonu ia i matou e auai i le lotu. Sa faasolosolo malie
ona matou iloaina o le tele o mea sa matou fiafia i ai
e uiga i fonotaga o le toe faaleleia o se vaega foi o le
tapuaiga i le lotu.

Ina ua matou papatiso e toaitiiti i matou sa
malamalama i le faagasologa umi o le liua moni. Ae
peitai, sa faamalamalama manino mai e Peresitene
Marion G. Romney: “I se tasi ua matua liua atoatoa
faamaoni, o le manao i mea e feteenai ma le talale-
lei a Iesu Keriso ua matua mate lava. Ae ua suia i

le alofa i le Atua, ma se naunautaiga moni tumau

e tausia ana poloaiga” (i le Conference Report,
Guatemala Area Conference 1977, 8).

A o tatou oo i le vavega faifai pea o le toe faaleleia—
muamua mai amioga faataumaoi o le tagofia o mea
ua fai ma vaisu sosoo ai ma vaivaiga o amioga—o le
a tatou oo i le liua moni. O le a tatou ala mai tatou
iloa e i tatou lava e pei o le atalii faamaumau oa “ona
atamai ai lea o ia” (Luka 15:17).

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafa-
ufau loloto, suesue, ma tusitusiga. E tatau ona tatou
manatua ia faamaoni ma patino i a tatou tusitusiga
ina ia aoga tele mo i tatou.

Lafoai ese au agasala uma

“Sa fai mai le tupu . . . [O] le a se mea ou te faia ina
ia mafai ai ona fanauina o a’u i la le Atua, ina ia seia
ese ai i fafo lenei agaga leaga mai lo’u fatafata, ma
ou maua ai lona Agaga, ina ia mafai ona faatumuina
o auileolioli?. .. O le a ou tuu atu mea uma ua ou
maua . . . ina ia mafai ona ou maua lenei olioli tele.

“Sa ifo i lalo le tupu i luma o le Alii, i luga o ona tu-
livae; ioe, ua fao lava o ia i luga o le eleele, ma alaga
ma le malosi,, fai mai:

“Le Atuae . . . o le alafoai ese au agasala uma ina ia
ou iloa oe, ina ia mafai ona faatuina o a’u mai le oti,
ma faaolaina i le aso gataaga” (Alema 22:15, 17-18).

o Toe faitau ma le faaeteete nei fuaiupu. O a ni
faafitauli, e aofia ai uiga ma lagona, e taofia ai au
mai le lafoaia o “au agasala uma” ma le mauaina
atoatoa o le Agaga?

ona afafine; ona faauta, o le as6é ua fanauina ai e ia
outou faaleagaga; ona ua outou fai mai ua liva o
outou loto e ala i le faatuatua i lona suafa; o lea, ua
fanauina ai outou e ia ma ua avea ai outou ma ona
atalii ma ona afafine” (Mosaea 5:7).

A o tatou tauave i o tatou luga le suafa o Keriso
ma faamalosia e Lona Agaga, ua amata ona tatou
faailoaina i tatou lava faatasi ma le Au Paia—o uso
ma tuafafine o e ua papatisoina ma ulufale i totonu
o Lona aiga i le fogaeleele.

o Ao ouiloalelei atili o’u uso a tagata o le Au Paia,
ua faapefea ona ou naunau atili e auai i le faaau-
meaina o le Ekalesia?

Auai i le faaaumeaga a le Ekalesia

“Ma o lenei, ona o le feagaiga ua outou faia, o le a
ta’ua ai outou o le fanau a Keriso, o ona atalii, ma

la iloa le togiola

“Ona o le tagata natura o se fili i le Atua, ma sa faa-
pea lava mai le pau o Atamu, ma o le a faapea lava, e
faavavau faavavau lava, vagana ai ua gauai atu o ia i
uunaiga a le Agaga Paia, ma tuu ese le tagata natura
ma avea ma tagata paia e ala i le togiola a Keriso

le Alii, ma avea e pei o se tamaitiiti, ua usiusitai,
agamalu, lotomaualalo, onos2’i, ma tumu i le alofa”
(Mosaea 3:19).

O le toatele o tatou ua avea ma Au Paiailena o le
igoa i le papatisoga ma faaalu aso o o tatou olaga e
tauivi e “tuu ese le tagata natura” ma galueaiina uiga
o loo lisiina i lenei fuaiupu.

o Na faapefea ona saunia au e lenei tauiviga e talia,
e na o le Togiola a Keriso—i le tasi ma lesu Keriso
ma le Tama Faalelagi— e mafai ai ona ou maua le
togiolaina?

lagolago ma faamanuiaina i tatou e isi tagata i la
tatou malaga, ae mulimuli ane e tatau ona tatou o
mai ia Keriso lava Ia.

o Na faapefea ona amata la’u malaga o le toe
faaleleia?

O Mai ia Keriso

Na aoao mai Elder Richard G. Scott: “Po o le a lava
le pogai o faigata ma pe na faapefea foi ona e maua
le toomaga—e ala i se fomai tomai faapitoa o le ma-
faufau, fomai, taitai perisitua, uo, se matua popole,
po o se pele—e tusa pe faapefea ona e amata, o na
fofo o le a le mafai lava ona maua ai se tali atoatoa.
O le faamalologa faaiu e 0o mai i le faatuatua ia
lesu Keriso ma Ana aoaoga, faatasi ai ma se loto
momomo ma se agaga salamo ma usiustai i Ana
poloaiga” (“To Be Healed,” Ensign, May 1994, 9).

E leai se aofaiga o le lagolago po o le faaaumea—e
oo lava i vaega o le toe faaleleia po o faapotopotoga
o le Ekalesia—o le a aumaia le faaolataga. Atonu e

e O ai sa avea ma meafaigaluega i le fesoasoani ia te
a'u e aluiluga o le ala i le salamo ma le toe faale-
leia? Na faapefea ona faasino atu ai au i le Faaola
e alaila latou faataitaiga?

e O animea ua ou aoaoina e uiga i le Faaola sa fe-
soasoani pe uunaia 1o’u naunau po o lo’u gafatia
e suia a'u amioga?

la onosai i le faagasologa

“O outou o ni fanau laiti, ma e le mafai ona outou
gafatia mea uma i le taimi nei; € ao ina outou tutupu
ac i le malosi faaleagaga ma le malamalama o le

upu moni.

“Aua le matatau, le fanau iti €, ona o outou o a au,
ma ua ou manumalo i le lalolagi, . . .

“Ma e leai so i latou o e ua tuuina mai e lo'u Tama
ia te a'u e leiloa” (Mataupu Faavae ma Feagaiga
50:40-42).

O nisi taimi tatou te le onosai pe lotovaivai ai e
faapea o le toe faaleleia o se faagasologa e le uma.
Ua faaalia i nei fuaiupu le onosai o Iesu Keriso ma

2

lo tatou Tama Faalelagi ia i tatou o ni “fanau laiti.

Faatatau nei fuaiupu ia te oe lava i le tusiaina, o loo
tautala atu e patino ia te oe lava ia.

 E faapefea ona faamalosia a’u e folafolaga o loo i
lenei mau pe a 0o ia te a’u le faavaivai?

Maua le fesoasoani mai ia lesu Keriso

“O’u uso pele e, pe a uma ona outou i ai i lenei ala
lauitiiti ma le vaapiapi, ou te fesili atu, pe ua uma
ona outou faia mea uma? Faauta, ou te fai atu ia te
outou, E leai; ona tou te 1€ oo mai iinei pe a na lé
seanoa le afioga a Keriso faatasi ma le faatuatua lé
mafaamaluelueina ia te ia, ma le faalagolago atoa i
galuega a ia o 1€ ua malosi aoao e laveai.

“O le mea lea, e tatau ai ona outou fetaomi atu i
luma ma le tumau ia Keriso, ma se susulu atoatoa

o le faamoemoe, ma le alofa i le Atua ma tagata
uma. O le mea lea, afai tou te fetaomi atu i luma,
ma taumamafa fiafia i le afioga a Keriso, ma tumau
e oo ile iuga, faauta, ua faapea ona fetalai mai o le
Tama: O le a outou maua le ola e faavavau” (2 Nifae
31:19-20).

» E faapefea ona fesoasoani Iesu Keriso ia te au i le
ala sa’o ma le vaapiapi?

o E faapefea e lo’'u alofa tuputupu ae mo le Atua
ma mo isi ona aveese mai a’u mai i a’'u vaisu,
fesoasoani e faaauau ona ou le toe tagofia mea ua
fai ma vaisu, ma toefuatai mai lo'u faamoemoe
mo le ola faavavau?

Laasaga 7: Ole atu ma le lotomaualalo i le Tama
Faalelagi e aveese o tatou vaivaiga.

Mataupu Faavae Autu:
Lotomaualalo

O laasaga uma na muamua atu ua saunia ai i tatou
mo lenei laasaga. O le laasaga 1 na fesoasoani ia i
matou ia lotomaualalo ma tautino atu leai so matou
malosiaga i o matou vaisu. O laasaga 2 ma le 3 na
fesoasoani ia i matou ia lava le faatuatua ma le tali-
tonuga i le Alii e ole atu ai ia te Ia mo se fesoasoani.
O a matou suesuega po o iloiloga mai le laasaga 4
na fesoasoani ia i matou e vaai manino atili aiio
matou uiga ma amioga. O le galueaiina o le laasaga
5 na faaalia ai lo matou lototele e faamaoni ai i le
Atua, i matou lava, ma se isi tagata. O le laasaga

6 na fesoasoani ia i matou ia saunia ma naunau e
lafoai o matou vaivaiga. Ua tatou saunia nei e fai le
laasaga 7. Tatou te taulai atu i le “FAAPEFEA” o le
galueaiina o laasaga taitasi: ia lotomaualalo, tatala le
mafaufau, ma naunau.

E manaomia e laasaga uma le lotomaualalo, ae sili
atu le matua faaalia manino i le laasaga 7: “Ia ole
atu ma le lotomaualalo i le Tama Faalelagi e aveese
o tatou vaivaiga.” A o matou galulue i nai laasaga

74

muamua i le toe faaleleia, sa matou aoaoina e tusa
lava po o le a le malosi matou te taumafai ai na o

i matou, e le mafai ona matou suia pe maua se toe
faaleleia e aunoa ma le fesoasoani a le Alii. E leai

se eseesega o lenei laasaga. Faamaoni i le Faatuatua

e faamatalaina ai le lotomaualalo faapenei: “O le
lotomaualalo o le iloa lea ma le agaga faafetai o lou
faalagolago i le Alii—ia malamalama o loo e manao-
mia pea Lana lagolago” (Faamaoni i le Faatuatua: O
Se Tusitaiala o le Talalelei [2004],86).

O nisi 0 i matou na amata ona toe foi i o matou ala
tuai ma taumafai e sui e i matou lava. Ae a o matou
iloaina le tele o o matou sese ma vaivaiga, sa matou
aoaoina ai e tatau ona matou faalagolago i le Alii mo
Lana fesoasoani e suia ai. I le galuaiina o le laasaga
7, sa le’i faapafalaina i matou mai le galuega lea sa
tatau ona matou faia. Sa tatau ona matou onosai
ma “fetaomi atu i luma ma le faamaoni ia Keriso”
(2 Nifae 31:20). Sa matou manaomia ni faamanatu
faifai pea e liliu atu ai i le Atua ma ole atu mo Lana
fesoasoani.

Sa matou mafaufau pe faapefea ona tupu nei vavega
mo i matou. Sa eseese mo i tatou taitoatasi, ae e i

ai se tulaga e tutusa ai. E seasea lava ona oo tagata
i ni suiga matautia ma faafuasei i o latou uiga; o le
faagasologa faifai malie o laasaga 6 ma le 7 e ma-
sani lava ona oo mai i le ala na faamatalaina e Elder
David A. Bednar:

“O i tatou o tagata o le Ekalesia e foliga e faama-
mafaina tele faaaliga faaleagaga ofoofogia ma le
matautia, tatou te ono le patipatia ai ma oo ai lava
ina le amanaiaina le mamanu masani e faataunuuina
ai e le Agaga Paia Lana galuega, . . . [lea e ala] i
uunaiga iti ma”(“O Le Agaga o Faaaliga,” Liahona,
Me 2011, 88).

Pe a tatou filifili e gauai atu i le Atua ma faaogatusa
o tatou loto ma Lona finagalo, o o tatou aso e tumu
i taimi laiti lea e valaaulia ai e Ia i tatou e tutuia
tatou tali tuai, ma le tali atu ae faalagolago i Lona
mana e fesoasoani ai, siitia ai, ma alofa. Na aoao mai
Sister Rebecca L. Craven: “Aua le lotovaivai. O le
suia, o se faagasologa i le olaga atoa. . .. I a tatou
tauiviga e suia, e onosai le Alii ia i tatou” (“Tuu ma
Oe le Sui,” Liahona, Nov. 2020, 59).

Pe o o tatou vaisu o le ava malosi, fualaau faasaina,
taaloga faitupe, tuinanau faalefeusuaiga, mamanu

o le taumafa e faatamaia ai le tagata lava ia, soona
faaalu ma le le mafaufau, po o isi amioga ua fai ma
vaisu po o mea ua tatou faaaogaina e taulima ai le
atuatuvale i le olaga, o le a “fesoasoani mai le Faaola
ia i tatou e tusa ma [o tatou] vaivaiga” (Alema 7:12).
A o tatou naunau e sui e ala i le o mai ia Iesu Keriso,
tatou te iloaina Lona mana faamalolo.

A o galulue i lenei laasaga, o le toatele o i matou

na iloa ai e tatau ona matou tauivi e tetee ese le
faanaunauga e lagona le maasiasi. O le vaai atu

i o matou vaivaiga na aumaia ai lagona e le lava

lo matou lelei pe ua matou toe toilalo foi. Ae o le
galueaiina o laasaga ma le o mai ia Keriso na tuuina
mai ai ia i matou se auala fou e vaai ai ia i matou
lava. Sa matou lagonaina le alofa o le Atua mo i
matou o Ona atalii ma afafine pele. O lenei alofa na
fesoasoani ia i matou e tetee ese atu ai lagona o le
maasiasi ma le alofa ia i matou lava.

Sa amata ona matou vaai i o matou faaletonu ma
vaivaiga o ni avanoa e ole atu ai ma le lotomaualalo
mo le fesoasoani a le Atua e agai ai i luma i la matou
malaga o le toe faaleleia.

Laasaga o Faatinoga

O se polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

Ole atu i le Atua e fai mea e le mafai ona
tatou faia mo i tatou lava

E faapefea ona tatou ola i le laasaga 7 i aso taitasi?
Tatou te tutu i le ao i taimi e toe foi mai ai lo tatou
loto faaletagata lava ia, pe o le taimi foi tatou te
vaaia ai o tatou vaivaiga. I nei taimi, tatou te faa-
matuu atu ai ma faalogo. Tatou te manatua e leai so
tatou malosiaga e suia ai i tatou lava e aunoa ma se
fesoasoani, ma tatou te talitonu e mafai e le Alii ona
suia i tatou. Ona tatou agai lea i luma ma faalago-
lago ia te Ia. Tatou te lafoaia mea e le mafai ona
tatou faia, ma tatou te ole atu i le Atua e fesoasoani
mai ia i tatou.

E mana’omia ai le liliu atu i le Atua i le tatalo. “E
tofu i tatou taitoatasi ma faafitauli e le mafai ona
tatou foia ma vaivaiga e le mafai ona tatou faatoila-
loina e aunoa ma le aapa atu e ala i le tatalo i se
punavai maualuga atu o le malosi” (James E. Faust,
“O Le Maea Faaola o le Tatalo,” Liahona, Iulai
2002, 59).

Pe a tatou tatalo ma le anoa ma le faamoemoe, €
mafai ona tatou maua le alofa o le Atua. Pe a tatou
faatagaina i tatou lava i se taimi ma se nofoaga
filemu e fesootai ai ma le paia, e mafai ona tatou
fausia ma faamalolosia a tatou sootaga ma le Atua.
E ala i le tausia o se tatalo faigofie i o tatou loto, e

peio le, “Le Alii e, o le a se mea e te finagalo ou te
faia?” (Galuega 9:6) po o le “Ia faia lou finagalo”
(Mataupu Faavae ma Feagaiga 109:44), o le a tatou
manatua pea lo tatou faalagolago atoa i le Alii. O lo
tatou alofa i le Atua ma Lona alofa mo i tatouolea
fesoasoani ia i tatou e fausia ai se sootaga lea e mafai
ona tatou tuuina atu ai i tatou lava.

Suesue i tatalo o le faamanatuga.

O tatalo o le faamanatuga o ni faailoaga matagofie
ia o le lotomaualalo ma le faamoemoe i tua atu o le
laasaga 7. Ua tatou maua le avanoa e aai ai ma feinu
i le faamanatuga i vaiaso taitasi ma mafaufau loloto i
upu o tatalo o le faamanatuga.

Matou te fautuaina le faitauina o le Moronae 4:3; 5:2
ma faaaoga ma le lotomaualalo nei upu paia i lou
lava leo e faapea: “Le Atua e, le Tama Faavavau, [ou
te] ole atu ia te oe i le suafa o lou Alo, o Iesu Keriso,
ia e faamanuia ma faapaiaina lenei areto i [lo’u
agaga a o o'u] ‘ai ai; ina ia [ou] ‘ai e faamanatu ai le
tino o lou Alo, ma molimau atu ia te oe, le Atua e, le
Tama Faavavau, ua [ou] naunau e tauave i [0’u] luga
le suafa o lou Alo, ma manatua pea o ia, ma tausi i
ana poloaiga na ia tuuina mai ia te [au], ina ia [ou]
maua pea lona Agaga e faatasi ma [au]” (Moronae
4:3).

A tatou mafaufau i tatalo o le faamanatuga i lenei
auala, e mafai ona tatou faalatalata atili atu i le
Faaola ma se loto momomo ma se agaga salamo. A
tatou mafaufau i o tatou vaivaiga po o soo se mea
sese atonu na tatou faia, ona mafai lea ona liliu atu o
tatou loto ia te Ia. E mafai ona tatou ole atu ia te Ia
e fesoasoani mai ia i tatou ia salamo, ia lelei atili, ma
aveese nei vaivaiga.

Suesue ma Malamalama

O mau o loo mulimuli mai ma saunoaga mai taitai
o le Ekalesia atonu e mafai ona fesoasoani i lo tatou
toe faaleleia. E mafai ona tatou faaaogaina mo le
mafaufau loloto, suesue, ma tusitusiga. E tatau

ona tatou manatua ia faamaoni ma patino i a tatou
tusitusiga ina ia tele se aoga mo i tatou.

Ua lava ma totoe Lona alofa tunoa.

“Ma afai e o mai tagata ia te au o le a ou faaali atu
ia te i latou o latou vaivaiga. Ou te avatu i tagata
ia vaivaiga, ina ia faalotomaualalo ai i latou; ma ua
lava lo’u alofa tunoa mo tagata uma o ¢ e latou te
faalotomaualaloina i latou lava i o’'u luma; aua afai
latou te faalotomaualaloina i latou lava i o’'u luma,
ma faatuatua mai ia te au, ona ou faia lea o mea
vaivai ia avea ma mea malolosi ia te i latou” (Eteru

12:27).

O lo tatou i ai i le tino ma le le atoatoa, ua mafai ai
ona tatou oo i le tele o vaivaiga. I lenei fuaiupu, o
loo faamalamalama mai ai e le Alii Lana mafuaaga
ua faataga ai tatou ia 0’0 i le faaletino ma fetaiai ma
ia vaivaiga e fesoasoani ai ia tatou lotomaualalo. Ae
ia matau, tatou te filifili e faamaulalo i tatou lava.

o Oleale uigaia te au o le fasifuaitau “ua lava lo’'u
alofa tunoa mo tagata uma’?

e Pe oia te au le faatuatua ua lava le alofa tunoa o
le Alii mo au?

« Lisi nisi o ou vaivaiga. Tusi ai i autafa ia malo-
siaga e ono avea ai i latou pe a outou mai
ia Keriso.

¢ Oleale uiga o le faamaualalo o @’u lava i luma o
le Alii?

Filifili e lotomaualalo.

“E pei ona ou fai atu ia te outou, talu ai ona ua
faamalosia outou ia outou lotomaualalalo ua outou
manuia ai, pe tou te le manatu ea ua sili atu le
manuia o i latou o e ua latou faalotomaualalaloina
moni i latou lava ona o le afioga?” (Alema 32:14).

O le toatele o i matou sa o mai i fonotaga mo le toe
faaleleia ona o le le mautonu, sa faaosofia i matou

e taunuuga o mea ua fai ma vaisu. Sa faamalosia i
matou ia lotomaualalo. Peita’i, o le lotomaualalo o
loo faamatalaina i lenei laasaga o se mea e tuu i le
faitalia. O le taunuuga o a tatou lava fililifiga e faam-
aulalo i tatou lava.

o Na faapefea ona suia o’u lagona o le lotomaualalo
talu mai ona amata lo’u toe faaleleia?

Faatumulia i le olioli

“Na latou iloa foi i latou lava i o latou tuinanau, ua
le tusa i latou ma le efuefu o le eleele. Ma sa latou
alalaga uma leotele i le leo e tasi, fai mai: E, ia alofa
mutimutivale mai ia, ma faaaoga le toto togiola o
Keriso ina ia mafai ai ona matou maua le faamaga-
loga o a matou agasala, ma mafai ona faamamaina o
matou loto; ona ua matou talitonu ia Iesu Keriso, le
Alo o le Atua, o 1€ na foafoaina le lagi ma le foge-
leele, ma mea uma lava; o 1é o le a afio mai i lalo i
totonu o le fanauga a tagata.

“Ma ua oo ina ua uma ona latou fai atu nei upu, ua
oo mai le Agaga o le Atua ia te i latou, ma ua faa-
tumuina i latou i le olioli, ona ua maua le faamaga-
loina o a latou agasala, ma ua filemu i o latou loto
fuatiaifo ona o lo latou faatuatua tele ia Iesu Keriso,
o le afio mai” (Mosaea 4:2-3).

Sa faia e le nuu o le Tupu o Peniamina le ituaiga tat-
alo sa matou faia a o matou galulue i le laasaga 7. Sa
latou lagona le toafilemu ma le olioli ina ua oo ifo le
Agaga o le Alii i o latou luga ma tuuina atu ia i latou
le faamagaloga o a latou agasala.

e O aniaafiaga na ou maua ina ua ou lagonaina le
filemu ma le olioli?

e Oleaselagona o le mauaina o le filemu ma le
olioli i lo’u olaga i aso uma?

Usitai i poloaiga

“Ina tumau ia o outou ia te a'u, o a’u foi ia te outou.
Faapei o le lala e le mafai ona fua pe a na o ia, pe
afai e le mau i le vine; e faapea foi outou, pe afai tou
te le tumau ia te a’'u.

“O a’u nei o le vine, o la outou: O 1€ tumau ia te au,
ma a’u ia te ia, o ia lava e fua tele mai; aua e le ma-
faia e outou ona fai o se mea e tasi pe a aulei ai.

“Afai tou te tausia a'u poloaiga, ona tumau lea o
outou i lo’u alofa; pei ona ou tausia poloaiga a lo’u
Tama, ma ou tumau i lona alofa.

[13 . . . . . .

Ua ou fai atu nei mea ia te outou, ina ia tumau ai
lo’u olioli ia te outou, ma ia atoatoa foi lo outou
olioli” (Ioane 15:4-5, 10-11).

e Oleale uigaia te au afai ou te tausia poloaiga
a le Faaola, “[O le a] ou tumau i [Lona] alofa?”
(fuaiupu 10).

o E tusa ai ma nei fuaiupu, o a nisi o faamanuiaga

folafolaina o le tumau ai ia te Ia?

e O anioulagonaile taimi nei i le tausia o
poloaiga?

» E faapefea ona avea le tausia o poloaiga o se faa-
iloaga o lo’u alofa i le Atua?

alofa o le Atua

“Pe a tatou faamuamua le Atua, o le a tatitia mea
uma i o latou tulaga e tatau ai pe aveesea foi mai o
tatou olaga. O lo tatou alolofa i le Alii o le a pulea
mea o loo manaomia mai lo tatou alofa, o mea o loo
manaomia mai ai o tatou taimi, o mea tatou te fiafia
iai o loo tuliloaina, ma le faatulagaga o a tatou mea
e faamuamua” (Ezra Taft Benson, “O Le Poloaiga
Sili—Alofa i le Atua,” Ensign, May 1988, 4).

O le iloa o le alofa mutimutivale ma le agalelei o le
Atua e oo mai nei, atonu ua amata ona tatou lagona
ai le alofa o le Atua—ia te la ma le alofa mai ia te la.

» Pe ua ou lagonaina ea le faateleina o le alofaa o
ou galue i laasaga? Afai o lea, aisea?

» Na faapefea ona fesoasoani le galueaiina o le
laasaga 7 ia te au e toe faaogatusa ai mea ou te
faamuamua ma faamuamua le Atua i lo’u olaga?

Tauave i o tatou lava luga le suafa o Keriso

“Ma o lenei, ona o le feagaiga ua outou faia, o le a
ta’ua ai outou o le fanau a Keriso, o ona atalii, ma
ona afafine; . . .

“... Ou te manao ai ia outou ave i o outou luga le
suafa o Keriso, outou uma ua ulu atu i le feagaiga a



LAASAGA 7: OLE ATU MA LE LOTOMAUALALO | LE TAMA FAALELAGI E AVEESE O TATOU VAIVAIGA.

le Atua o le a outou usiusitai e oo i le iuga o o outou

ola. ...

“O le na te faia nei mea, € maua o ia i le itu tau-

matau o le Atua, aua e iloa e ia le igoa e valaauina

ai o ia, aua e valaauina o ia i le suafa o Kersio”

(Mosaea 5:7-9). e O le ale mea ou te osifeagaiga e fai pe a papatiso-
ina a'u ma ou ‘ai ma inu i le faamanatuga? (Tagai
e Oleale uiga o le valaauina i le suafa o Keriso ma Mosaea 5:7-9; 18:8-10, 13; Mataupu Faavae ma
fai ma Ona sui? Feagaiga 20:77, 79.)

e O le a se mea e tatau ona ou faia ina ia maua ai i

e Oleaso’ulagona pe a ou mafaufau i le naunau-
le itu taumatau o le Atua?

taiga o le Faaola e tuuina mai ia te au Lona
suafa e faafesuiai ma le osia o se feagaiga ma Ia
e usiusitai ma auauna atu ia te Ia, lea e aofia ai le

lafoaia o o’u vaivaiga?

Faamatuu atu o tatou vaivaiga

3 . . . .
O se tapuaiga e le manaomia le ositaulagaina o

mea uma, e le i ai lava se mana e lava e maua ai le

faatuatua e manaomia mo le ola ma le faaolataga”

(Lectures on Faith [1985], 69).

¢ O nisi e faitau i nei upu ma manatu o “mea uma”

e faatatau i meatotino uma. E faapefea i le faamat-

uuina atu o o’u vaivaiga uma i le Alii, ona faate-

leina lo’u malamalama i le uiga o le ositaulagaina

o mea uma?

Laasaga 8: Fai se lisi tusitusia o tagata uma ua
tatou faamanu’alia ma ia loto e faia se faaleleiga
ma i latou.

Mataupu Faavae Autu: Saunia e
Faia ni Suiga

Ao lei amataina lo matou toe faaleleia, 0 aga o o
matou olaga i mea ua fai ma vaisu sa pei o se asiosio
e tumu i le malosi faataumaoi na osofaia ai a matou
mafutaga, ma tuua ai le anoanoai o mea na faalea-
gaina. A o matou galulue i le laasaga 7, sa matou
lagonaina le mana faamalolo o le alofa mutimutivale
o le Faaola, ma sa matou lagonaina le naunau e
faaleleia sootaga ua malepelepe. O le laasaga 8 o se
avanoa e tusi ai se lisi o tagata ma faalapotopotoga
na matou faamanu’alia ona fai lea o se fuafuaga e
faamama ma toe fausia a matou sootaga.

A o matou galulue i laasaga o le toe faaleleia, sa ma-
tou iloa ai o se tasi o0 mea musuia e uiga i laasaga e
12 o le faasologa lea ua tusia ai. E masani lava ona i
ai se laasaga o sauniuniga e muamua atu i se laasaga
e manaomia ai le lototoa tele. O le laasaga 8, faatasi
ai ma laasaga uma na muamua atu, o la matou
sauniuniga lea mo le laasaga 9, lea e manaomia ai le
lototele e sili atu nai lo o tatou lava loto.

Sa matou aoaoina mai tagata ua uma ona galulue
ile laasaga 8 e faapea, o le soona faanatinati atu e
faia ni suiga e aunoa ma ni sauniuniga ¢ mafai ona
matua leaga lava e pei a e le o faia lava ni suiga. O
lea sa matou faaaluina ai se taimi e tatalo ai; saili
fautuaga mai tagata matou te faatuatuaina, e pei o a
matou tagata lagolago po o taitai o le Ekalesia; ma
fai se fuafuaga. O lenei sauniuniga i le laasaga 8 na
taofia ai i matou mai le toe faaleagaina o a matou
sootaga ina ua amata ona matou faafesootaia tagata
ile laasaga 9.

Tusi se lisi

Ae matou te lei toe fausia ni sootaga, sa manaomia
ona matou faailoaina ma faia se lisi o na sootaga na
faaleagaina. Sa matou faaaogaina a matou suesuega
po o iloiloga mai le laasaga 4 e saunia ai a matou
lisi. A o matou iloiloina ma le agaga tatalo a matou
suesuega, sa fesoasoani le Agaga ia i matou e faailoa
mai sootaga sa matou faaleagaina. O i matou o e na
faia se siata ina ua matou galulue i le laasaga 4 na

faigofie atu ona iloa nei tagata ma faalapotopotoga
(tagai i le faaopoopoga mo se faataitaiga o se siata).

Sa matou iloaina o taiala nei sa aoga a o matou

faia a matou lisi. Sa matou fesili ifo ia i matou lava,
“Oiai se tasiilo’u olaga, ua tuanai po o le taimi
nei, ou te lagona ai le matamuli, fememea’i, po o le
maasiasi?” Tusi o latou igoa ma tetee le tofotofoga e
tauamiotonuina o matou lagona pe faia ni ‘alofaga

o a tatou amioga le lelei ia i latou. Sa matou faaaofia
ai tagata sa matou faamoemoe e faatiga ma tagata sa
matou le faamoemoe e faatiga i ai. Sa matou faaaofia
ai tagata ua maliliu ma tagata sa matou le iloa pe
faapefea ona faafesootai. Sa matou taulai atu i nei
tulaga faapitoa ina ua matou galulue i le laasaga 9. A
o matou galulue i le laasaga 8, sa matou taulai atu i
le lototele i lo matou faamaoni.

Sa matou taumafai e aua nei tuua ni mea laiti. Sa
matou mafaufau ma le faamaoni i le faatiga sa ma-
tou faatupuina i isi a0 matou nopia’i i a matou vaisu,
e tusa pe matou te lei matua inaina ia i latou. Sa
matou lisiina e pele ma uo na matou faatama’iaina
ona o le faatautee, le faatuatuaina, ita, faitio, le
onosai, le faamaoni, ma le le faamamaluina. Afai na
matou faaopoopo atu i avega a se isi tagata i soo se
itu, sa matou faaaofia ai nei tagata i a matou lisi. Sa
matou taumafai e lisi tagata uma sa aafia i pepelo sa
matou ta’u atu, o folafolaga sa matou solia, ma auala
sa matou faaseseina pe faaaoga ai i latou. Sa matou
mafaufau i tagata matou te lei faamagaloina, ma sa
matou faaopoopoina foi i a matou lisi.

Ina ua uma ona matou lisiina tagata uma na matou
faamanu’aliaina, sa matou faaopoopo se isi igoa

se tasi i le lisi—o i matou lava. A matou nopia’iia
matou vaisu, sa matou faamanualia i matou lava
faapea ma isi. O le auala sili e mafai ona tatou faia
ai ni suiga ia i tatou lava o le ola lea i le toe faaleleia
mai vaisu. E mafai ona fesoasoani le Atua ia i tatou
e faamagalo i tatou lava ma faia ni suiga. A o matou
lagonaina le alofa ma le faamagaloga a le Atua, sa
suia o matou lagona o le maasiasi i se naunautaiga e
faia ni suiga.

O le naunau

Ina ua uma ona fai a matou lisi, sa manaomia ona
matou naunau e faia ni suiga. O le toatele o i matou
na iloaina e le mafai ona matou lisiina tagata ma
faalapotopotoga na matou faaleagaina e aunoa ma
le faalavelaveina i lo matou faatautee ia i latou o € na
faaleagaina foi i matou. E masani ona paulia tagata

i taamilosaga matautia o le feitaga’i. Ina ia motusia
nei taamilosaga, e tatau lava ona i ai se tasi e naunau
e faamagalo atu.

Ina ua matou ta’uta’u atu ma le faamaoni o matou
faalogona € lelei, na fesoasoani le Atua ia i matou
e aveesea le taamilosaga o le ita. Sa Ia faaali mai ia
i matou e tatau ona matou faamagalo atu i isi e pei
lava ona Ia faamagaloina i matou. I le faataoto i le
tagata na faamagaloina ana aitalafu uma ae sa le
manao ¢ faamagalo atu i isi, sa fetalai atu lona alii
ia te ia, “Na au faamagaloina atu au mea uma ua ia
te oe, ina ua e aioi mai ia te au: e le tatau ea ona e
... alofa atu i lou uso a auauna, e pei o au foi na ou
alofa atu ia te oe?” (Mataio 18:32-33).

A o matou tauivi ina ia naunau e faia ni suiga i
tagata na faatiga ia i matou, sa matou aioi atu mo

le alofa tunoa o Keriso e fesoasoani ia i matou e
tuuina atu ia i latou le alofa mutimutivale lava lea e
tasi ua Ia tuuina mai ia i matou. Sa matou taliaina le
fautuaga a le Faaola e tatalo mo lo latou manuia ma
talosagaina i latou ia maua faamanuiaga uma matou
te mananao ai mo i matou lava (tagai Mataio 5:44).

A o matou galulue i le laasaga 8, sa matou tauma-

fai e manatua o lenei laasaga e le o se gaoioigaile
faalumaina o soo se tasi—a le o i matou lava po o

isi. Ua faaalia mai i o matou aafiaga e faapea, e sii e
le Faaola avega o le tausalaina ma le maasiasi a o ma-
tou vaai faamaoni i a matou sootaga faaletonu ma

la matou vaega i ai. I le laasaga 8, na amata ai ona
matou fesootai ia i matou lava, isi, ma le olaga i se
loto fou. Sa amata ona matou lagonaina le filemu i o
matou olaga nai lo finauga ma manatu lé lelei.

Na oo ina matou naunau e taofi le faamasinoina o
tagata i le amioletonu ae faia ni iloiloga o o latou

olaga ma mea sese. Na 0o ina matou naunau e taofi
le faaitiitia o a matou lava amioga le lelei po o le

faia o ni ‘alofaga mo na amioga. O le naunau e fai ni
suiga, na matou lagonaina ai le toafilemu i le iloa ua
faafiafiaina le Tama Faalelagi i a matou taumafaiga.
Na fesoasoani le laasaga ia i matou e faia faatinoga e
mafai ai e le Faaola ona faasaoloto i matou mai a ma-
tou mea sese ua tuanai. O le naunau e faia ni suiga
na saunia ai i matou e galulue i le laasaga 9.

Laasaga o Faatinoga

O se polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

Tusi se lisi o tagata atonu na tatou faatiga
pe faatama’iaina.

Sa taialaina i matou e o matou tagata lagolago a

0 matou saunia a matou lisi, ma sa matou toe iloa
ai e taua tele le tusitusi. O le toatele o i matou na
faaaogaina le otootoga lenei e fesoasoani e faafaigo-
fie ai le faagasologa ae mautu.

Muamua, i le faaaogaina o a matou suesuega mai le
laasaga 4, sa matou lisiina ai tagata po o faalapoto-
potoga sa manaomia ona matou faafesootaia.

I autafa o faamatalaga taitasi, sa matou tuuina i ai
se mafuaaga puupuu mo le manaomia ona faia o
ni suiga.

Ona, e pei ona taialaina ai e le Agaga, sa matou faia
ai se fuafuaga e faafesootai tagata o loo i a matou
lisi, pe i le fesootai patino, i le telefoni, po o le tusi
po o le imeli. Sa matou iloiloina a matou fuafuaga
faatasi ma a matou tagata lagolago po o faufautua
faatuatuaina.

Mulimuli ane, na matou faaaofia ai se aso e tuli-
mata’ia. Sa matou tuua se avanoa e lipoti mai ai le
aso na matou faafesootaia ai le tagata ma taunuuga
o le fesootaiga. (O le siata i le faaopoopoga o se
meafaigaluega aoga.)

Faamagalo atu

E faigata ona ole atu mo se faamagaloga mai tagata
o ¢ na faatiga ia i tatou. Afai e te tauivi ma lenei
mea, atonu e te iloa e aoga le tusia muamua o se lisi
o tagata ¢ manaomia ona e faamagaloina; ona tusi
lea o se lisi o tagata e manaomia ona e ole atu i ai
mo se faamagaloga. Atonu e te ofo i le iloaina o nisi
o igoa o loo i ai i lisi uma e lua.

E tatau ona tatou onosai ia i tatou lava a o tatou ga-
lulue ma le agaga tatalo e faamagalo atu i tagata na
tatou lisiina. Na aoao mai Peresitene James E. Faust:
“O le toatele o i tatou e manaomia se taimi e taulima
ai le feagai ma le tiga ma le maliu. E tele mafuaaga

e mafai ona tatou maua e tolopo ai le faamagalo

atu. O se tasi o nei mafuaaga o le faatalitali mo le
tagata na sesé ia salamo muamua [ma faalelei mai ia
i tatou] ae tatou te le’i faamagalo atu i ai. Ae o lena
faatuatuai e afua ai ona tatou le maua le filemu ma
le fiafia e mafai ona avea mo tatou. O le saga mafa-
ufau peaile tiga ua leva ona te’a e le aumaia ai se
fiafia. Afai e mafai ona tatou maua le faamagaloga i
o tatou loto mo i latou o e sa faatiga ma faamanualia
i tatou, o le a siitia lo tatou lagona tauleleia faapea
foi le olaga solo lelei” (“OLe Mana Faamalolo o le
Faamagalo Atu,” Liahona, Me 2007, 68).

O le faamagalo atu i se tasi e le faapea ai tatou te
le amanaiaina a latou filifiliga leaga pe faatagaina i
latou e faia se mea leaga ia i tatou. Ae o le faamagalo
atu e mafai ai ona tatou agai i luma faaleagaga,
faalelagona, ma le faaletino. E pei lava ona nofo
pologa i latou o e na faaleagaina i tatou, o lo tatou
le naunau e faamagalo i latou e mafai foi ona
saisaitia ai i tatou. A o tatou faamagalo atu, tatou
te tuua lagona e i ai le mana e “faaleagaina, pala,
ma iu ai ina faaumatia” (Thomas S. Monson, “Tina
Natia,” Liahona, Iulai 2002, 20). O le faamagalo atu



LAASAGA 8: FAI SE LISI TUSITUSIA O TAGATA UMA UA TATOU FAAMANU'ALIA MA |A LOTO E FAIA SE FAALELEIGA MA | LATOU.

e fesoasoani foi ia i tatou ia maua le Agaga ia sili
atu ona tele ma faaauau ai pea ile ala o le avea ma
soo. E pei ona faamanatu mai e Peresitene Dieter
F. Uchtdorf, o le au Peresitene Sili i lena taimi, “Ua
tumu le lagi ia i latou o e tutusa i lenei mea: Ua
faamagaloina i latou. Ma latou te faamagalo atu”
(“OLe e Alofa Atu e Alofaina Mai,” Liahona, Me
2012, 77)

Tatalo mo le alofa mama

E ui atonu e te fefe e pei ona matou faia ni suiga,

ae matou te molimau atu faapea, faatasi ai ma le
fesoasoani a le Faaola, e mafai ona e naunau e feiloai
i tagata o loo i lau lisi pe a tulai mai le avanoa. Sa
matou saunia e faia ni suiga e ala i le tatalo mo le
lototele e ola ai i le faatuatua i le Atua, ae le o le fefe
i mea e ono faia pe fai mai ai tagata. Ma sa matou
taumafai e mulimuli i mataupu faavae o le talalelei
nai lo le maasiasi po o le fefe. O se tasi o mataupu
faavae mamana na fesoasoani ia i matou o le alofa
mama, “o le alofa mama o Keriso” (Moronae 7:47).

A o lei uia le laasaga 8, o le toatele o i matou sa
faateia i le lagonaina o le alofa o Iesu Keriso e ui
lava i o matou tulaga le atoatoa uma. O lenei alofa
mai ia te Ia na mafua ai ona matou lagonaina le
alofa tele mo Ia ma tuuina mai ai ia i matou se
manao e mulimuli ia te Ia. A o matou taumafai i le
mea sili matou te mafaia e mulimuli ai ia te Ia, sa
faatumulia i matou i Lona alofa mo i matou lava
ma isi. Sa matou tatalo mo le alofa mama, maile
aluga o taimi sa matou naunau atili ai e faamagalo
atu i tagata ma faia ni suiga. Sa matou mauaina foi
se fuataga sili atu o le alofa ma le faamagalo atu ia i
matou lava. Sa matou ole atu i le Atua e faamalulu-
ina loto o tagata o loo i a matou lisi i le alofa mama
ia i matou, ma sa matou tatalo mo le malosi e talia ai
SO0 se taunuuga.

A o matou tatalo mo le alofa mama, o le toatele o
i matou sa iloa e aoga le filifilia o se tagata mai la
matou lisi ma tootuli ma le loto i ai ma tatalo mo
lena tagata i aso taitasi mo le lua vaiaso. O a matou
lisi o suiga na fesoasoani ia i matou e faapatino ai i

a matou tatalo i le Tama Faalelagi e uiga i o matou
lagona e lei foiaina. A o matou tatalo—e tusa lava
pe sa lagona le le faamaoni i le taimi muamua—

sa iu lava ina faamanuiaina i matou i le agaalofa
faavavega. E oo lava i tulaga ogaoga, ua faamanui-
aina e le Atua tagata o e na tatalo mo le alofa mama
ina ia faamagalo atu ma faia ni faasa’oga.

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafa-
ufau loloto, suesue, ma tusitusiga. E tatau ona tatou
manatua ia faamaoni ma patino a tatou tusitusiga
ina ia tele se aoga mo i tatou.

Soo faatupu filemu o Keriso

“Ou te tautala atu ai ia te outou o e o le ekalesia,
outou o soo agamalu o Keriso, ma outou ua outou
maua le faamoemoe ua lava e mafai ai ona outou ulu
atu i le malologa o le Atua, mai le taimi nei i luma
seia oo ina outou malolo ai faatasi ma ia i le lagi.

13 . 9 . . .

Ma o lenei o’u uso e, ua ou matauina nei mea ia te
outou ona o lo outou savavali ma le filemu faatasi
ma le fanauga a tagata” (Moronae 7:3-4).

I uluai Laasaga e 7, sa matou amataina ai se faagas-
ologa o le avea ma soo faatupu filemu o Keriso. Afai
ua tatou faalelei ma le Alii, ua tatou saunia lelei e
faalelei ma isi.

» E faapefea e le galue faasolosolo i laasaga o le toe
faaleleia ona fesoasoani ia te au e avea ai ma se
soo faatupu filemu o Keriso?

» E mafai faapefea ona ou faatuatuaina le alofa ato-

atoa o le Atua mo au ma le tagata o loo ou sailia

mai ai le faamagaloga?

e O a nisi faatinoga ou te manaomia ina ia ou faale-

lei ai ma tagata i lo’u olaga?

o E mafai faapefea e le iloaina e alofa le Atua ia te

au ma Ana fanau uma ona faamalosia la’u faaiuga

e faia le toe faaleleia i soo se taimi e mafai ai?

O le alofa atoatoa o le Atua

“E leai se fefe i le alofa; a o le alofa atoatoa e faateae-

seina ai le fefe, aua o le mea tiga le fefe. O le ua fefe

e le faaatoatoaina o ia i le alofa.

“Ua tatou alolofa i le [Atua] aua na ia muai alofa mai

ia te i tatou” (1 loane 4:18-19).

Aapa atu i isi.

“Aua tou te faamasino atu, ona le faamasinoina mai
ai lea o outou, aua tou te faasala, ona le faasalaina
mai ai lea o outou; ia outou faamagaloina atu, e
faamagaloina mai ai outou:

“Ia outou foai atu, e foaiina mai ai ia te outou; e foai
mai e i latou i lo outou lava ie pulupulu le fua lelei,
¢ lolomi ma luluina, ma tumu ma solo i tua. Aua o le
fua tou te fuaina atu ai, e fuaina mai ai ia te outou”
(Luka 6:37-38).

E ui lava atonu tatou te fefefe i teena e nisi tagata

a tatou taumafaiga e faalelei ma i latou, aua le avea
lenei fefe e tutaia ai tatou mai le tuuina o i latou

ia tatou lisi ma saunia e aapa atu ia i latou. E sili
mamao atu faamanuiaga o le a tatou mauaina nai lo
le tiga.

“O le latalata lava o lo tatou o atu i lo tatou Tama
Faalelagi, o le tele foi lea o lo tatou mafuli atu e
vaavaai ma le agalelei i agaga ua fano—tatou te lag-
ona lo tatou mananao e fafa i latou i o tatou tauau,
ma tiai a latou agasala i o tatou tua. . . . Afai tou te
mananao ia alofa mutimutivale le Atua ia te outou,
ia alofa mutimutivale le tasi i le isi” (Iosefa Samita,
i le History, 1838-1856 [Manuscript History of the
Church], voluma C-1 Addenda, 74, josephsmithpa-

pers.org).

e Oitatou uma o ni agaga lé atoatoa o loo manao-
mia le alofa mutimutivale o Iesu Keriso. E
faapefea ona fesoasoani le iloa faapea o le galueai-
ina o le laasaga 8, ua ou tatalaina ai le faitotoa e
maua ai le alofa mutimutivale ma le alofa tunoa o
Iesu Keriso?

Faamagalo ma ole atu mo se faamagaloga

“Ona alu ane ai lea o Peteru ia te ia, ua faapea ane,
Le Alii e, ¢ agaleaga mai faafia ea lo’u uso ia te a'u,
ma ou faamagalo ia te ia? seia atu fitu ea?

“Ua fetalai atu Iesu ia te ia, Ou te le fai atu ia te
oe, seia atu fitu, a ia fitugafulu ni fitu” (Mataio
18:21-22).

E faigofie atu ona faamagalo atu ma ole atu mo

se faamagaloga mo se mea sese se tasi nai lo le
faamagalo atu pe ole atu mo se faamagaloga mo se
tulaga ua leva ona tumu i le tele o soligatulafono.
Mafaufau i sootaga ua tuanai po o le taimi nei ma
tulaga ua leva ona i ai e manaomia ona e faamagalo
atu pe ole atu mo se faamagaloga.

» E faapefea ona ou maua le malosi e faamagalo ma
saili ai le faamagaloga?

E faapefea ona avea lesu Keriso ma faataitaiga sili
o le mafai ona faamagalo atu isi tagata? E mafai
faapefea e Lana faataitaiga ona fesoasoani ia te au
e faamagalo atu i isi tagata?

» E faapefea ona faaleagaina oe faaletino, faalelag-
ona, ma faaleagaga e le inoino ma le ita?

“Ou te fai atu ai ia te outou, e tatau ona outou

faamagalo i le tasi; ona o ia o le e le faamagalo atu i

lona uso i ana agasala e tu tausalaina o ia i luma o le

Alii; aua e tumau ia te ia le agasala tele atu.

“O Au, o le Alii, Ou te faamagaloile o le a Ou

faamagaloina, ae o outou ua poloaiina ia faamagalo

atu i tagata uma’ (Mataupu Faavae ma Feagaiga
64:9-10).

Na aoao mai Iesu o le 1é faamagalo atu i isi o se agas-

ala e sili atu nai lo le ulua’i soligatulafono.

E faapefea ona tutusa le musu e faamagalo
oe lava po o se isi, ma le faafitia o le Togiola a
le Faaola?

Motusi le taamilosaga o le ita ma le faatiga

Sa faamalamalama e le Perofeta o Iosefa Samita o le

agalelei e taitai atu ai i le salamo ma le faamagaloga:

“E leai se mea e sili atu ona aoga e tatai ai se tagata

¢ lafoai le agasala i lo le taitai o i latou, ma vaavaai i

latou ma le faapelepele. A faaalia e tagata se agalelei
faatauvaa ma le alofa ia te au, Oka se mana na te faia

i lo’u mafaufau, ae o lona faafeagai e matele ina fatu-

fatuai ai lagona le lelei uma ma fa’atu ai le mafaufau
o le tagata” (Joseph Smith, in History, 1838-1856
[Manuscript of the Church], volume C-1 Addenda,
74, josephsmithpapers.org).

) : o O aniauala e ono suia ai sootaga faigata i lo'u
e Pe o o'u naunau ea e avea ma le tagata e motusia

le faataamilosaga o le inoino ma le faatiga? olaga a o ou taulimaina isi tagata i le alofa ma le

agalelei?

» Na faapefea ona musuia pe faaosofia tagata na

faaalia le agalelei ma le alofa ia te au ia ese a’u

faatinoga?

Laasaga 9: Soo se mea e mafai ai, ia faia se
faaleleiga tuusa’o i tagata uma na tatou
faamanu’alia.

Mataupu Faavae Autu: Fai ni Suiga

Ao matou faagasolo atu i le Laasaga 9, sa matou
saunia e saili le faamagaloga. E pei o atalii salamo

0 Mosaea, o e na feoai solo, “ma le vilivilitai e toe
faalelei manua uma sa latou faia” (Mosaea 27:35), sa
tatou naunau e fai ni suiga. Ae a o matou feagai ma
le laasaga 9, sa matou iloa e le mafai ona faatino o
matou manaoga, seiloga e faamanuiaina i matou e le
Atua i Lona Agaga. Sa matou manaomia le lototele,
faautautaga lelei, magafagafa, faacteete ma le taimi
talafeagai. O le toatele o i matou sa le’i mauaina

nei uiga auau mama i lena taimi. Sa matou iloaina
o le laasaga 9, o le a toe tofotofoina ai o matou
naunautaiga ia faamaualalo i matou lava ma saili se
fesoasoani ma le alofa tunoa o le Alii.

Ona o o matou aafiaga i lenei faagasologa luitauina,
ua matou ofoina atu ai ni nai fautuaga. E matua taua
le aua nei o tatou mateletele pe faatamala a o tau-
mafai e faia se suiga. E tutusa foi le taua le aua nei o
tatou faatuutuu. E toatele tagata ua toe faaleleia, ae
ua toe aafia foi ina ua latou faatagaina le fefe e taofia

i latou mai le faia o ni suiga. E tatau ona tatou tatalo
mo le taitaiga a le Alii i le taimi ma le auala e faia ai
ni suiga. E le gata i lea, e aoga le talanoa i o tatou
tagata lagolago, taitai o le Ekalesia, po o isi tatou te
faatuatuaina.

O nisi taimi atonu e tofotofoina i tatou e ‘aloese mai
le feiloai atu i se tagata o loo ia tatou lisi. E ui lea,
matou te fautuaina ia e tetee atu i lenei tofotofoga,
vagana, o i ai se noataga faaletulafono e taofia ai oe
mai le feiloai atu i se tasi. Pe a tatou lotomaualalo
ma faamaoni ma faia ni taumafaiga talafeagai e
feiloai patino ai, e mafai ona tatou toe faaleleia soot-
aga ua faaleagaina. Tatou te faailoa atu i tagata o
loo tatou agai atu e faia se faaleleiga. Tatou te aloaia
o latou manao pe a latou faaali mai e sili ai le aua

le talanoaina le mataupu. Afai latou te tuu mai ia i
tatou le avanoa e faatoese ai, ia faapupuu ma ia fitoi-
tonu i le tulaga. Tatou te faaeteete ia aua nei faia ni
‘alofaga pe faaseséina tagata tatou te faalatalata atu
iai. O le faamoemoega o le faia o ni suigaele o le
tauamiotonuina lea o a tatou amioga po o le faitio-
ina o tagata; o le faamoemocga o le tautino atu lea o

a tatou mea sese, faatoese atu, ma faia ni faaleleiga i
soo se taimi e mafai ai. Aua le finau ma tagata, e tusa
lava pe le manaia pe taliaina a latou tali. Tatou te
faalatalata atu ma le lotomaualalo i tagata taitoatasi
ma ofo atu le faaleleiga, ae le o le tauamiotonuina.

Atonu e matua faigata lava ona faatoese atu mo ni
gaoioiga faapitoa. Mo se faataitaiga, atonu e tatau
ona e talanoa i ni mataupu e i ai ni uiga faaletula-
fono, e pei o le gaoi po o le sauaina. Atonu e tofo-
tofoina i tatou e le taofiofi, faia o ‘alofaga pe ‘aloese
mai le faia o suiga. Tatou te saili ma le agaga tatalo
se fautuaga faale-ekalesia pe faapolofesa ae tatou te
lei faia se gaoioiga i nei ituaiga o tulaga ogaoga.

I nisi tulaga, atonu e 1€ mafai ona tatou faia ni suiga
tuusa’o. Atonu ua maliu le tagata, pe tatou te le iloa
foi le mea o loo nofo ai. I tulaga faapenei, e mafai
lava ona tatou faia tuusa’o se faaleleiga. E mafai ona
tatou tusia se tusi e faaali atu ai lo tatou faanoanoa
ma lo tatou manao mo se faaleleiga, e tusa pe le
mafai ona tiliva le tusi. E mafai ona tatou su’ea se
tasi e faamanatu mai ai ia i tatou lena tagata ma faia
se mea e fesoasoani ai ia te ia, pe mafai foi ona tatou
faia se mea e le faailoaina e fesoasoani ai i se tagata o
le aiga o lea tagata.

I nisi o tulaga, atonu na tatou faia ni mea leaga e
1€ mafai ona tatou toe faaleleia. Na aoao mai Elder
Neil L. Andersen:

“E tele mea sese ¢ le mafai ona faasa’oina e 1€ sa
faamanu’aina pe faatiga, ma o loo i ai tiga ma ma-
fatiaga e le mafai ona toe faaleleia atoatoa. Ae aua
lava nei e faaleaogaina le faaleleiga agalelei e mafai
ona e faia, le mafatiaga e mafai ona e faamamaina,
e ui lava o le alofa, mama, amiolelei, faatuatuaina,
ma le faaaloalo atonu e le mafai ona toefuatai mai e
aunoa ma le faasalavei a le Alii. . . . Mo nisi agasala,
e na o le pau le ala e faia ai le faaleleiga atonu e oo
mai i le faamanuiaina o olaga o isi ma avea ai ma se
meafaigaluega i aao o le Alii e aumai ai lona agalelei
ma le alofa tunoa i isi” (The Divine Gift of Forgiveness
[2019], 218, 221).

Mai le taimi tatou te filifili ai e faaaoga nei mataupu
faavae moni e avea ma se ala fou o o tatou olaga, ua
amata ona tatou faia ni suiga. Tatou te suia le ala
tatou te ola ai, ma a o tatou ola i le toe faaleleia, e
faamanuiaina ai tagata uma o loo siomia ai i tatou.

Atonu e i ai tulaga e tiga ai le faalatalata atu i se isi
tagata e faia ni faasa’oga mo lena tagata pe faata-
ma’ia ai foi. Afai e te manatu o le mea lena e ono oo
i ai, talatalanoa ma lou tagata lagolago po o se fau-
fautua faatuatuaina. O lenei laasaga o le toe faaleleia
e le tatau lava ona toe faatupuina ai se isi faatama-
iaga po o se faanoanoaga i isi.

A mavae le faia o suiga mo le tele o a tatou gaoioiga
ua te’a, atonu o i ai pea se tagata se toatasi pe toalua
tatou te lagonaina e le mafai ona tatou fesagai. E
toatele tatou e feagai ma lena mea moni. Matou te
fautuaina e te liliu atu i le Alii i le tatalo faamaoni.
Afai o iai pea ia te oe le fefe po o le ita i se isi, atonu
e sili ai le tolopo o le lua feiloaiga. E mafai ona
tatou faatoilaloina lagona le lelei e ala i le tatalo mo
le alofa mama e vaai ai i le tagata e pei ona silasila
mai le Alii ia te ia. E mafai ona tatou vaavaai i ni
mafuaaga lelei o le a aoga ai le toe faaleleia ma le
faaleleiga. Afai tatou te faia ia mea ma le onosai, e
mafai, ma o le a tuuina mai e le Alii—i Lana lava ala
ma i Lana lava taimi—le avanoa faavavega e sailia ai
le faamagaloga mai tagata uma o ia tatou lisi.

I nisi tulaga, o le a 1¢, pe 1&€ mafai foi e le tagata ona
faamagaloina i tatou. Atonu e faamagalo i tatou e
isi tagata ae latou te le mananao e faalelei pe faia se
sootaga ma i tatou. E ui atonu e faavaivailoto pe tiga
lenei mea mo i tatou, ae e taua le faaaloalo i o latou
lagona ma faamamaluina la latou faitalia. O le laas-
aga 9 e faatatau i le faia o la tatou vaega e faia ai ni
suiga. O lenei laasaga e le manaomia ai le isi tagata
e faamagalo pe faalelei ma i tatou. A o tatou faia la
tatou vaega i le faia o se taumafaiga faamaoni e faia
ni suiga, ua tatou galueaiina le laasaga 9 ma agai i
luma i la tatou malaga o le toe faaleleia.

Laasaga o Faatinoga

O se polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e
fesoasoani ia i tatou e o mai ai ia Keriso ma maua ai
le taitaiga ma le mana e tatau ai e fai ai le isi laasaga
ilo tatou toe faaleleia.

Faalatalata atu i isi

I le laasaga 8, sa matou faia ai ni lisi ma mafaufau
ma le agaga tatalo po o afea ma pe faapefea ona
faalatalata atu i tagata o loo i a matou lisi. Sa matou
talanoaina a matou fuafuaga ma a matou tagata
lagolago po o faufautua faatuatuaina, ona matou
saunia lea mo le laasaga 9—e faafesootai tagata o loo
i a matou lisi (pe a mafai ma talafeagai). Pe a tatou
faafesootaia tagata e faia ni suiga, tatou te le tau faia
ni auiliiliga tele e uiga i o tatou vaisu. Ae e tatau
ona lava faamatalaga e faasoa atu e fesoasoani ai ia i
latou ia malamalama lelei ai i le mafuaaga e tatau ai
ona tatou talanoa ma i latou.

Tatou te faailoa o tatou sese ma fesili po o le a se
mea e mafai ona tatou faia e faasa’o ai. E pule i latou
pe latou te faamagalo i tatou pe leai. O tagata tatou
te faalatalata atu i ai atonu e i ai ni fesili e talafeagai
mo i tatou e taliina. Manatua e tali a latou fesili i se
ala o le a le toe faaleagaina ai le mafutaga. Afai e i ai
ni ou masalosaloga, tau lava o le ta’u atu ia i latou

e te manao e toe mafaufau i lenei mea ma o le a toe
foi mai i ai. Ona mafai lea ona e talanoaina ma lou
lagolago po o le faufautua faatuatuaina le auala ma
le taimi e tali ai nei fesili.

Atonu o nisi taimi tatou te ootia ai i le taimi o

lenei faagasologa. Tatou te tatalo ma ole atu mo le
fesoasoani a le Alii ina ia tumau ai le to’a ma taulai
atu i le faamoemoega o la tatou asiasiga. Atonu e
faaosoosoina i tatou e tauamiotonuina pe faamatala
a tatou faatinoga e ala i le aumaia pe taulai atu i se
mea na faia e se isi tagata, ae e tatau ona tatou teena

96

lenei faaosoosoga. E tatau ona tumau lo tatou taulai
atu ile faia o ni suiga mo a tatou faatinoga.

Tatou te talanoaina mea e mafai ona tatou faia se
faaleleiga ma le tagata na tatou sese ai. Mo se faatai-
taiga, afai e manaomia ona tatou faia se faaleleiga e
ala i le toe totogiina o le tupe, e mafai e le tagata ona
faamagalo le aitalafu, fesili atu mo le aofaiga autu,
pe fesili mo se tului. Atonu tatou te le manaomia
ona ausia o latou faamoemoega; ae peitai, e taua le
malamalama i mea e lagona e le tagata e tatau ona
tatou faia e toe faaleleia ai, ma e tatau ona tatou
mafaufau ma le agaga tatalo i ai.

A uma ona faia ni suiga, o le a tatou faatumuina
koluma mulimuli e lua i le siata na tatou fatuina ile
laasaga 4 (tagai i le faaopoopoga mo se faataitaiga o
se siata). Tatou te taina i totonu le aso o fesootaiga
taitasi, o suiga na tatou faia, ma taunuuga. Ona
tatou talanoaina lea o taunuuga ma a tatou tagata e
lagolago. Tatou te faailoa o loo tatou finau e fai mea
uma tatou te mafaia ina ia ogatasi ma tagata o loo i
a tatou lisi. Ua tatou faia le mea sili e faasa’o ai mea,
ma e mafai ona tatou faatuatuaina le Alii e faamalolo
mea e le mafai ona tatou faamaloloina. E oo mai le
filemu e ala i la tatou sootaga ma le Alii. O isi tagata
e iailo latou faitalia e tali atu ai e pei ona latou
mananao ai.

la iloa faamanuiaga o le toe faaleleia

A o matou aoina mai le lototele e faia ai ni suiga,

o se tulaga faamalosiau le iloiloina o faamanuiaga
na matou maua mai le galueaiina o laasaga e oo

mai i le taimi lenei. Sa amata ona matou iloaina o
faamanuiaga o le toe faaleleia sa sili atu nai lo mea
sa matou faamoemoeina. Matou te fautua atu ia
amata sau lisi o suiga i lou olaga. O nisi nei o suiga
na matou matauina ia i matou lava a o matou oo mai
ile taimi lenei i 0 matou toe manuia:

» Tatou te lagonaina le alofa atoatoa o le Atua mo
i tatou.

o Tatou te lagonaina le olioli fou, fiafia, ma le saolo-
toga i o tatou olaga.

o Tatou te malamalama i tagata, sootaga, ma
tulaga ma se vaaiga loloto atu ma ua faateleina le
agaalofa i isi.

o Uaiai tatou se taitaiga ma se faamoemoega fou

mo o tatou olaga.

o Tatou te lagonaina le taliaina loloto ma le alofa
mo i tatou lava ma isi.

o Tatou te faaitiitia lo tatou mafaufau ia i tatou
lava ae taulai atili atu i le auauna atu i tagata o e
manaomia la tatou fesoasoani.

o Tatou te lagona le malosi ma le patino o le
Togiola e le gata a Iesu Keriso.

o Ua tele atu lo tatou faamoemoe ma le faatuatua
mo lo tatou lumanai e faavavau.

o Ua itiiti lo tatou fefe i le olaga ma tulaga tautupe.

o Tatou te lagona le faamagaloina, ma e mafai ona
faigofie ona tatou faamagalo atu i isi.

o Tatou te talitonu faatasi ai ma le mana o le Atua,
e mafai ona tatou faia mea e le mafai ona tatou
faia na o i tatou.

Atonu e tele isi suiga i lou olaga. Faamolemole ia fai
lau lisi ma faasoa atu i se tasi.

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafa-
ufau loloto, suesue, ma tusitusiga. E tatau ona tatou
manatua ia faamaoni ma patino a tatou tusitusiga
ina ia tele se aoga mo tatou.

Faatosina isi mo le lelei

“Ua faapea mai le Agaga o le Atua ia te au: Ina
poloai atu ia i lau fanau ia amiolelei, nei latou taitai
ese loto o tagata e toatele i le malaia, o le mea lea ou
te poloai atu ai ia te oe, lou atalii e, ma le mata’u ile
Atua, ia e aloalosa i au amioletonu;

“la e liliu mai i le Atua ma lou manatu atoa, ma lou
loto atoa, ma lou malosi atoa, ina ia e le toe taitaie-
seina loto o tagata ia amioleaga, ae sili ona e toe foi
atu ia te’i latou ma tautau atu ou sese ma faaiu lena
leaga na e faia” (Alema 39:12-13).

O se tasi o taunuuga sili ona leaga o a tatou amioga
ua fai ma vaisu, o le, e mafai ona tatou tosinaina isi e
atia’e vaisu e i latou lava.

o Oaiilo'uolaga na ou faatosinaina faapea?

e Pe ou te lagona le faatauanauina po o le faamalo-

sia e faia ni suiga?

o E tusa ai ma aoaoga a Alema i nei fuaiupu, o fea e
mafai ona ou maua ai le lototele e faia ai ni suiga i

nei tagata?

o E tusa ai ma lenei fuaiupu, o a nisi o mafuaaga e

ono faatauanauina ai au?

la faatauanauina, ae Ié o le faamalosia

“O se fia sau, e mafai ona sau ma inu fua ile vai o le

ola; a o se le fia sau, e le faatauanauina o ia, pe a 0o

foiile aso gataaga, e toe tuuina atu ia te ia e tusa ma

ana galuega” (Alema 42:27).

E tele mafuaaga mamana e galueaiina ai le laasaga

9, ae e le tatau lava ona utia i tatou i le fetuutuunai

po o le pepelo e faapea e leai so tatou ‘alofaga. O

le Polokalama o le Toe Faaleleia Mai mMa ua Fai

ma Vaisu o se polokalama e faatauanau, ae le o le

faamalosia.

Saunia e feiloai ma le Atua

“O lou manao ia outou o mai, ae le toe faamaa’a o

outou loto, aua faauta, o ona po nei, ma le aso lenei

o lo outou olataga; o le mea foi lea, afai tou te sal-

amo, ae le faamaa’a o outou loto, e faataunuuina loa

ai ia te outou le ala sili o le togiola.

“Aua faauta, e tatau i tagata ona sauniuni i lenei
olaga e fetaiai ma le Atua. loe, faauta, o le aso o lenei

olaga, o le aso lea e tatau ona fai ai e tagata a latou
galuega” (Alema 34:31-32).

. O,le a se mea 9u tC' au'sia pe a ou faamaluluina Toaga i le Ekalesia
lo’u loto ma faia ni suiga?
“Ma o [Alema le Itiiti ma atalii o Mosaea] ua latou

malaga solo ile nuu uma. . . ua vilivilitai lava e

faalelei mea leaga uma na latou faia i le ekalesia. Ua

faaali atu foi a latou agasala uma, ma ua talai atu

mea uma na latou vaaia, ua faamatala foi perofetaga

ma tusi ia te i latou uma o e na fia faalogo ia te i
latou” (Mosaea 27:35).

E toatele tagata ua le toe o mai i le lotu ona o mea

ua fai ma vaisu. O nisi tagata e faaaogaina sese o

isi e faamaonia ai le faatapulaaina o le aafia aiile
Ekalesia.

o Oleaso'uaafiagaile toaga ai i Le Ekalesia a lesu
Keriso o le Au Paia o Aso e Gata Ai?

o E faapefea ona faatuputeleina lo’u naunau e faia

suiga pe a ou iloa o loo ou sauniuni foi e fetaiai
ma le Atua?

» Na faapefea ona fesoasoani lo’u latalata atili i
le Faaola e ala i lo’u toe faaleleia na lagona ai le
toefaatasia ma Lana Ekalesia?

o E faapefea ona avea le toaga i le Ekalesia ma
fesoasoani ia te au i le faia o suiga ma toe faaleleia
atoatoa ai?

Faaleleiga e faia ma le naunautai

“E tatau ona e toe aveina atu i le mea sili e te mafaia
ai mea uma na gaoia, faatamaia po o le faaleagaina.
O le toe faaleleiga e faia ma le naunautai o se faama-
oniga mausali lea i le Alii ua e tautino e faia mea
uma e te mafaia e te salamo ai” (Richard G. Scott,
“Finding Forgiveness,” Ensign, May 1995, 76).

o E faapefea ona avea le faia o suiga ma faamaoniga
e le gata i le Alii ae faapea foi a’u ma isi, ua ou
tuuto atu i se olaga faamaulalo ma le faamaoni?

O faamoemoega o o tatou loto.

“O1ia o le e salamo ma faia poloaiga ale Aliio le a
faamagaloina” (Mataupu Faavae ma Feagaiga 1:32).

I le faia o suiga, tatou te ono feagai ma ni tagata o e
o le a le faamagalo ia i tatou. Atonu o loo maa’a pea

o latou loto faasaga ia i tatou, pe latou te le talitonu-
ina o tatou faamoemoega.

o E faapefea ona fesoasoani le iloa o loo
malamalama le Alii i vilivilitaiga moni o lo’u
loto, ma o le a Ia talia la’u taulaga e salamo ma
fai se faaleleiga, e tusa lava pe le malamalama i ai
isi tagata?

O le mea e mafai ona faia e le Faaola mo
i tatou

“E le mafai e tagata ona faamagalo a latou lava
agasala; e le mafai ona latou faamamaina i latou lava
mai taunuuga o a latou agasala. E mafai e tagata
ona taofia le toe faia o agasala ma fai le mea tonu
ile lumanai, ma o lea o a latou amioga e taliaina

i luma o le Alii ma tatau ai mo le iloiloina. Ae o

ai na te faaleleia mea sese na latou faia ia i latou
lava ma isi, lea e foliga mai e faigata ia i latou ona
lipeaina e i latou lava? O le togiola a lesu Keriso o
le a faamamaina ai agasala a le ua salamo; e ui lava
ina mumu ulaula ia agasala, o le a sinasina e pei o
fulu mamoe. O le folafolaga lenei ua tuuina atu ia te

outou” (Joseph F. Smith, in Conference Report, Oct.
1899, 41).

A o e faia suiga, aua le lotovaivai i manatu e pei o le,
“E le mafai lenei mea! E leai se mea e mafai ona ou
faaleleia ai se mea sese ua ou faia i lenei tagata.” E ui
lava atonu e moni lena mea, ac mafaufau i le mana

o lesu Keriso e toe faaleleia na mea e le mafai ona e
faaleleia. E tatau ona tatou faatuatuaina o le a faia e
Iesu Keriso mea e le mafai ona tatou faia.

» E mafai faapefea ona ou faaali atu i le Alii ou te
faatuatuaina o Ia? E faapefea ona ou faateleina
lena faatuatuaga?

Laasaga 10: Faaauau pea le faia o lau lava
suesuega, ma afai ua tatou sese, ta’'utino loa lava.

Mataupu Faavae Autu: Tali Atu i
Aso Taitasi

O le laasaga 10 e fesoasoani ia i tatou e agai ai i luma
ilo tatou olaga fou, ma le mafaufau faaleagaga. E
faatatau i le faamasinoina o i tatou lava i aso uma e
ala i le iloiloga faaletagata lava ia, taliaina o mea ua
tatou maua, ma salamo loa lava. Tatou te le atoatoa
ma o le a faaauau pea ona faia mea sese i o tatou
olaga faapea foi ma lo tatou toe faaleleia. Atonu e
popole nisi o i tatou e le mafai ona tatou agai i luma
ilo tatou toe faaleleia sei vagana ua tatou faa-
maeaina atoatoa laasaga taitasi pe ola e aunoa ma ni
mea sese. O le laasaga 10 e puipuia ai i tatou mai le
mamafatu o le ia ola atoatoa. Ua faamanatu mai ia i
tatou tatou te faaauau pea ona manaomia le Alii a o
tatou agai i luma i lo tatou toe faaleleia.

I le Tusi a Mamona, na aoao mai ai Alema e faapea,
o se suiga tele o le loto e manaomia ai le faatuatua
i le Togiola ma le Toetu o Keriso (tagai Alema
5:14-15). I le faaaogaina o le vaaiga faataitai o le
Aso Faamasino ma le tuuina atu o faataitaiga e tele
o fesili e mafai ona tatou fesili ifo ai ia i tatou lava,

na faamamafa mai ai e Alema le matafaioi autu o le
iloiloga faamaoni o le tagata lava ia i le taliaina e i
tatou lava i le mana togiola o Keriso. E mafai ona ta-
tou faaaogaina lenei mataupu faavae i le faia o fesili
sailiili lea na fautuaina mai e Alema e uiga i o tatou
lagona, mafaufauga, faamoemoega ma amioga. O le
iloiloga patino i aso taitasi ma le fesoasoani togiola a
le Alii e mafai ona taofia ai i tatou mai le see atu i le
faafitia, faamalieina, ma le toe 0o mai.

O le faagasologa ofoofogia o le toe faaleleia e
faatatau i le faatagaina o le Alii e suia o tatou mafa-
ufauga, lagona, ma loto. O le taunuuga, o le a suia
a tatou amioga. O i latou na muamua atu ia i tatou
na uunaia i tatou ia vaavaai mo le faamaualuga i
ona ituaiga uma ma ia avatu ma le lotomaualalo o
tatou vaivaiga i le Tama Faalelagi. O le tali atu i aso
taitasi e fesoasoani ia i tatou e iloa ai le taimi tatou
te manaomia ai le fesoasoani ma taofia ai i tatou mai
le toe foi atu i mausa tuai.

O le mea masani lava le i ai o mafaufauga ma lagona
1¢ lelei. Pe a tatou popole pe lagona le alofa ia i
tatou lava, atuatuvale, ita, tuinanau, po o le fefe, e
mafai ona tatou liliu vave atu i le Tama ma ole atu

ia te Ia e faamanuia i tatou i le filemu ma le vaaiga
taulai. Atonu fo’i tatou te iloa o loo tatou pipiimau
pea i talitonuga 1€ lelei. E mafai ona tatou ole atu i
lo tatou Tama oi le Lagi e fesoasoani mai ia i tatou
e faia se taumafaiga faamaoni e sui. I le galueaiina o
le laasaga 10, tatou te le o toe lagonaina le manao-
mia ona tauamiotonuina, fetuunai, po o le tuuaia.
O la tatou sini o le tatalaina pea o o tatou loto ma
taulai atu o tatou mafaufau i le Faaola ma Lona
alofa tunoa.

Tatou te galueaiina le laasaga 10 i le faia o se sue-
suega po o se iloiloga i aso taitasi. A o tatou fua-
fuaina lo tatou aso, tatou te iloiloina ma le agaga
tatalo a tatou faatinoga ma faamoemoega e ono i
ai: Pe ua tele naua mea ua tatou faia pe itiiti foi? O
tatou tausia o tatou manaoga autu faaleagaga, faalel-
agona, ma faaletino? O tatou auauna atu i isi? Pe i
ai ni tulaga i o tatou aso e faigata pe lofituina? Pe
tatou te manaomia le fesoasoani mai isi e taulima ai
nei mea faigata? Pe o tatou vaaia ni amioga tuai po
o ni mamanu o mafaufauga? O nei ituaiga o fesili e
fesoasoani ia i tatou e ola ai ma le loto i ai, faamalo-
sia ai lo tatou toe faaleleia, ma uunaia ai i tatou ia
latalata atili atu ia Iesu Keriso.

E mafai ona tatou iloiloina i tatou lava i soo se taimi
e ala i le faaaluina o se taimi e mafaufau ai, mafaufau
loloto ai, ma faaaoga laasaga ua tatou aoaoina. Pe a
tatou oo i se taimi o faalavelave, e mafai ona tatou
fesili ifo ia i tatou lava ma le Atua, “O le a le vaivaiga
faaletagata o loo faaosofia ia te au? O le a se mea na
ou faia ua tulai mai ai lenei faafitauli? E i ai se mea e
mafai ona ou ta'u atu pe faia, e aunoa ma le faafo-
liga, o le a taitai atu ai i se vaifofo faaaloalogia mo
a'u ma le isi tagata?” E mafai ona tatou faamanatu ia
i tatou lava, “Ua i ai i le Alii le mana uma. O le a ou
tuuina atu lenei mea ia te Ia ma faatuatuaina o Ia.”

Soo se taimi lava tatou te faia ai se gaoioiga le lelei i
se isi tagata, ¢ mafai ona tatou faia ni suiga i le vave
e mafai ai. E taua le tiai ese o le faamaualuga, ma ia
manatua o le fai atu ma le faamaoni, “O a’u na sese”
€ masani ona tutusa le taua i le faamaloloina o se
mafutaga e pei o le fai atu “Ou te alofa ia te oe.”

I le faaiuga o le aso, tatou te iloiloina pe na faape-
fea le aluga 0 mea uma. Na faapefea lo tatou aso?
Pe o manaomia pea ona tatou talanoa ma le Alii e
uiga i soo se amioga, mafaufauga, po o lagona lé
lelei? E mafai foi ona tatou talanoa i se tagata o le
aiga, uo, lagolago, po o se faufautua faatuatuaina e
fesoasoani ia i tatou ia vaai manino atili i mea.

Ioe, o le a faaauau pea ona tatou faia mea sese e ui
lava i a tatou taumafaiga sili. Ae o le tali atu i aso
taitasi o se tautinoga lea e talia le tiutetauave mo
nei mea sese. A o tatou iloiloina o tatou mafaufauga
ma faatinoga i aso taitasi, foia, ma salamo e ala i le
Faaola, o le a mou ese atu mafaufauga ma lagona

1€ lelei.

“E leai se mea e sili atu ona saoloto, sili atu ona
malualii, pe sili atu ona taua i lo tatou alualu i luma
faaletagata lava ia nai lo se taulaiga masani i aso
taitasi i le salamo. O le salamo e le o se mea e faa-tasi
ona tupu; ae o se faagasologa. O le ki i le fiafia ma le
filemu o le mafaufau. Pe a vaavaalua ma le faat-
uatua, e tatala e le salamo lo tatou faitotoa e maua

ai le mana o le Togiola a Iesu Keriso [tagai 2 Nifae
9:23]” (Russell M. Nelson, “E Mafai ona Tatou Faia
e Sili Atu ma Ia Sili Atu,” Liahona, Me 2019, 67).

O le tali atu i aso taitasi, po o le salamo i aso taitasi,
e fesoasoani tatou te maua ai le olioli ma le saolo-
toga ua ofoina mai e le Faaola ia i tatou. Tatou te

le o toe ola faaesea mai le Alii po o isi. E mafai ona
tatou maua le malosi ma le faatuatua e feagai ai ma
faigata ma manumalo ai. E mafai ona tatou olioli i
lo tatou alualu i luma ma talitonu o le faia soo ma
le onosai, o le a mautinoa ai le faaauau pea o le toe
faaleleia.

Laasaga o Faatinoga

O se polokalama lenei o faatinoga. O lo tatou alualu
iluma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le

taitaiga ma le mana e manaomia e fai ai le isi laasaga
ilo tatou toe faaleleia.

Sauniuniga faaleagaga mo aso taitasi

O se vaega taua o le tali atu i aso taitasi o le fuafua
lea o lo tatou aso, tulitatao a tatou fuafuaga, ona
toe iloilo lea o le auala na faia ai mea i le faaiuga

o le aso. Pe a tatou faia ma le loto i ai lenei mea, e
puipuia i tatou mai le toe tosina atu i mausa tuai.

Ua fautuaina i tatou e Elder David A. Bednar ina ia
saunia o tatou aso faatasi ma le Alii i le taeao: “O le
tatalo anoa i le tacao o se elemene taua lea i le foafo-
aga faaleagaga o aso taitasi—ma e muamua atu i le
foafoaga faaletino po o le faatinoga moni o le aso”
(“Tatalo e le Aunoa,” Liahona, Nov. 2008, 41).

I le faagasologa o le aso, tatou te teuina pea se tatalo
i o tatou loto mo se fesoasoaniga ma se tomatauga
faifai pea. O nisi taimi e le lelei mea uma e pei ona
tatou fuafuaina, ma e manaomia ona tatou fetuutuu-
nai ma saili pea le fesoasoani a le Tama Faalelagi.

Na toe fautua mai foi Elder Bednar ia i tatou: “I le
faaiuga o le aso, tatou te toe tootutuli ai foi ma toe
lipoti atu i lo tatou Tama. Tatou te iloiloina mea na
tutupu i le aso” (“Tatalo e le Aunoa,” 42). A o tatou
tulitataoina ma le Alii ma toe iloilo lo tatou aso, e
mafai ona tatou faamanatuina o tatou faamanuiaga
ma iloa le mea atonu na tatou le atoatoa ai. Tatou
te talanoama le Alii e uiga i mea e tatau ona tatou
faia e salamo ai pe faia ai ni faaleleiga ma le auala e
mafai ona tatou faia ai ni mea e sili atu i le isi taimi.

Salamo i aso taitasi

“Tasi le aso i le taimi” o se fasifuaitau masani o lona
uiga o le ola i le taimi e tasi. O le faaauau pea ona
mafaufau i o tatou mafaufauga, lagona, ma amioga,
tatou te maua ai se avanoa e salamo ai ma latalata
atili atu ai i lo tatou Tama oi le Lagi. A o tatou sal-
amo, tatou te iloa ai le upumoni e faapea o le salamo
e le o se tulaga faanoanoa, ma le faatapulaaina ae

106

o se aafiaga fiafia ma le faasaolotoina lea tatou te
tulimatai atu i ai e taliaina.

A o tatou salamo i aso taitasi, atonu tatou te iloaina
ni faaletonu faaopoopo pe manatua foi ni amioga
ua tuanai e manaomia ai le gauai atu i ai ma, i nisi o
tulaga, toe faaleleia. E mafai ona avea ma se vaega
o lo tatou salamo i aso taitasi le toe taulai atu i
laasaga na muamua atu ua fuafuaina e aveese ai o
tatou vaivaiga pe faia ai foi ni faaleleiga. O le toe
iloiloina faatasi ma a tatou tagata lagolago o mea
ua tatou aoaoina mai a tatou taumafaiga ia salamo

i aso taitasi e mafai ona faamanino ai isi mea e ono
manaomia ona tatou faia e salamo atoatoa ai. Atonu
foi e manaomia ona tatou ta’uta’u atu i le pule tatau
o le perisitua.

Ua uunaia i tatou e Peresitene Russell M. Nelson
ina ia “tofo i le mana faamalosia o le salamo i aso
taitasi—o le faia ma le lelei teisi i aso taitasi” (“E
Mafai Ona Tatou Faia Mea Sili Atu ma Ia Lelei Atu,”
Liahona, Me 2019, 67). A o tatou faalotomaualalo i
tatou lava ma taumafai mo le faamaoni i aso taitasi,
tatou te latalata atili atu ai i le Faaola. Na aoao e le
Faaola Ona soo, “A fia mulimuli mai se tasi ia te au,
aua le usiusitai o ia ia te ia, a ia ave e ia lona satauro
i aso fai 500, i le mulimuli mai ai ia te au” (Luka
9:23). O le salamo ma le aveina o lo tatou satauro e
mulimuli ai i le Faaola i aso taitasi € saunia ai i tatou
mo le laasaga 11.

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafa-
ufau loloto, suesue, ma tusitusiga. E tatau ona tatou
manatua ia faamaoni ma patino a tatou tusitusiga
ina ia tele se aoga mo i tatou.

Leoleo ou manatu, upu, ma galuega

“Afai tou te le vaavaaia ia te outou lava, ma o outou
mafaufauga, ma a outou upu, ma a outou galuega,

ma tausi i poloaiga a le Atua, ma tutumau i le faat-
uatua i mea ua outou faalogoina e uiga i le afio mai
o lo tatou Alii, e oo lava i le iuga o outou olaga, e
fano lava outou. O lenei foi, le tagata e, ia manatua,
ina ia e le fano” (Mosaea 4:30).

Atonu e mata’utia pe tau faamata’u pe afai sa tatou
le ano i mea sa tatou faia a o aveina se taavale. Tusi e
uiga i lou nofouta ia te oe lava.

o E faapefea ona fesoasoani le faia o se iloiloga
faaletagata lava ia ou te aloese ai mai le toe pau
atu i mea ua fai ma a’u vaisu (ma fano ai)?

Faamaulalo ma le pulea o le tagata o
ia lava

“Amuia i latou o e latou te faalotomaualalaloina i la-

tou lava e aunoa ma le faamalosia ia lotomaualalalo”

(Alema 32:16).

O le naunau e faateaese manatu le lelei a o lei
mapuna ae o ni amioga faatiga o se ala o le faam-
aulaloina o oe lava e aunoa ma le tau faamalosia. Ia

tusi e uiga i lou naunau e faamaualaloina oe lava.
Faataitai mo se aso le faateaese o manatu le lelei.

o O ani faamanuiaga e oo mai ia te a'u?

Ola ai i le taimi nei.

“O le tele lava o le malamalama o se tagata, o le tele
foi lena o lona sailia o le meaalofa o le salamo, ma o
le malosi foi lea o lona taumafai e faasaoloto mai o
ia lava mai agasala pe a faafia lava ona le atoatoa ile
finagalo paia. E faapea, o agasala a tagata e matatau
ile Atua, ma e amiotonu e faaauau pea ona faamaga-
loina aua e fou i aso uma ma itula uma ona latou sal-
amo ma sailia le Alii” (Bruce R. McConkie, Doctrinal
New Testament Commentary [1973], 3:342-43).

O se tasi o aafiaga sili ona aoga—faalemafaufau,
faalelagona ma faaleagaga—o le ola i mataupu faa-
vae o loo faamatalaina i nei laasaga, o lo tatou aoao
lea e ola i le taimi nei.

 E faapefea ona fesoasoani le laasaga 10 ia te a'u i
le taulimaina o le olaga i se faiga auauai o le tasi
le itula i le taimi pe a tatau ai?

« E faapefea ona fesoasoani ia te a’u le iloa e tau
lava o lo’u ola i nei mataupu faavae i se faiga e
faasolosolo malie e tasi le aso i le taimi?

Faaauau le salamo ma le faamagaloga

“Ae 0 so0 se taimi sa latousalamo ai ma saili le
faamagaloga, ma le faamoemoe faamaoni, sa
faamagaloina i latou” (Moronae 6:8).

O le iloa e naunau le Alii e faamagalo i tatou i taimi
uma tatou te salamo ai ma le manatu tonu i ai, tatou
te maua ai le lototele e toe taumafai i taimi uma
tatou te toilalo ai.

o Olealeuigaia te @'u o le sailia le faamagaloga
ma le “faamoemoe faamaoni”?

la onosai

“Ma o lenei ou te manao ina ia outou loto-
maualalalo, ma ia augofie ma le agamalu; e faigofie
ona faaoleoleina; tumu i le onosai ma le talitiga; ma
faautauta i mea uma” (Alema 7:23).

O ai lava na faia le faaupuga tuai, “O le faataitai soo
e faaatoatoaina ai” na te lei taua pe o le a le tele o le
onosai e manaomia e faataitai ai pea. A o tatou ono-
sai ma faaauau pea ona faia ni suiga i aso taitasi ma

faia ni suesuega i aso taitasi, o le a tatou agai i luma
ilo tatou ala i le toe faaleleia.

» E faapefea e le taliaina o le tagata lava ia ma le
faia o suiga i aso taitasi ona faamautinoa ai o le
a faaauau pea lo’u lotomaualalo ma le atinaega
faaleagaga?

o E faapefea e le faia o se suesuega i le faaiuga o
aso taitasi ona fesoasoani ia te au e faatoilalo ai
le faanaunauga e pipiimau i le ita po o isi lag-
ona tiga?

Alualuilumaile olaga atoa

“O loo ou lagonaina lava e faamalosi atu i le Au Paia
o Aso e Gata Ai le manaomia o se faaaogaina mau-
maututu o mataupu faavae o le Talalelei i o tatou
olaga, amioga, ma upu ma mea uma tatou te faia;
ma e manaomia ai le tagata atoa, le olaga atoa ia
tuuto atu i le faaalualuina i luma ina ia mafai ai ona
maua se malamalama i le upu moni e pei ona i ai ia
Iesu Keriso” (Discourses of Brigham Young, sel. John A.
Widtsoe [1954], 11).

O le uia o nei laasaga e mafai ona faamatalaina moni
o se “faaaogaina maumaututu” o mataupu faavae o
le talalelei.

« E faapefea e le naunautai e iloiloina a’u lava i
aso taitasi i vaega uma(faatinoga, upu, manatu,
lagona, ma talitonuga) ona fesoasoani ia te @u e
tuuto ai a'u lava ia faaleleia atili i le olaga atoa?

Laasaga 11: Saili e ala i le tatalo ma mafaufauga
loloto ina ia iloa le finagalo o le Alii ia maua le
malosi e faatinoina ai.

Mataupu Faavae Autu:
Faaaliga Patino

I le laasaga 11 matou te faia se tautinoga i aso
taitasi, e saili ia iloa le finagalo o le Alii, ma tatalo
ia maua le malosi e faatino ai. Na matou iloa ai e
finagalo le Atua e fetalai mai ia i matou ma e mafai
ona matou aoao pe faapefea ona faalogo ia te Ia.
Na saunoa mai Peresitene Russell M. Nelson: “E
finagalo moni ea le Atua e talanoa mai ia te oe? Ioe!”
(“Faaaliga mo le Ekalesia, Faaaliga mo o Tatou
Olaga,” Liahona, Me 2018, 96). O le faamoemoega o
lenei laasaga o le faaleleia atili lea o o tatou tomai e
faalogo ai ia Iesu Keriso, maua faaaliga patino, ma
maua le mana e faatautaia ai o tatou olaga e tusa ai.
O lenei manaoga mo faaaliga patino e matua eseese
lava mai faanaunauga sa matou oo i ai ina ua matou
sé i mea na fai ma a matou vaisu.

I aso ua mavae sa matou manatu ai o le faamoemoe,
olioli, filemu, ma le faamalieina o le a sau mai
punavai faalelalolagi e pei o le ava malosi, fualaau
faasaina, tuinanau, taumafa le maloloina, po o

isi amioga soona fai ua fai ma vaisu. O la matou
mamanu o le aloese lea mai lagona 1é lelei e ala i le
faagagaseina o na mea i a matou vaisu. O nisi o i
matou sa taumafai e faatumu le gaogao ii i o0 ma-
tou olaga i soo se mea lava vagana ai le Atua. I'le
aluga o taimi sa matou iloa ai o soo se aafiaga lelei
0 a matou vaisu o ni vaifofo taufaasese mo se taimi
puupuu, ma le taufaasese lea na matou le maua ai
se mea.

O le sailia o faaaliga o se laasaga taua lea i le ausi-
aina o le toe faaleleia tumau. Na saunoa Peresitene
Nelson “Ou te uunaia outou ia faateleina o outou
tomai faaleagaga o i ai nei e maua ai faaaliga faale-
tagata lava ia, aua ua folafola mai e le Alii e faapea
‘afai e te [saili] mai, o le a € maua lea faaaliga e
faaopoopo iluga o lea faaaliga, lea malamalama e
faaopoopo i luga o lea malamalama, ina ia mafai
ona e iloa mealilo ma mea filemu—o mea ia e maua
ai le olioli, o mea ia e maua ai le ola e faavavau’
[Mataupu Faavae ma Feagaiga 42:61]” (“Faaaliga mo
le Ekalesia, Faaaliga mo o Tatou Olaga,” 95).

Ua amata ona matou talisapaia lo matou manao-
mia o le Faaola, o Iesu Keriso, ma malamalama i
Lana matafaioi i o matou olaga. O nisi o i matou sa
lagonaina le faavalevalea ma le le saunia a o matou
tatalo, ae sa amata ona matou tatalo i le Tamaile
suafa o Iesu Keriso mo se sootaga vavalalata ma Ia.
Ua tatou iloa e tele atu mea e mafai ona tatou faia
ma Ia nai lo se isi lava taimi e mafai ai € aunoa ma
Ia. Sa amata ona matou aoaoina o le toe faaleleia e le
na o vaisu po o le faautauta e taulai atu i ai; e aofia
ai le valaauliaina o le taitaiga a le Alii i vaega uma o
o tatou olaga.

O le tatalo, mafaufau loloto, ma le suesueina o
tusitusiga paia e taua i le o mai ia Keriso. E mafai
ona latou fesoasoani ia i tatou e faalogo i Lona
siufofoga ma maua le mana e faataunuu ai Lona
finagalo. Tatou te taumafai e tatalo ma le loto-
maualalo, ma le iloaina o loo tatou faalagolago ile
taitaiga paia ma le malosi a le Alii. Tatou te tutu ma
mafaufau loloto i le aso atoa, ma taumafai e faa-
filemu o tatou mafaufau ma faalogo i le leo filemu
ma le itiiti. Tatou te suesue i tusitusiga paia, aemaise
lava le Tusi a Mamona, aua ua molimau mai ai ile
naunautaiga o le Alii e tuuina mai ia i tatou le tai-
taiga ma le mana. A o tatou faia nei mea, tatou te oo
i faaaliga patino ma maua faamanuiaga o le “[maua]
pea o lona Agaga e faatasi ma [i tatou]” e taialaina,
taitai, ma faamafanafanaina i tatou (Moronae 4:3).

Mo le toatele o i matou, o le manatu o le mauaina

o faaaliga patino sa faigata ona sa matou talitonu

sa matou lé agavaa mo le alofa o le Atua. I o matou
vaisu, a le o lo matou manatu e le lava le popole o le
Tama Faalelagi ma Iesu Keriso e fesootai mai ai ia i
matou pe ua matou lé mauaina le aia tatau e maua
ai faaaliga ona o o matou taimi ua tuanai. O nisi

0 i matou sa manatu matou te lei mauaina lava se
faaaliga patino. Sa matou tatalo pe mafaufau loloto,
ma sa foliga mai e leai se mea na tupu. Matou te

lei lagonaina se mea faapitoa pe mauaina foi ni tali
iloagofie. Ina ua tupu lenei mea, sa 0o mai lo matou
auala tuai o le mafaufau: “Atonu e fesoasoani le Atua
iisi, ae na te le fesoasoani mai ia te au.”

FINAGALO O LE ALII lA MAUA LE MALOSI E FAATINOINA Al.

O le toatele o i matou o loo tauivi pea ma nei lag-
ona. Ae a o matou iloaina Lona alofa ma le alofa
mutimutivale, sa nutipalaina nei talitonuga sese. O
lo matou talitonuga e lava lona alofa ia i matou e
fesootai mai ai ia i matou e mafai ona faateleina a o
matou faaaogaina le laasaga 11 i o matou olaga.

O lo tatou galueaiina o le laasaga 11 e manaomia ai
lo tatou faatuatua o le a Ia tali mai ia i tatou, ma e
mafai ona tatou aoao ia iloa Lona siufofoga. Atonu
e le vave ona tupu pe i se faailoga faavavega mai le
lagi. Ae e mafai ona tatou faalogo ma onosai. Tatou
te faalogo uma lava ia te Ia i ni auala eseese. O nisi
taimi tatou te le maua ai se taitaiga patino i le taimi
lava lena. E le faapea ai la e le alofa o Ia ia i tatou.
Ae, atonu o lona uiga e finagalo o Ia ia tatou aoao e
faatuatuaina o Ia ma faaaoga upumoni ua uma ona
Ia tuuina mai ia i tatou. O lo tatou faatuatuaina o Ia
e fesoasoani ia i tatou ia naunau e faatalitali ia te Ia
ma tuputupu ae i le tomai e faalogo ai i Lona siufo-
foga (mo nisi faamatalaga, tagai Richard G. Scott,
“Learning to Recognize Answers to Prayer,” Ensign,
Nov. 1989, 30).

E tele taimi e tali mai ai le Alii i a tatou talosaga e ala
mai i isi tagata. Na aoao mai Peresitene Spencer W.
Kimball: “E silafia i tatou uma e le Atua, ma na te
leoleoina i tatou. Ae e masani lava e auala mai i se isi
tagata na te faafetaiaia ai o tatou manaoga” (“Small
Acts of Service,” Ensign, Tes. 1974, 5). E taua mo i
tatou le fesootai atu i isi, aemaise lava i latou o loo

i a tatou polokalama lagolago. E mafai ona tatou
faalogoina Lona siufofoga e ala mai i o tatou taitai

o le Ekalesia, tagata o aiga, ma uo faapea foi ma le
faitauina o tusitusiga paia, suesueina o lauga o le
konafesi, ma le faalogologo i musika paia. E mafai
foi ona tatou maua musumusuga ma le taitaiga e le
aunoa a o tatou auai i fonotaga o le toe faaleleia ma
galulue i laasaga o le toe faaleleia faatasi ma a tatou
tagata lagolago.

O le faaleleia o lo tatou gafatia e saili ma maua
faaaliga e manaomia ai le faataitai ma le onosai. “Ina
ia mautinoa, atonu e i ai taimi e te lagonaina ai e
peisea’i o loo tapunia le lagi. Ae ou te folafola atu a

e faaauau pea ona usiusitai, faaalia le lotofaafetai mo
faamanuiaga uma ua foai atu e le Alii ia te oe, ma
afai e te faamamaluina ma le onosai le taimi a le Alii,
o le a foai atu ia te oe le poto ma le malamalama o
loo e sailia. O faamanuiaga uma o loo i ai i le Alii
mo oe—e 0o lava i vavega—o le a mulimuli mai. O

le mea lena o le a faia e faaaliga patino mo outou”
(Russell M. Nelson, “Faaaliga mo le Ekalesia,
Faaaliga mo o Tatou Olaga,” 95-96).

Laasaga o Faatinoga

O le polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

O mai ia lesu Keriso e ala i le tatalo,
anapogi, ma le mafaufau loloto

Mo i tatou e itiiti se poto masani i le tatalo, o upu

a Elder Richard G. Scott e faamalosiau: “Aua le
popole i ou lagona faavalevalea ua faaalia. Tau lava
o le talanoa atu i lou Tama. E faafofoga mai o Ia i
tatalo uma ma tali mai i Lana ala” ("Aoao e Iloa Tali
i Tatalo,” Liahona, Ian. 1989, 31). Sa fesoasoani foi le
toe iloiloina o vaega o le tatalo. Tatou te talanoa atu
i le Tama Faalelagi i lona suafa, ta’u atu ia te Ia mea
tatou te faafetai ai, ole atu mo faamanuiaga tatou

te manaomia, ona faaiu lea i le suafa o Iesu Keriso.
Tatou tootutuli pe afai e mafai e lo tatou malosi
faaletino. Tatou te tatalo, e masani ona leotele, i le
Tama, ma saili Lana taitaiga e ala i le Agaga Paia
(tagai Roma 8:26). E le tatau ona tatou faaaogaina
gagana faafaleupolu. E mafai ona tatou faamaoni
ma faasoa atu o tatou loto i le Tama Faalelagi.

O le toatele o i matou na aoao ia vave ona ala ma
faaalu se taimi i se nofoaga filemu mo suesuega ma
tatalo. Matou te faatulagaina se taimi mo le tatalo
ma le mafaufau loloto, e masani lava i le taeao. O le

taimi lea, e mafai ona e faamuamua ai le Atua, ae lei
aga atu i se isi tagata po o se isi lava mea o le aso.
Ona tatou suesue lea, faaaoga mau ma aoaoga a per-
ofeta o ona po nei e taialaina o tatou manatunatuga
loloto. E mafai ona avea le anapogi ma se meafaiga-
luega mamana e faaopoopo atu i lenei taumafaiga.
Ona tatou faalogo lea i o tatou loto ma mafaufau e
taumafai e faalogo pe lagona o Ia. Tatou te tusia i
lalo o tatou mafaufauga ma uunaiga a o tatou tatalo
ma mafaufau loloto.

A faaiuina lenei taimi taua faalilolilo, tatou te le tao-
fia ai le tatalo. O le tatalo lemu, i le taele o o tatou
loto ma mafaufau, o le a avea ma ala tatou te mafau-
fau aiile aso atoa. Tatou te fefautuaai ma le Alii a o
tatou fegalegaleai ma isi, faia faaiuga, ma taulimaina
lagona ma faaosoosoga. Tatou te valaaulia pea ma
saili Lona Agaga ia faatasi ma i tatou, ina ia mafai
ona taialaina i tatou e fai le mea sa’o (tagai Salamo
46:1; Alema 37:36—37; 3 Nifae 20:1).

Mafaufau loloto i le le gaoia ma le filemu

O le toatele o i tatou ua iloa e fesoasoani le mafau-
fau loloto a o tatou sailia faaaliga ma le taitaiga mai
le Alii. Tatou te saili mo se nofoaga filemu, e leai ni
mea faalavefau. Na saunoa mai Peresitene Russell M.
Nelson, “O le taimi filemu o le taimi paia lea” (“O
Mea Ua Tatou Aoaoina ma O Le a Le Faagaloina
Lava,” Liahona, Me 2021, 80). Atonu e fesoasoani le
0o atu i se tulaga toafimalie. Tatou te faamamaina

o tatou mafaufau ma malolo. Tatou te fai ni nai ma-
nava faifailemu ma le loloto.

O le isi tatou te mafaufau ma manatunatu loloto i
mea e taua ia i tatou ma faalogo i manatu e oo mai
1 o tatou mafaufau. E mafai ona tatou mafaufau i
luitau o loo tatou feagai, aemaise lava i lo tatou toe
faaleleia po o sootaga. E mafai ona tatou mafaufau
i fuaiupu o tusitusiga paia po o le lauga o le kon-
afesi aoao o loo tatou suesueina. E mafai lava ona
tatou mafaufau i le aso o i luma atu ma le itu tatou
te manaomia. E mafai foi ona tatou faamaumauina
manatu e oo mai i o tatou mafaufau i se api talaaga
mo le manino sili atu. A maea lenei taimi toafilemu,

tatou te faaauau pea ona saili le taitaiga ma le mana
o le Alii i le aso atoa a o tatou taumafai e “vaavaai
atu ia te Ia i manatu uma lava” (Mataupu Faavae ma
Feagaiga 6:36).

Na aoao mai Peresitene M. Russell Ballard: “E taua
le filemu ma faalogo ma mulimuli i le Agaga. Ua tele
naua mea faalavefau e tosina ai la tatou gauai atu,
nai lo o se isi lava taimi i le talafaasolopito o le la-
lolagi. E manaomia e tagata uma le taimi e manatu-
natu ma mafaufau loloto ai. . . . E tatou te manaomia
uma lava se taimi e fesili ifo ai ia i tatou lava ni fesili
pe i ai se faatalanoaga patino masani ma i tatou lava.
E masani ona tatou pisi tele, ma e matua leotele le
lalolagi ma e faigata ai ona faalogo i upu faalelagi

’ia filemu, ma iloa o A'u o le Atua’ [Salamo 46:10]”
(“Ia Filemu, ma Iloa O A'u o le Atua” [faigalotu a
le Ofisa o0 Aoga a le Ekalesia mo talavou matutua, 4
Me, 2014], broadcasts.ChurchofJesusChrist.org).

Suesue ma Malamalama

O mau nei ma saunoaga mai taitai o le Ekalesia e
mafai ona fesoasoani i lo tatou toe faaleleia. E mafai
ona tatou faaaogaina mo le mafaufau loloto, suesue,
ma tusitusiga. E tatau ona tatou manatua ia faama-
oni ma patino a tatou tusitusiga ina ia tele se aoga
mo i tatou.

Faalatalata atu i le Alii

“Ia faalatalata mai ia te a’u, ona ou faalatalata atu
ai lea ia te outou; ia saili ia te au ma le filifiliga, ona
outou maua ai lea o a’u; ole mai, ona outou maua
ai lea; ia tuitui mai, ona toina ai lea ia te outou”
(Mataupu Faavae ma Feagaiga 88:63).

E faaaloalogia e le Alii o tatou manao ma lo tatou
faitalia. Na te tuu mai pea tatou te filifili e faalatalata
atu ia te Ia e aunoa ma le tau faamalosia. E faalata-
lata mai o Ia ia i tatou pe a tatou valaaulia o Ia e faia
lena mea.

FINAGALO O LE ALII lA MAUA LE MALOSI E FAATINOINA Al.

o E faapefea ona ou faalatalata atu ia te Ia i le aso?

Faaali atu le agaga faafetai

“Ia tatalo e le aunoa. “la outou faafetai i mea uma
lava: aua o le finagalo lea o le Atua e faatatau ia te
outou ia Iesu Keriso. Aua tou te tineia le Agaga”
(1 Tesalonia 5:17-19).

A tatou manatua e faaalia le loto faafetai mo mea
uma i o tatou olaga, e oo i mea e te le malamalama
iai, o le a mafai ona e faatumauina le fesootaiga
faifai pea ma le Atua lea sa taua e Paulo “[o le tatalo]
e le aunoa.” Taumafai e faafetai atu i le Atuaile

aso atoa.

o E faapefea ona aafia 1o’u latalata i le Agaga i
lenei faiga?

Fiafia i afioga a le Atua

“E tautala mai agelu i le mana o le Agaga Paia; o le
mea lea ua latou fetalai mai ai i le afioga a Keriso.
O le mea lea na ou fai atu ai ia te outou, ia outou
fiafia i le afioga a Keriso; aua faauta, e faaalia mai

ia te outou i le afioga a Keriso mea uma tou te faia”

(2 Nifae 32:3).

I lenei fuaiupu, ua aoao mai Nifae afai tatou te
taumamafa i afioga a Keriso, o le a taitaia i tatou e
nei upu i mea uma tatou te manao ia iloa ma faia.
Vaai faalemafaufau pe mata e faapei le savavali ma
talanoa ma Iesu Keriso i le aso atoa.

e Ole aso’ulagona pe a ou mafaufau loloto i
lenei ata?

Mauaina o faaaliga patino

“Sa fetalai le Faaola, ‘O le a ou tau atu ia te oe i lou
mafayfau ma lou loto, e ala ile Agaga Paia’ (MF&F
8:2, faaopoopo le faatusilima). . . . O se musumu-
suga i le mafaufau e matua patino lava. O upu auiliili
e mafai ona faalogoina pe lagonaina ma tusia e pei
lava faatonuga sa faalauina mai. O se fesootaiga i

le loto o se uunaiga lautele lea” (Richard G. Scott,
“Fesoasoani i Isi ina Ia Taitaia Faaleagaga” [lauga

na tuuina atu i le Church Educational System
Symposium, Aok. 11, 1998], 3—-4).

A o faateleina lo tatou malamalama i faaaliga faale-
tagata lava ia, o le a tele ina tatou iloaina ma i ni ala
eseese se tele.

e Na faapefea ona ou maua uunaiga ma faaaliga
mai le Alii?

“Ou te fai atu ia te outou, [0 nei mea ua ou tautala
atu ai] ua faailoa mai i latou ia te a’u ¢ ala i le Agaga
Paia o le Atua. Faauta, sa ou anapogi ma tatalo i aso
e tele ina ia mafai ona ou iloa nei mea mo au lava

ia. Ma o lenei ua ou iloa mo a’u lava ia ua moni nei
mea; ona o le Alii le Atua na ia faailoa mai nei mea
ia te 2’u e ala mai i Lona Agaga Paia; ma o le agaga
lea o faaaliga ua ia te au” (Alema 5:46).

O le anapogi i le ala ua faauuina ai e le Alii e mafai
ona aumaia ai le mana tele lea semanu tatou te le
mauaina (tagai Mataio 17:14-21). O le mea moni,
e mafai ona tatou anapogi faapitoa ina ia manum-
alo ai i vaisu. Na aoao mai Isaia, “E le o lenei ea le
anapogi ou te loto i ai? ina ia tatalaina fusi na faia
ile amio leaga, e tatala fusi o le amo, e tuuina atu
ia saoloto € ua faasauaina, ma ia outou gausia amo
uma lava?” (Isaia 58:6).

o Na faapefea e le anapogi ma le tatalo ona faate-
leina lo’u gafatia e maua ai faaaliga?

FINAGALO O LE ALII lA MAUA LE MALOSI E FAATINOINA Al.

tusia, ae ua aofia ai foi ma mea ua faatatau i ai lena
mau i le tagata faitau i aso nei. Ma le isi foi, o le
faitauina o tusitusiga paia e mafai foi ona oo atu ai i
faaaliga i aso nei e uiga i se isi lava mea e finagalo le
Alli e fetalai mai ai i le tagata faitau i lea taimi. Tatou
te le o soona faia se faamatalaga pe a tatou faapea

o tusitusiga paia e mafai ona avea ma Urima ma
Tumema e fesoasoani ia i tatou taitoatasi i le mau-
aina o faaaliga faaletagata lava ia” (Dallin H. Oaks,
“Faitauina o Tusitusiga Paia ma Faaaliga,” Ensign,
Jan. 1995, 8).

O le 2oa’o ile gagana o tusitusiga paia e tali tutusa
lava ma le @’o2’oina o se gagana ese. O le ala sili e

s > . . . s
a’oa’o ai o le faatofu o i tatou i ai—e faitau ma a’oa’o
iaiiasouma.

e O anafea na ou maua ai se faaaliga mai se fuaitau
o mau?

“O le manatu e faapea o le faitauina o tusitusiga
paia e mafai ona oo atu ai i musumusuga ma faaa-
liga e tatalaina le faitotoa i le mea moni faapea, e
le o faatapulaaina mau i mea sa faatatau i ai ina ua

Maua fautuaga mai le Alii

“Aua tou te saili e fautuaina le Alii, a ia outou talia
fautuaga mai lona aao. Aua faauta, ua outou iloa la-
va,ua fautua mai o la i le poto, ma le faamasinotonu,

ma le alofa mutimutivale tele, i luga o ana galuega

uma” (lakopo 4:10).

Atonu sa le aoga a tatou tatalo i aso ua mavae ona

o le tele o taimi sa tatou faatonu ai le Alii—e ta’'u

atu ia te la mea sa tatou mananao i1 ai—nai lo le

sailia o Lona finagalo e faatatau i a tatou filifiliga

ma amioga.

o Pe na ou maua se aafiaga talu ai nei i le tatalo?

Afainai ai, pe sa faatumulia i au faatonuga i le

Alii, pe mai le Alii?

e Pe 0 0’'u naunau ea e faalogo ma talia Ana

fautuaga?

Laasaga 12: O le mauaina o se fagua faaleagaga e
ala i le Togiola a lesu Keriso o se taunuuga o le faia
o nei laasaga, tatou te faasoa atu ai lenei savali i
isi ma faatino nei mataupu faavae i mea uma
tatou te faia.

Mataupu Faavae Autu: Auaunaga

A o tatou latalata atu i le laasaga 12, tatou te faailoa
atu e le o le mutaaga lenei o la tatou malaga. O se
taunuuga o le faatinoina o nei laasaga, tatou te olioli
ai i se olaga o le toe faaleleia e ala i le alofa tunoa ma
le alofa mutimutivale o le Atua. Matou te molimau
atu o le galueaiina o laasaga i le taimi e tasi e le

lava lava. Sa matou iloaina sa taua tele le faaauau
pea ona galulue i nei laasaga, faatino nei mataupu
faavae i vaega uma o le olaga, ma avatu le savali o le
faamoemoe i isi.

Ua ia i tatou se savali o le faamoemoe mo isi o loo
tauivi ma vaisu ma mo tagata uma o loo feagai ma
luitau o le olaga faaletino: O le Atua o se Atua o
vavega, € pei ona sa i ai pea o Ia (tagai Mamona
9:11, 16-19). Ua faamaonia e o matou olaga lena
mea. Ua faafouina i matou taitoatasi e ala i le
Togiola a Iesu Keriso. E sili ona mafai ona matou

faasoa atu lenei savali e ala i le auauna atu i isi. O
le faasoa atu o a matou molimau i le alofa mutimu-
tivale ma Lona alofa tunoa o se tasi o auaunaga sili
ona taua e mafai ona matou ofoina atu. Na ta'ua e
Peresitene Spencer W. Kimball, “O se tasi o mea e
sili ona taua e mafai ona tatou faia o le faailoa atu
lea o0 a tatou molimau e ala i le auauna atu, lea o

le a maua ai le tuputupu ae faaleagaga, tautinoga
sili atu, ma se gafatia sili atu e tausi ai poloaiga”
(Aoaoga a Peresitene o le Ekalesia: Spencer W. Kimball
[2006],87).

O le tauaveina o avega a isi e ala i galuega agalelei
ma le auauna atu ma le 1€ manatu faapito o se vaega
o o tatou olaga fou o ni soo o Keriso (tagai Mosaea
18:8). O le naunau e fesoasoani i isi o se taunuuga
faanatura lea o le fagua faaleagaga. E pei lava ona
mananao atalii o Mosaea e faasoa atu le talalelei i

sa Lamana ina ua mavae lo latou lava liua, atonu
foi tatou te mananao e faasoa atu le faamoemoe ma

le faamalologa ua tatou oo i ai ¢ ala i le Togiola a
Keriso (tagai Mosaea 28:1-4). Atonu tatou te ma-
nanao e faamanuia, fesoasoani, ma siitia i latou o loo
siomia i tatou. Ua tatou iloa upumoni na aoao mai e
le Tupu o Peniamina ina ua ia saunoa, “Pe a outou
auauna atu i o outou uso-a-tagata, ua nao lo outou
auauna atu lava leai lo outou Atua” (Mosaea 2:17).

O se auala masani e auauna atu ai i isi o le avea lea
ma se tagata e lagolagoina pe faufautuainaisioe
fou i le faagasologa o le toe faaleleia. (Faamolemole
toe iloilo le pepa o faamatalaga “Filifilia o se Tagata
e Lagolagoina“ e iloa atili ai.) Matou te faailoa atu i
isi tagata auai mai vaega o le toe faaleleia matou te
auai po o o matou taitai o le Ekalesia i le lotoifale
matou te mananao e fesoasoani atu o se lagolago

po o se faufautua. A tatou iloa se tasi o loo tauivi
ma vaisu, tatou te faasoa atu faamatalaga e uiga i le
Polokalama o le Toe Faaleleia Mai Mea ua Fai ma
Vaisu. Matou te ta’u atu ia i latou le faamoemoe mo
le toe faaleleia e ala mai i le Faaola o Iesu Keriso, ma
matou te valaaulia i latou e auai faatasi ma i matou i
se fonotaga.

E le gata i le fesoasoani atu ia i latou o loo tauivi ma
vaisu, ae tatou te auauna atu foi i tagata o o latou
aiga ma e pele ia i latou. E masani lava ona faapo-
topoto tagata faataamilo i le tagata o loo tauivi ma
le vaisu ae faatamala ai i le vaaia o a latou fanau. E
mafai ona tatou faamaonia ma faailoa atu faigata o
loo feagai ma i latou. E mafai ona tatou faasoa atu
le faamoemoe e mafai ona latou liliu atu i le Faaola
ma maua le filemu ma le faamalologa, e tusa lava pe
filifili e le tagata e pele ia i latou le toe faaleleia pe
leai. E mafai ona tatou faasoa atu le Taiala Lagolago:
Fesoasoani mo Taitoalua ma Aiga o i Latou o loo Toe
Faaleleia ma valaaulia i latou e auai i se fonotaga a le
toalua ma le vaega faaleaiga.

A o tatou auauna atu i isi e ala i le lagolagoina o i
latou i le toe faaleleia, e tatau ona tatou faaeteete ia
aua nei faatagaina isi ia soona faalagolago mai ia i
tatou. O lo tatou tiutetauave o le faalaeiau atu i isi

o tauivi e liliu atu i le Tama Faalelagi ma le Faaola
mo le taitaiga ma le mana. E 1€ gata i lea, e tatau ona

tatou faalaeiauina i latou e s’ili le lagolagosua mai
isi. O faamanuiaga silisili e sau mai le Alii e ala mai

i taitai o le Ekalesia, le ‘au lagolago, tagata o le aiga,
uo, ma isi. E mafai ona tatou faasoa atu ia i latou le
pepa o faamatalaga “Lagolago i le Toe Faaleleia”, lea
o loo maua i le faaopoopoga o lenei taiala.

A o tatou taumafai e fesoasoani i isi, atonu latou te
le o saunia e faia nei laasaga. A o tatou faasoa atu le
savali o le toe faaleleia ma le faamoemoe e ala mai
ile Faaola, e tatau ona tatou onosai ma agamalu. E
leai se nofoaga i o tatou olaga fou mo le fia tagata
po o soo se isi lagona o le fia sili. E fesoasoani le ma-
natua o lo tatou lava faatagataotauaina ma le auala
na togiolaina ai i tatou e Iesu Keriso ¢ ala i Lona
alofa mutimutivale ma le alofa tunoa (tagai Mosaea
29:20).

I 'lo tatou naunautaiga e fesoasoani i isi, tatou te tau-
mafai ai e faatumauina se paleni i le va o le faasoaina
atu o le savali ma le faaauau pea ona faaaoga nei
laasaga i o tatou lava olaga. O la tatou taulaiga

autu lava e tatau ona faaauau pea ona faaaoga nei
mataupu faavae o le toe faaleleia ia i tatou lava. O a
tatou taumafaiga e faasoa atu nei manatu i isi na pau
lava faiga o le a aoga ai, o le faatumauina lea o le toe
faaleleia.

Afai tatou te naunau, o le a tatou maua le anoanoa’i
o avanoa e faasoa atu ai mataupu faavae faaleagaga
ua tatou aoaoina i lenei polokalama. A o tatou
faamanuiaina olaga o isi, e faamanuiaina foi o tatou
lava olaga. Ua tatou iloa le mataupu faavae na

aoao mai e Peresitene Ezra Taft Benson: “O alii ma
tamaitai o e ua liliu atu o latou olaga ile Atuaole a
latou iloa e Na te mafai ona faia mea sili atu i o latou
olaga nai lo mea latou te mafaia. O le a Ia faalolo-
toina lo latou olioli, faalautele la latou vaai, faama-
tala o latou mafaufau, faamalolosia o latou musele,
siitia o latou agaga, faatele o latou faamanuiaga,
faateleina o latou avanoa, faamafanafanaina o latou
agaga, faatulai mai ni uo, ma liligi atu le filemu. O
soo se tasi e maumau lona ola i le galuega a le Atua
o le a maua le ola e faavavau” (Aoaoga a Peresitene o le
Ekalesia: Ezra Taft Benson [2014], 42—-43).

Laasaga o Faatinoga

O se polokalama lenei o faatinoga. O lo tatou alualu
i luma e faalagolago i le faaaogaina pea lava pea o
laasaga i o tatou olaga i aso taitasi. Ua taua lenei
mea o le “galueaiina o laasaga.” O faatinoga nei e fe-
soasoani ia i tatou e o mai ai ia Keriso ma maua ai le
taitaiga ma le mana e manaomia e fai ai le isi laasaga
ilo tatou toe faaleleia.

Auauna atuiiisi

O le manao e auauna atu o se taunuuga masani lea
o le faagasologa o lo tatou faamalologa e ala mai i le
Alii. E ala i lo tatou toe faaleleia, ua tatou oo ai i se
suiga tele o le loto ia i tatou lava ma isi (tagai Alema
5:14). Na aoao mai Peresitene Russell M. Nelson:
“[Tatou] te saili moni ia ola i poloaiga sili muamua
ma le lona lua. A tatou alolofa i le Atua ma o tatou
loto atoa, Na te liliu atu o tatou loto i le tulaga
manuia o isi i se taamilosaga matagofie, ma mama”
(“O le Poloaiga Lona Lua ma le Sili,” Liahona, Nov.
2019, 97).

Peitai, € le faigofie i taimi uma le auauna atu. E ui
atonu tatou te mananao ai, ae e le mafai ona tatou
auauna atu i tagata uma e manaomia le fesoasoani.
O le a faaauau pea ona tatou manaomia le taitaiga
ma le mana mai le Alii e auauna atu ai i isi. E mafai
ona tatou tatalo mo se fesoasoani e matau ai ma faa-
iloa mai auala e finagalo o Ia tatou te auauna atu ai.
E mafai ona tatou fesili atu ia i latou o siomia i tatou
€ uiga i avanoa ma manaoga. Atonu tatou te ofo i

le tele o avanoa o loo faigofie ona tatou maua. O le
auauna atu i isi e mafai ona faigofie e pei o se ataata,
pe mafai foi ona aofia ai e pei o se galuega faatino
tele. E tatau ona tatou faaaogaina le faamasinoga
atamai i la tatou auaunaga e aloese ai mai le sili atu
nai lo tatou malosi po o gafatia.

O se tasi o auala sili e mafai ona tatou auauna atu
ai o le faasoa atu lea o a tatou tala o le toe faaleleia.
E mafai ona faaauau pea ona tatou auai i sauniga o
le toe faaleleia ma molimau atu i le alofa tunoa ma
le mana faamalolo o Iesu Keriso. A o avea i matou

ma tagata fou, sa matou maua le faamoemoe mai ia
ilatou o e na galulue i laasaga ma maua le toe faale-
leia muamua atu ia i matou. Ua tatou maua nei le
avanoa e faasoa atu ai le savali o le toe faaleleia e ala
ile faamatala atu o a tatou tala. Tatou te faasoa atu
foi la tatou molimau i le mana o le Faaola pe a tatou
iaiilelotu ma o tatou aiga ma uo.

Auai i galuega o le malumalu ma
talafaasolopito o aiga

O se tasi o auala anoa ma le mamana e mafai ona
tatou auauna atu ai o le galuega o le malumalu ma
talafaasolopito o aiga. O lenei auaunaga e faamanui-
aina ai e le gata ia i latou ua maliliu, ae e faamanui-
aina ai foi i tatou. Na faamanatu mai ia i tatou e
Peresitene Russel M. Nelson: “A o i ai i galuega o

le malumalu ma talafaasolopito o aiga le mana e
faamanuia ai i latou o i tua atu o le veli, o loo i ai
foi le mana lava lea e faamanuia ai e o soifua. E i ai
sona uunaiga faamamaina ia i latou o e o loo auai i
ai” (“O Tupulaga e Fesootai i le Alofa,” Liakona, Me
2010, 93). Mo le toatele o i tatou, o le galuega o le
malumalu ma talafaasolopito o aiga o se vaega taua
lea o lo tatou toe faaleleia.

O nisi o i tatou atonu e le o lagonaina le saunia e au-
auna atu i le malumalu. Atonu tatou te le lagonaina
le faaosofia pe iloa foi le mea e amata ai le galuega o
talafaasolopito o aiga. Ae e mafai ona tatou filifili e
amata. E mafai ona tatou talanoa i o tatou epikopo
po o peresitene o paranesi e uiga i o tatou manaoga
e auauna atu. O lo tatou manao e fai le finagalo

o le Alii ma faaauau pea i lo tatou toe faaleleia e
mafai ona uunaia ai i tatou. Atonu e manaomia ona
tatou faia ni suiga i o tatou olaga e ulufale atu aiile
malumalu. Atonu tatou te le iloa foi le auala e fai ai
galuega o talafaasolopito o aiga, ae e mafai ona ta-
tou ole atu mo se fesoasoani. E mafai ona fesoasoani
peresitene o le Aualofa ma korama a toeaina ia i
tatou ia iloa le mea e amata ai. O loo i ai foi punaoa
ile initoneti e fesoasoani ia i tatou i le FamilySearch
.org ma le Churchof]JesusChrist.org.

O galuega o malumalu ma talafaasolopito o aiga

e maua ai le mana ma le malosi mo lo tatou toe
faaleleia. O le a € maua e le gata i le puipuiga mai
faaosoosoga ma maagao o le lalolagi,acoleae
maua foi le mana patino—le mana e suia ai, mana

e salamo ai, mana e aoao ai, mana e faapaiaina ai,
ma le mana e liliu atu ai loto o tagata o lou aiga ile
tasi ma le isi, ma faamalolo ai mea e manaomia le
faamalologa” (Dale G. Renlund, “Talafaasolopito

o Aiga ma Faamanuiaga o le Malumalu,” Liahona,
Fep. 2017, 39). O mataupu faavae o loo i lenei taiala
e taitai atu ai i tatou e mulimuli i le Faaola ma olioli
i faamanuiaga uma ua ia te Ia mo i tatou, aemaise
lava o faamanuiaga o loo maua i le malumalu.

Suesue ma Malamalama

O mau o loo mulimuli mai ma saunoaga mai taitai
o le Ekalesia e mafai ona fesoasoani i lo tatou toe
faaleleia. E mafai ona tatou faaaogaina mo le mafa-
ufau loloto, suesue, ma tusitusiga. E tatau ona tatou
manatua ia faamaoni ma patino a tatou tusitusiga
ina ia tele se aoga mo i tatou.

Liua ma le toe faaleleia

“O le liua moni e sili atu nai lo le mauaina o se
malamalama i mataupu faavae o le talalelei ma

ua sili atu foi nai lo le mauaina o se molimau i na
mataupu faavae. . . . O le liua moni o lona uiga ua
tatou galulue i luga o mea ua tatou talitonu i ai ma
faatagaina ai e fatuina ‘se suiga tele ia i tatou, po o
o tatou loto,” [Mosaea 5:2]. . . . [O le liua] e manao-
mia ai le taimi, taumafaiga, ma le galue” (Bonnie
L. Oscarson, “Ia Liua Outou,” Liahona, Nov. 2013,
76-77).

A o suia e le Alii o tatou loto e ala i le liua ma le toe
faaleleia, o le a avea i tatou ma punavai o le malosi i
isi 0 e faatoa amata i lenei ala. Na ta’u atu e le Faaola
ia Peteru, “Pe a liua mai oe, ona e faamalosi ai lea i
ou uso” (Luka 22:32).

o E faapefea ona faatatau le faauigaga a Sister
Oscarson o le liva i lo’u aafiaga i le toe faaleleia?

o O anio'ulagona e faatatau i le faamalosia o isi
ao latou toe faaleleia mai amioga ua fai ma vaisu?

O mea tetele e tutupu mai i laasaga Iti

“Aua nei loto vaivai i le faia o mea lelei, aua o loo
oulua faataatia le faavae o le galuega tele. Ma o mea
iti e tutupu mai ai mea tetele” (Mataupu Faavae ma
Feagaiga 64:33).

¢ O anio’ulagona pe a ou mafaufau e ola i nei
mataupu faavae i vaega uma o lo’u olaga?

» E faapefea ona fesoasoani ia te au le iloa o mea
tetele e faia i laasaga iti?

Faasoa atu a tatou molimau ma
faamafanafanaiisi

“O lo’'u mitamitaga lenei, atonu ia mafai ona avea
2’u o se meafaigaluega i aao o le Atua e aumai ai se
agaga ile salamo; ma o lo’u olioli lea.”

“Faauta foi, pe a ou iloa o’u uso e toatele ua salamo
faamaoni, ma ua o mai i le Alii lo latou Atua, ona
tumu ai lea o lo’u agaga i le olioli; ona ou manatua
ai lea 0 mea ua faia e le Atua mo a’u, ioe, ua ia
faafofogaina la’u tatalo; ioe, ona ou manatua ai lea
o lona aao alofa na ia faaloaloa mai ia te a'u” (Alema
29:9-10).

Ua matou a'oa’oina le taua loloto i le toe faaleleia o
le naunau e faasoa atu a matou molimau e uiga i nei
mataupu faavae.

« E faapefea ona fesoasoani le faasoa atu o o'u
aafiaga ou te tumau malosi ai i lo’u toe faaleleia?

“[Ma ua outou] loto ina faanoanoa faatasi ma e
faanoanoa; ioe, ma faamafanafana atu ia te i latou
o e ¢ manaomia le faamafanafanaga, ma tutu o ni
molimau a le Atua i taimi uma ma i mea uma, ma

i nofoaga uma atonu tou te i ai, seia e oo lava i le
oti, ina ia mafai ona togiolaina outou e le Atua, ma
faitauina faatasi ma i latou o le uluai toetutu, ina ia
mafai ona outou maua le ola e faavavau—"

“O lenei ou te fai atu ia te outou, afai o le manao lea
o o outou loto, se a se mea tou te tetee ai i le papa-
tisoina i le suafa o le Alii, o se molimau i ona luma
ua outou ulu atu i se feagaiga faatasi maia,olea
outou auauna atu ia te ia ma tausi ana poloaiga, ina
ia mafai ona liligi atili tele mai e ia lona agaga i luga
o outou?” (Mosaea 18:9-10).

O lou aafiaga i vaisu e fesoasoani ia te oe e
malamalama ai ia i latou o loo tauivi ma vaisu; o
lou aafiaga i le toe faaleleia e fesoasoani ia te oe e
faamafanafana ai i latou.

o Na faapefea ona faateleina lo’'u manao e tu o se
molimau a le Atua talu ona ou mulimuli i laasaga
o le toe faaleleia?

Auauna atu e ui i le |é atoatoa

“Vagana ai i le tulaga o Lona Alo Pele e Toatasi
e atoatoa, na o tagata 1€ atoatoa lava sa galue ai
le Atua” (Jeffrey R. Holland, “Le Alii e, Ua Ou

Faatuatua,” Liahona, Me 2013, 94).

“E leai se tasi o i tatou e i ai ni olaga atoatoa po o
ni aiga atoatoa; E mautinoa lava ou te le atoatoa. Pe
a tatou saili e malamalama i isi o e o loo feagai foi
ma luitau ma le 1é atoatoa, e mafai ona fesoasoani
ia ilatou e lagona ai e le o tuua na o i latou i a latou
tauiviga. E manaomia efagata uma ona lagonaina o
loo latou auai moni lava ma e manaomia i le tino o
Keriso” (J. Anette Dennis, “E Avegofie Lana Amo
ma o Lana Avega foi e Mama Ia,” Liahona, Nov.
2022, 81).

O nisi taimi tatou te mafaufau ai pe ua tatou sau-
nia e faasoa atu le toe faaleleia o o tatou olaga
iisi ona tatou te le o faataitaia atoatoa lava nei
mataupu faavae.

o E faapefea e le iloaina o loo galue le Faaola e ala
mai i tagata 1€ atoatoa ona fesoasoani ia te au ia
sili atu lo’u naunau e faasoa atu lo’u aafiagaile
toe faaleleia?

O le mana o le Atua i le faaolataga

“Aua ou te le ma i le talalelei ia Keriso; aua o le
mana lava lea o le Atua e ola ai i latou uma o e faat-
uatua” (Roma 1:16).

¢ O ao’umafaufauga ma lagona a o ou toe tepa i
tua i lo’u suiga faaleagaga i le faagasologa atoa o
le toe faaleleia?

“Aluiilou alaisoo se mea Ou te lotoiai,maolea
tuu atu ia te oe e le Faamafanafana le mea e te faia
ma le mea e te alu atu i ai.”

“Tatalo e le aunoa, nei e ulu atu i faaosoosoga ma
toesea ai lou taui.”

“Ia faamaoni e 0o i le iuga, ma faauta, ua ou faatasi
ma oe. O nei upu ua le a se tagata pe a ni tagata,
ae ua a au, o Iesu Keriso lava, lou Togiola, e ala i le
finagalo o le Tama” (Mataupu Faavae ma Feagaiga
31:11-13).

Ua tumu tusitusiga paia i taitaiga e fesoasoani ia i
tatou e faatumauina se ala faaleagaga o le olaga e
toe taitaiina atu ai i tatou i le Atua.

e O ani taitaiga patino ou te maua i nei fuaiupu?

o Pe ou te musu ea e faasoa atu lo’u aafiaga i le toe
faaleleia? Afai e sa’o, aisea?

Faamatalaga Tamuli

A o tatou oo mai i le faaiuga o lenei taiala, matou te
molimau atu tatou te lei oo i le faaiuga o lenei mal-
aga paia. Ina ua matou faatoa o mai i fonotaga o le
toe faaleleia, sa matou vaai faalemafaufau i le vavega
silisili o le a matou oo i ai o lo tatou toe manuia mai
vaisu. O i matou o e ua oo i lenei faamanuiaga ua
iloa e tele atu isi mea—tele isi galuega e fai ma le
tele o vavega ma le alofa tunoa e oo iai. “O mea e
lei vaaia e mata, e lei lagona foi e taliga, ¢ lei oo foi i
le loto o se tagata, o mea ia ua saunia e le Atua mo i
latou o e alofa ia te ia” (1 Korinito 2:9).

O i matou o e ua uia nei laasaga ma o loo maua

le faamoemoe o le toe faaleleia ma tatalo ina ia
faamanuiaina foi outou i le toe faaleleia atoatoa, e
aofia ai faamanuiaga faaopoopo o le auai atoatoa
ile Ekalesia. O le mama ma le mafaufau lelei o le
amataga lea o le taliaina o mea uma ua i ai i le Alii
mo i tatou.

O nisi o i matou e auai i le polokalama, manatu ua
faamaloloina i tatou, ua le toe auai, ona toe foi lea i
tua. O isi ua maua le toe faaleleia ae ua le toe maua
faamanuiaga o le toaaga atoatoa i le Ekalesia. Ua
matou iloaina o se toe faaleleia maeaea e aofia ai le
sailia o se paleni ma se fesootaiga i le va o laasaga e
12 o le toe faaleleia ma le talalelei a Iesu Keriso.

Ua avea i matou ma tagata fou ia Keriso, ma o

lea, e mafai ai ona avea i matou ma meafaigaluega
mamana e fesoasoani ai i le Alii i itu uma e luaole
veli (tagai i le 2 Korinito 5:17). Matou te molimau
atu i le malosi faaopoopo tatou te maua a o faaauau
pea ona tatou faatinoina nei mataupu faavae o le
talalelei i vaega uma o o tatou olaga, e aofia ai lo

tatou toaaga i le Ekalesia. O mataupu faavae tatou
te faaaogaina i le toe faaleleia, lesona tatou te
aoaoina, ma aafiaga tatou te maua e fesoasoani ia i
tatou e o mai atoatoa ai ia Keriso ma taitai atu ai i
tatou e galulue e tusa ai ma le fuafuaga a le Alii. Ua
avea i tatou ma tagata “auai ma le naunautai” o Le
Ekalesia a Iesu Keriso o le Au Paia o Aso e Gata Ai
(Mataupu Faavae ma Feagaiga 58:27).

Ua faamanuiaina i matou e le Alii a o matou
faaaogaina meafaigaluega ua fautuaina mai i lenei
taiala. Ae peitai, o le Ekalesia a Iesu Keriso o le
faleteuoloa lea o meafaigaluega uma e manaomia
mo i tatou e faatumauina ai lo tatou faautauta ma
tuputupu ae ai ma agai i luma i le ala o le feagaiga.
A o tatou faaiuina lenei taiala, matou te valaaulia
tagata auai uma i le Polokalama a le Ekalesia o le
Toe Faaleleia Mai Vaisu ina ia “fetaomi atu i luma
ma le tumau ia Keriso, ma se susulu atoatoa o le
faamoemoe, ma le alofa i le Atua ma tagata uma” (2
Nifae 31:20). A o tatou faia faapea, e tuuina mai ia i
tatou le mea silisili o folafolaga uma a le Alii: “O le a
outou maua le ola e faavavau” (fuaiupu 20).

I le faaiuga, matou te tuu atu la matou molimau e
faapea, o loo i ai le faamoemoe mo le toe faaleleia e
ala mai i le Faaola o Iesu Keriso ma nei mataupu faa-
vae. Sa matou auai i le talalelei ma uia nei laasaga,
ma ua matou iloa e aoga. Matou te valaaulia outou e
tatalo mo le manao ma le naunautai e faaauau lenei
galuega, ma faatagaina le alofa tunoa e le gata o Iesu
Keriso e faaatoatoa ai lou toe faaleleia. Ia faamanuia
oe ¢ le Atua i lau malaga.



Faaopoopoga

e Lagolago i le Toe Faaleleia e Mataupu Faavae e Tusi ai se Suesuega po o se

Iloil A
« Filifilia o se Lagolago oiloga Aoga

 Iloaina ma le Taliaina o le Tagata Fou

131



Lagolago i le Toe Faaleleia

O Le Taua o le Sailia o le Lagolago

O le lagolago mai isi e taua e fesoasoani ia i tatou ia
maua le toe faaleleia ma le faamalologa. O le i ai o se
tasi e mafai ona tatou liliu atu i ai i taimi o vaivaiga e
tele ona faamaonia le taua. O le faafiti ma le faaesea
o ni faailoga ia o amioga faamalosia ma le fai ma
vaisu. E faigofie lava ona toe pau atu i nei amioga e
aunoa ma le lagolago ma le vaaiga a isi. E taua mo

i tatou le maua o le lagolago i le vave e mafai ai i lo
tatou toe faaleleia.

O le fesootai ma isi e le gata ina tuuina mai ai le
faamalosiauga tatou te ono manaomia ae e fe-
soasoani foi ia i tatou e manatua ai tatou te agavaa
mo le alofa o ni fanau a le Atua. A o tatou aapa atu
iisi mo le lagolagosua, ua faamanuiaina i tatou, ma
o ilatou e lagolagoina i tatou e faamanuiaina foi. A
o tatou faaaogaina laasaga e 12 ma saili le lagolago
mai isi, e mafai ona tatou manuia mai punavai nei o
le lagolagosua:

¢ O le Tama Faalelagi, Iesu Keriso, ma le Agaga
Paia O le Tama Faalelagi, Iesu Keriso, ma le
Agaga Paia o punavai silisili o le lagolago.
O suiga ua mafai ona o Iesu Keriso ma Lana
Togiola. I le Tusi a Mamona, o loo faasoa mai
ai e Alema e faapea, o Keriso “o le a ia ave i ona
luga o latou vaivaiga, ina ia mafai ona faatumuina
ona loto i le alofa mutimutivale; e tusa ai ma la le
tino, ina ia mafai ona ia silafia e tusa ai ma la le
tino, le ala e fesoasoani ai i ona tagata, e tusa ma
o latou vaivaiga” (Alema 7:12). O le a tatou lago-
naina le fesoasoani ma le faafaileleina pe a tatou o
atu ma le lotomaualalo i lo tatou Tama Faalelagi
ma Lona Alo, o Iesu Keriso.

E taua le aua nei faagaloina le fesoasoani a le
Faaola e ala i le Togiola. Sa Ia aoao mai, “O a'u
nei le ala, ma le upu moni, ma le ola” (Ioane
14:6). E mafai ona aumaia e le Agaga Paiaia i

tatou le mafanafana, filemu, ma le malosi faalea-
gaga e agai ai pea i luma.

O tagata o le aiga. E mafai ona avea tagata o le
aiga ma se punavai o le lagolago e ala i le ofoina
atu o le alofa ma le taliaina. Atonu e mafai ona
latou faateleina lo latou tomai e lagolago ai e ala i
le faaaogaina o mataupu faavae o le talalelei o loo
aoaoina i le Taiala Lagolago mo Taitoalua ma Aiga o
i Latou ua Toe Faaleleia. E ui e le o tagata uma o le
aiga o le aiaii se tulaga faalelagona e tuuina atu
le faamafanafanaga, ae o i latou e mafai e masani
o punavai sili ia ona mamana o le lagolagosua.

Uo. E mafai e uo ona tuuina atu le alofa ma le
lagolago pe a tatou talanoa ma ilatou e uigaia
tatou tauiviga, pe tatou te tau atu pe leai ia i latou
e uiga i faamatalaga. Pe a maua e uo le lototele e
faailoa atu ai amioga e tatau ona tatou taofia, pe

a latou uunaia i tatou e saili le fesoasoani, e mafai
ona tatou agai i luma i lo tatou alualu i lumaile
toe faaleleia. A o tatou lagonaina le alofa ma le
lagolago mai uo, e mafai ona faamanatu mai ai ia
i tatou lo tatou taua ma le tau.

Taitai faalelotu. E mafai e taitai faalelotu ona
tuuina atu le lagolago taua i le faagasologa o
suiga. E mafai ona fesoasoani nei taitai ia i tatou
ia lagonaina le alofa o le Faaola ma faia se mata-
faioi autu i le fesoasoani ia i tatou ia salamo ma ia
mama faaleagaga mai amioga malolosi soona fai

ma avea ma vaisu.

O E Lagolagoina. O lagolago o tagata na mau-
aina le toe faaleleia e ala i le uia o laasaga e 12.
Ona o lo latou aafiaga, ua latou iloa ai le auala e
fesoasoani ai ia i tatou e galulue ma faaaoga laas-
aga. E masani lava ona latou iloaina le le faama-
oni ma malamalama i isi faigata tusa lava pe tatou
te le o iloaina.

Fonotaga mo le Toe Faaleleia. O fonotaga o le
toe faaleleia o se nofoaga saogalemu lea e mafai



ona tatou maua ai le taliaina, alofa, ma le lago-
lago. I nei fonotaga matou te faasoa atu ai o
matou aafiaga faapea foi lo matou faatuatua ma
le faamoemoe mo le toe faaleleia e ala i le Faaola
o Iesu Keriso ma le faaaogaina o laasaga e 12 i

o matou olaga. O le faasoaina o o matou aa-
fiaga e mafai ona fesoasoani ia i matou e galulue
agai atu ai i suiga e manaomia ma maua ai le
faamoemoe e mafai ona maua le toe faaleleia ma
le faamalologa.

o Soifua maloloina faalemafaufau ma tagata
tomai faapitoa faafomai. E mafai ona tele ina
tuuina mai e tagata tomai faapitoa o le soi-
fua maloloina faalemafaufau ma faafoma’i, se
malamalamaaga ma ni tomai tulaga ese e manao-
mia e toe faaleleia ai ma faamaloloina ai mai
amioga soonafai ua fai ma vaisu. Afai o loo tatou
tauivi pea ma amioga faamalosi ma le fai ma
vaisu e tusa lava pe tatou te auai i le Polokalama
o le Toe Faaleleia Mai Mea ua Fai ma Vaisu, e
tatau ona tatou mafaufau e saili se fesoasoani
faapolofesa mai se soifua maloloina faalemafa-
ufau po o se polofesa faafomai. Pe a sailia se fe-
soasoani faapolofesa, e tatau i tagata o le Ekalesia
ona filifili se tasi e lagolagoina mataupu faavae o
le talalelei.

Filifilia o Tagata e Lagolagoina Oe

I le Polokalama o le Toe Faaleleia Mai Mea ua Fai
ma Vaisu, e le o tofia atu ia te oe se e lagolagoina po
o se polokalama lagolago. O le filifilia po o afea pe

FAAOPOOPOGA: LAGOLAGO | LE TOE FAALELEIA

o aio le a e talosaga i ai mo le lagolago o le faaiuga
faaletagata lava ia. Ia mafaufau ma le agaga tatalo
ia i latou o siomiaina oe ua sili ona e toafimalie ai e
talosaga atu mo se fesoasoani, po o ai o le a sili ona
fesoasoani ia te oe. O le mea e masani ai, o le tele o
tagata o loo ia te oe o se lagolago, o le lelei foi lena o
lou avanoa i le ausiaina o le toe faaleleia. O le taimi
lava e te iloa ai i latou e te manao i ai i lau poloka-
lama lagolago, e mafai ona faalotomaualaloina ma
taufaafefe le fesili atu mo la latou fesoasoani. Peitai,
a e faia, e te ono faate’ia ai i le tele o le alofa ma le
taliaina e te lagonaina. O le tele o lou fesootai atu i
isi, o le tele foi lea 0 avanoa o le a ¢ maua e maua ai
le alofa.

Ia mautinoa ua e filifilia ni tagata e matua faat-
uatuaina lava e lagolagoina oe. O nisi o tagata sili
ona mataalia e lagolagoina oe o i latou o loo i ai se
sootaga i le taimi nei ia te oe (e pei o matua, toalua,
aiga, taitai o le Ekalesia), e mananao ia e manuia,

o loo toaaga atoatoa i le Ekalesia, ma malamalama
pe o i ai se manao ia malamalama i le natura tonu o
le luitau o loo e feagai ai. O se tasi ua faatoilaloina
ona lava luitau, e masani ona i ai se alofa sili atu mo
luitau e oo i ai isi. O i latou e i ai luitau talitutusa ma
oe, e masani ona 1 ai se tomai sili atu e malamalama
aiiau tauiviga.

A o e amataina le faagasologa o le suiga, atonu o le
a ¢ vaivai faaletino, faalelagona, ma faaleagaga. Ia
faaeteete ia aua nei atiina ae se sootaga le talafeagai
ma soo se tasi e lagolagoina oe.

Filifilia o se Lagolago

O le galulue faatasi ma se lagolago e mafai ona
faateleina ai lou toe faaleleia. O se lagolago e mafai
ona lagolagoina oe i lou tuputupu ae ma le naunau-
tai e faatoilalo luitau, faalagolago, po o amioga ua
fai ma vaisu o loo feagai ma oe. I lau malaga o le
toe faaleleia, e le o tuua na o oe; o se lagolago o se
tasi atonu e “naunau e . . . faamafanafana atu ia te i
latou o e e manaomia le faamafanafanaga, ma tutu o
ni molimau a le Atua” (Mosaea 18:9). Faamolemole
mafaufau e galulue ma se lagolago i se taimi vave e
mafai ai.

O le a se Lagolago?

O se lagolago o se tasi ua mauaina le toe faaleleia

e alaile galue ai i laasaga e 12. Atonu latou te
malamalama i luitau patino e faatatau i le toe faale-
leia e tusa lava pe e te le o iloaina. O se lagolago e le
faapea e avea ma au uo mamae po o se tagata tomai
faapitoa o le soifua maloloina faalemafaufau. Ae, o
le matafaioi a se lagolago o le fesoasoani lea ia te oe
e galue i laasaga o le toe faaleleia.

Sailia o se lagolago

Ile Polokalama o le Toe Faaleleia Mai Mea ua Fai
ma Vaisu, e le o tofia oe o se lagolago faapitoa. E
mafai ona e aga atu i le tulaga lagolago i se ala e
fetaui ma lou aafiaga patino, manaoga, ma uiga
patino. O le lagolagoina o se faaiuga soofaatasi lea a
oe, le lagolago, ma le Alii.

O le sailia o se tasi e lagolagoina atonu e te lago-
naina le taufaafefe, ae o isi e mafai ona fesoasoani
ia te oe. O le auala sili e saili ai se lagolago o le
auai lea i fonotaga o le toe faaleleia. O i latou e i ai
luitau talitutusa e masani ona i ai se tomai sili atu e
malamalama ai i au tauiviga. O manatu nei e mafai
ona fesoasoani i le filifilia o se lagolago talafeagai:

1. Saili le taitaiga faaleagaga mai le Tama Faalelagi
e alaile tatalo ma le anapogi po o ai e mafai ona
lagolagoina oe.

2. Mafaufau e filifili se tasi na faaaluina se taimi
taua i le toe faaleleia ma sa galue i laasaga e 12.

3. Faalogo a o faasoa mai e tagata o latou aafiaga i
le toe faaleleia ma mafaufau po o ai e mafai ona e
fesootai i ai.

4. E mafai e taitai o vaega ma le au faafoe ona
faailoa atu oe i sui tauva talafeagai ma naunautai.

5. Fesili atu i se tasi e te lagona ua agavaa.

6. E tatau ona e filifilia se tagata lagolago o le itupa
tutusa ma oe (sei vagana o le tagata lagolago o
se tauaiga).

7. A o e amataina le faagasologa o le suiga,
atonu o le a e vaivai faaletino, faalelagona,
ma faaleagaga. Ia faaeteete ia aua nei atiina
ae se sootaga e faalagolago i ai ma se tagata e
lagolagoina.

8. E mafai lava ona e fai atu i se tasi e lagolagoina
oe i se tulaga 1€ tumau. E mafai ona e toe
fesuia’ia lagolago i soo se taimi.

Avea ma se lagolago mataalia

O le avea ma se lagolago o se faatinoga sili lea o le
auauna atu a o e faasoa atu lou lava aafiaga, faat-
uatua, ma le faamoemoe ua e maua i le galue ai i
laasaga e 12 o le toe faaleleia ma le faamalologa e
ala i le Faaola o Iesu Keriso. O le au lagolago e faia
ni fesili magafagafa, faasino i punaoa, faasoa atu
fesoasoaniga faatino i le auala e galulue ai i laasaga,
ma uunaia i latou latou te lagolagoina e auai i fono-
taga o le toe faaleleia. E malamalama se lagolago e



mafai e isi ona faia se matafaioi i le toe faaleleia o

se tagata ma o le a le faatiga pe afai e sailia e i latou
latou te lagolagoina le lagolago mai isi pe filifili foi e
sui tagata e lagolagoina. O loo i lalo nisi o mataupu
faavae ina ia avea ma se lagolago mataalia:

1. Faamuamua le Atua nai lo isi mea uma. Ia
manatua pea le Atua ma fesoasoani ia i latou e
te lagolagoina e faalagolago ia te Ia. Ia faacteete
ia aua nei faatagaina i latou e te lagolagoina
ina ia faalagolago tele ia te oe. O lou tiute o se
lagolago, o le faalaeiau atu i isi o tauivi e liliu atu
i le Tama Faalelagi ma le Faaola mo le taitaiga
ma le mana. O lau matafaioi o le faasoa atu lea
o ou aafiaga o le faatuatua ma le faamoemoe
e fesoasoani ai i le tagata e te lagolagoina ia
lagonaina le alofagia ma e lagolagoina e le Atua.

2. Ia avea ma se tagata auai malosi i le toe
faaleleia. E manaomia ona toe faaleleia se
lagolago mo se taimi tele a o lei lagolagoina se
tasi (e masani lava e 12 masina pe umi atu) ma
ia auai malosi i le faaaogaina ma le suesueina
o mataupu faavae o le toe faaleleia. Atonu e te
lagonaina se uunaiga faaopoopo i lou lava toe
faaleleia pe a amata ona e lagolagoina se isi
tagata. la faacteete ia aua nei lamatiaina lou lava
toe manuia e ala i le lagolagoina o se isi tagata.
O se lagolago e faatinoina le tausiga o le tagata
lava ia ma fesili atu mo se fesoasoani po o se
lagolago pe a manaomia.

3. Ia lotomaulalo. I le avea ai ma se lagolago, o lau
matafaioi o le faaaoga lea o ou malosiaga e ofo
atu ai le lagolago ma le taitaiga.

4. Faaaloalo i le faitalia o isi ma faaaoga le onosai.
O le lagolagoina lelei e oo mai “i le faatauanau,
i le tali-tiga, i le agamaualalo ma le agamalu, ma
le alofa faamaoni; [e]agalelei, ma le malamalama
manino” (Mataupu Faavae ma Feagaiga 121:41—
42). Aloese mai le taumafai e faalelei isi i soo se
ala. Fesoasoani i isi e mafaufau i mataupu faavae
ma faiga masani ona lagolagoina lea o i latou

FAAOPOOPOGA: FILIFILIA O SE LAGOLAGO

a o latou faia a latou lava faaiuga. Faaaloalo i

lo latou faitalia ma ia i ai le faamoemoe o le a
fesoasoani le Alii ia i latou a o latou liliu atu ia
te Ia. O le tagata o loo e fesoasoani i ai atonu

e lei saunia lava e agai i luma. E mafai ona ia

toe faia ni amioga le lelei pe faatelegese foi ona
faaaoga mataupu faavae ma faiga masani o suiga
faamaoni. O se lagolago e tatau ona onosaiiisi a
o latou malaga agai atu i le toe faaleleia.

5. Auauna atu ma le le manatu faapito. O le

auauna atu ma le le manatu faapito e manaomia
ai le foai atu e aunoa ma le faamoemoe e toe
maua mai ai se mea. O se lagolago e tatau ona

i ai se gafatia tele mo le malamalama ma le
naunautaiga e tuuto atu le taimi ma taumafaiga
ia i latou o loo latou lagolagoina. Aloese mai le
sailia o viiga, faamemelo, faamaoni, po o isi taui
faalelagona mai ia i latou e te lagolagoina.

. Faaaloalo i au tautinoga faaletagata lava ia. O

le avea ma se lagolago e le faapea o i latou e te
lagolagoina e tatau ona le faatuaoia lou taimi ma
punaoa. E mafai ona e faatuina se faataitaiga o
le taua o tuaoi maloloina e ala i le faamamaluina
o isi au tautinoga, e aofia ai lou aiga, le Ekalesia,
lau galuega, ma lou taimi patino. Manatua le
fautuaga a le Tupu o Peniamina na tuu maiile
Mosaea 4:27: “Ma ia vaai ia faia nei mea umaile
poto ma le faatulagaga lelei; ona e 1€ tatau i se
tagata ona momo’e televave atu nai lo le malosi
ua ia te ia.”

. Ia loto tatalo. O taimi taitasi e te filifili ai e

lagolagoina se tasi, saili le taitaiga a le Alii ia iloa
ai po o a mataupu faavae po o faiga o le a sili ona
aoga mo manaoga o le tagata i le taimi nei. Ia
loto tatalo a o e mafaufau i ala e auauna atu ai,
saili atu pea ia taitaiina e le Agaga Paia.

. Molimau atu i le upumoni. Atonu e te lagona

le uunaiga e faasoa atu ni aafiaga e faailoa atu
ai iisi e mafai ona e fesootai. E mafai foi ona e
tuuina atu lau molimau e uiga i le Faaola ma

Lona mana faamalolo. O le upumoni o le Atua o

se Atua o vavega o le ki lea (tagai Moronae 7:29).

O le faasoa atu o lau molimau e uiga i Lona
alofa mutimutivale ma le alofa tunoa atonu o se
tasi lea o auaunaga sili ona taua e mafai ona e
ofoina atu.

9. Tausisia le 1é faalauaiteleina. I le avea ai ma
se lagolago, ua ia te oe se tiutetauave e puipuia
le le faalauaiteleina o isi. O le le faailoaina ma
le le faalauaiteleina o mataupu faavae autu ia
i le faamalosia o lou tomai e lagolagoina ma
fesoasoani atu i isi.



Mataupu Faavae e Tusi ai se Suesuega Aoga

Pe a amata le laasaga 4, e taua le iloa e leai se auala
sa’o e faia ai lenei suesuega. O se suesuega o se faa-
gasologa e patino tele. E toatele tagata e lotovaivai
pe le fiafia i le taumafai e fuafua pe faapefea ona fatu
se suesuega, ae matou te uunaia oe e amata, e tusa
lava pe o lona uiga o le tusia i lalo o se lisi 0 mea

na tutupu.

E tatau ona tatou sailia le taitaiga a le Alii. O le a
fesoasoani o Ia ia i tatou ia faamaoni ma alolofa a
o tatou faavasegaina o tatou manatuaga ma lagona
ma faatautaia se suesuega faamaoni o le tagata lava
ia. E mafai foi ona tatou feutagai ma a tatou tagata
lagolago po o isi ua uma ona faia se suesuega. O le
a latou fesoasoani ia i tatou e iloa ai le auala sili e
faaauau ai.

O le faamoemoega o le suesuega o le fesoasoani lea
ia i tatou ia faasa’o mea ma le Atua, i tatou lava, ma
isi. O le suesuega tatou te maua ai se avanoa e toe
laa ai i tua ma vaai i o tatou olaga. A o tatou faia,
tatou te vaaia mamanu i auala na tatou tali atu ai i
o tatou aafiaga i le olaga, faailoaina o faaletonu o
uiga ma amioga mama. O nisi nei o mataupu faavae
faigofie o le a fesoasoani ia i tatou e amata ai a tatou
suesuega.

A. Saunia e Fai a Tatou Suesuega

A o amata a tatou suesuega, e taua le faaauau pea
ona galulue faatasi ma a tatou tagata lagolago. E
fesoasoani le au lagolago ia i tatou e galueaiina lelei
lenei laasaga. E masani lava o le faatonuga muamua
lava e tuuina mai e le au lagolago o le amata lea o
vaega uma o le suesuega i le tatalo ma ole atu ile
Atua e taitai i tatou i le upumoni. E mafai ona tatou
faatuatuaina uunaiga ma mafaufauga e oo mai ia

i tatou.

O le a fesoasoani foi le tatalo ia i tatou e faatumau ai
le faamoemoe i le faagasologa atoa. Sa matou feagai

uma lava ma le galuega lofituina e tasi ma le tauiviga
lava e tasi o le matuai faamaoni. Matou te molimau
atu o lenei faagasologa o le ala mautinoa lea ua toe
taitai atu ai i matou i se sootaga faamaoni ma le
olioli ma i matou lava, isi, ma le Atua.

E. Tusi a Tatou Suesuega

O le asili atu ona aoga ia suesuega o o tatou olaga
pe afai tatou te tusiaina. E mafai ona tatou uuina se
lisi tusitusia i o tatou lima, toe iloilo, ma faasino i ai
pe a manaomia. E faigofie ona galo mafaufauga e le’i
tusia. A o tatou tusia a tatou suesuega, o le a mafai
ona tatou mafaufau manino atili e uiga i mea na tu-
tupu i o tatou olaga ma taulai atu i ai ma le faaitiitia
o faalavefau.

O nisi o i tatou e mumusu e tusi a tatou suesuega
ona tatou te lagona le maasiasi pe fefefe i o tatou
tomai tusitusi po o se isi tagata e faitauina mea ua
tatou tusia. Ae tatou te le faatagaina nei taufaafefe e
taofi i tatou. E le afaina lau sipela, kalama, tusitusi,
po o le tomai faalomitusi.

. Faailoa Mea Autu na Tutupu

Tatou te tusitusi e uiga i taimi autu i o tatou olaga
na aafia ai i tatou. A o tatou galulue i a tatou sue-
suega, tatou te vaavaai i tala atu o mea na tutupu ma
iloilo o tatou mafaufauga, lagona, ma talitonuga. O
faapogai moni nei o a tatou amioga ua fai ma vaisu.
Ua tatou iloa ai ina ia faamaloloina atoatoa ma toe
faaleleia, e manaomia ona tatou iloiloina lo tatou
fefe, faamaualuga, faatautee, ita, loto faapito, ma le
alofa ia i tatou lava.

O nisi taimi tatou te lagona ai le lofituina i le tau-
mafai e filifili po o le a le mea e tusi muamua. O nisi
tagata e latou te faavasegaina o latou olaga e tusa
ai ma tausaga, tausaga i le aoga, nofoaga sa nonofo

ai, po o mafutaga. O isi e amata i manatu palepale-
aluga. Masalo tatou te le manatuaina mea uma i le
taimi e tasi. E tatau ona tatou faaauau pea ona tatalo
ma faataga le Alii e aumaia mea ia tatou manatua.
Tatou te tuua lenei faagasologa e le faamutaina ma
faaopoopo i a tatou suesuega a o tatou manatuaina
aafiaga ma tulaga.

Tatou te iloa o nisi o0 manatuaga e ono faaseseina ma
femilosa’i ona o le aafiaga loloto o le taufaasese o le
tagata lava ia ma le mafatiaga e mafai onaiaiio ta-
tou manatuaga. O nisi o manatuaga e matua tiga ma
maasiasi ma atonu tatou te mumusu ai e faailoa atu
ma tusi i lalo. O le a taialaina i tatou e le Agaga a o
tatou tatalo e le aunoa ma saili ni manatu faaalia mai
a tatou tagata lagolago. O nei punavai o le lagolago-
sua o le a fesoasoani ia i tatou e iloa ai le upumoni.

O. la Faamaoni ma le Le Fefe |
a Tatou Suesuega Faaletagata
Lava la

O le isi laasaga taua i a tatou suesuega o le
malamalama lelei lea i o tatou taimi ua tuanai. O
le faamatalaina o le mea na tupu, o o matou lag-
ona, pe aisea na tupu ai, ma po o ai na aafia ai o se
faagasologa o le iloaina o le tagata lava ia. E ala i
se suesuega faamaoni ma le le fefe o i matou lava,
na matou faailoa atu ai le moni o o matou taimi ua
tuanai ma le uiga o lena mea mo le lumanai. O le
faamaoni i la matou suesuega faaletagata lava ia na
fesoasoani ia i matou e salamo ai, saili le faamaga-
loga, ma faamalolo atoatoa atili ai.

Atonu o le vaega sili lea ona faigata o le faagas-
ologa o le suesuega. E tiga le vaaia o la tatou vaega

i sootaga le lelei ma aafiaga le lelei. Ae e mafai e o
tatou tagata lagolago ona lagolagoina i tatou ma
fesoasoani e faatumauina lo tatou taulai atu ma le
faamaoni. E mafai ona tatou faaauau pea ma faailoa
atu o lenei faagasologa o le iloaina o le tagata lava

ia e taua i lo tatou toe faaleleia. E pei ona saunoa
mai Elder Bruce D. Porter, “O le mauaina o le tagata

lava ia o se aafiaga faaleagaga loloto, o se aafiaga

e mafai e soo se tasi e naunau e aoao. . .. Afaie
tuliloaina ma le faamaoni le sini, o le a [tatou] maua
oa ile faaiuga o le malaga” (“Searching Inward,”
Ensign, Nov. 1971, 63, 65).

Faamolemole tagai i le vaega ua faaulutalaina
“Faataitaiga 1—Faatulagaga o Fesili” mo faatai-
taiga o fesili e fesoasoani e taiala ai oe i se suesuega
faamaoni o oe lava ia.

E. Patipatia a Tatou Taumafaiga

Ua tatou iloa o se suesuega tusitusia faamaoni o se
faagasologa faifai pea lea i le toe faaleleia. Na matou
iloa ai e tatau ona matou toe iloiloina a matou
suesuega ma faaopoopo atu i ai. O lenei faagasologa
na fesoasoani e faamalosia ai lo matou malamalama
ma le tomai e faatumauina ai le toe faaleleia ma
fesoasoani ai ia i matou e atiina ae ni sootaga fou ma
faaleleia.

O le laasaga 4 o se faagasologa. E mafai ona tatou
faamanatuina a tatou taumafaiga uma i le tusiaina o
a tatou suesuega. O le ataata o i tatou lavaiaolea
tatou vaaia a o tatou galueaiina lenei laasaga e mafai
ona musuia i tatou e sui le tulaga o o tatou olaga pe
a tatou faatagaina. Ona o le alofa ma le alofa tunoa
o le Faaola, e le tatau ai ona tatou i ai i le mea sa
tatou i ai muamua. Pe a tatou valaau atu i le Alii mo
se taitaiga a o tatou suesueina o tatou olaga, o le a
tatou iloa ai o tatou aafiaga o ni avanoa e aoao ai.

O le faagasologa o le suesuega e faamamanaina
aiitatou e faailoa atu ma le lotomaualalo o tatou
vaivaiga ma saili le fesoasoani a le Atua e liua ai na
mea i ni malosiaga. “Ma afai e o mai tagata ia te au o
le a ou faaali atu ia te i latou o latou vaivaiga. Ou te
avatu i tagata ia vaivaiga, ina ia faalotomaualalo ai i
latou; ma ua lava lo’u alofa tunoa mo tagata uma o e
e latou te faalotomaualaloina i latou lava i o’u luma;
aua afai latou te faalotomaualaloina i latou lava i

o’u luma, ma faatuatua mai ia te au, ona ou faia lea
0 mea vaivai ia avea ma mea malolosi ia te i latou”
(Eteru 12:27).



F. Atonu Tatou te Manaomia se
Fesoasoani Faapolofesa

Atonu na tatou maua ni aafiaga faigata tele po o

ni mea na tutupu ia i tatou. O nisi o nei mea e ono
aofia ai aafiaga matautia, e pei o le sauaina, limatete
po o le tiga ogaoga o le mafaufau. A o tatou tusia

a tatou suesuega, o le manatuaina o nei aafiaga
faigata e mafai ona toe aumaia ai le tiga, fefe, ma
lagona e fesootai ma nei mea na tutupu. O le toe
ola ai i nei aafiaga ma lagona tiga e mafai ona atili
faatamaiaina ai i tatou e¢ aunoa ma le lagolago ma le
fesoasoani talafeagai. E tatau ona tatou mafaufau e
saili se fesoasoani faapolofesa mai se fomai faapitoa,
faufautua, po o se fomai e faagaoioia ai nei ituaiga
o mea. E mafai ona fesoasoani tagata tomai faapitoa
ia i tatou e faagaoioia ma le saogalemu ia mafatiaga
i se saoasaoa talafeagai. Afai e te le o mautinoa pe

e te manaomia lenei fesoasoani, faamolemole ia
talanoaina lenei mea ma se tasi e te faatuatuaina.

E mafai foi ona e feiloai ma se tagata atamai mo se
faavasegaga ma mafaufau i la latou fautuaga.

Faataitaiga o le Tusiaina o se
Suesuega i le Laasaga 4

E tele faatulagaga faamanuiaina mo le fatuina o se
suesuega i le laasaga 4. Ae peitai, ua tatou aoaoina o
elemene nei e sili atu ona aoga ai se suesuega mo le
toe faaleleia.

1. Atua—O le faia o se suesuega o se galuega
faigata, ma e le mafai ona tatou faataunuuina
na o i tatou. Tatou te manaomia le lagolago
a le Atua. O le tatalo o se vaega taua o lenei
taumafaiga taua. A o tatou liliu atu i le Atua
ile tatalo, o le a Ia faamalolosia i tatou ma
fesoasoani ia i tatou e faia lenei galuega taua.

2. Faamaoni—O suesuega o ni iloiloga faaeteete
o o tatou olaga ma e tatau ona aofia ai mea na
tutupu, tulaga, ma sootaga tatou te manatuaina

ma le le mautonu pe ma le faigata. E tatau ona
tatou faamaoni ma auiliili i le mea e mafai ai. Ua
matou iloaina o le loloto o lo matou naunau e
suesue o matou agaga, o le tele foi lena o le aoga
o le galueaiina o le laasaga 4.

3. Tusitusi—O le faagasologa o le tusitusi e
aumaia ai ia i tatou le malamalamaaga, vaaiga
anoa, ma le manino. O nisi o o tatou tulaga ua
faigata ai ona tusia a tatou suesuega. E ui lava e
eseese o tatou tomai ma faanaunauga, ac o le a
faamanuiaina e le Alii a tatou taumafaiga uma e
tuu o tatou aafiaga sili ona faigata i Ona luma i
le tusiaina. Afai o e tauivi ma le tusitusi, fai i lau
lagolago po o se isi tagata e fesoasoani ane.

4. Tagata Lagolago—O se tagata lagolago e tatau
ona avea ma se tasi na galueaiina laasaga e 12 ma
faamaeaina lana lava suesuega. O tagata lagolago
e mafai ona fesoasoani tele i le taialaina o i tatou
i le faagasologa ma le tuuina o o tatou olaga i se
vaaiga anoa. Afai e te l¢’i faia, matou te fautuaina
malosi oe e amata ona oulua galulue ma se
tagata lagolago.

A uma ona tusia a tatou suesuega, tatou te teuina
ina ia faaaoga e fai ma mau faasino mo isi laasaga

e 50800 ai i le toe faaleleia. O a tatou suesuega e fe-
soasoani ia i tatou e faailoa ai vaivaiga ma malosiaga
o o tatou tagata i laasaga 6 ma le 7, ma o tagata po
o faalapotopotoga tatou te ta’ua i a tatou suesuega
o ilatou ia e manaomia ona tatou faamagaloina pe
faia ni suiga i laasaga 8 male 9. A ooile taimie
tatau ai, e mafai ona tatou faaumatia vaega o a tatou
suesuega e aofia ai faaupuga le lelei po o le ita, tala
o soligatulafono patino, ma soo se isi lava mataupu
maaleale e le tatau ona tatou faasoa atu iisi. O le
faatama’iaina o nei tusitusiga e mafai ona avea o se
faatusa o lo tatou salamo ma o se auala mamana e
lafoai ai o tatou taimi ua tuanai.

E pei ona ta’'ua muamua, e tele auala e tusi ai se
suesuega. O loo i lalo ifo ni faataitaiga se tolu. E tele
isi auala e tusi ai se suesuega e le o lisiina iinei. O
nei faataitaiga o le a fesoasoani ia i tatou e amata ai.

E tusa lava po o le a le auala po o le tuufaatasiga o
auala tatou te faaaogaina, e taua lo tatou faatagaina
o le Atua e faaali mai ia i tatou le auala e silasila mai
ai o Iaia i tatou ma tulaga taitasi. Afai tatou te faia
faapea, o le a tuuina mai e le Atua ia i tatou le malosi
faateleina ma le faamoemoe i lenei faagasologa.

E faapefea ona tatou amata? O nisi tagata e galu-
lue i le faasologa o taimi i o latou olaga e tusa ai

ma tausaga o le matua, tausaga aoga, nofoaga na
nonofo ai, po o sootaga. O isi e amata i manatu pale-
palealuga. O le a tatou le manatuaina mea uma ile
taimi e tasi, o lea tatou te faaauau ai pea ona tatalo
ma faataga le Alii e aumaia mea i o tatou manatu-
aga. E mafai lava ona tatou faaopoopo atu i taimi
uma i a tatou suesuega a o tatou manatuaina tulaga
ma aafiaga.

Faataitaiga 1—Faatulagaga o Fesili. O lenei
auala e faaaoga ai fesili e iloilo ai mea faigata o le
olaga. E fesoasoani ia i tatou e su’esu’e loloto ai i
tulaga taitasi.

Faataitaiga 2—Faatulagaga o le Pepa o Galuega.
O lenei metotia e fesoasoani ia i tatou e faatonu-
folau ma faatulaga tagata po o faalapotopotoga
na tatou faaleagaina. E fesoasoani ia i tatou e
iloa ai vaivaiga o o tatou uiga ma tuuina mai ai
faamatalaga taua mo laasaga o loo loma.

Faataitaiga 3—Faatulagaga o le Api Talaaga. O
se auala e tusia ai api talaaga e mafai ona faasu-
sulu atu ai le malamalama i o tatou olaga. E au-
maia ia i tatou le avanoa e mafaufau loloto ai ma
faagaoioia ai faamatalaga auiliili o o tatou olaga.

Faataitaiga 1—Faatulagaga o Fesili

A o tatou toe iloiloina o tatou olaga, o le luitau
muamua lava o le iloaina lea o tulaga ua tuanai ma
le taimi nei e tatou te lagona ai le le mautonu. O le
mea moni, o loo tatou taumafai e vaai i o tatou lava
vaivaiga o uiga ma faailoa mai tagata e manaomia
ona tatou faamagalo atu i ai po o e e manaomia
ona tatou faia ni suiga. O le faataitaiga lenei o loo

faaaoga ai fesili e fesoasoani ia i tatou e faia ai se
suesuega le fefe ma le maeaea o le tagata lava ia. O
nei fesili e fesoasoani ia i tatou e faailoa ai tagata
autu, tulaga, mataupu faavae, faalapotopotoga, po
o mea na tutupu. E fesoasoani ia i tatou e faamatala
mai ai le mea na tupu, o o tatou lagona, pe aisea na
tupu ai, ma po o ai na aafia ai. Tatou te tuuto atu se
itulau se tasi i tagata taitoatasi po o tulaga. I itulau
taitasi, tatou te tusia ai a tatou lava tali i fesili. Tatou
te taumafai e tausia a tatou tali i lalo ifo o le 15
upu—ua lava fasifuaitau pupuu.

O le faataitaiga lenei e faatatau i le na o le tasi le
mea na tupu, o le maliu faafuasei o se tuafafine.

Fesili Muamua

1. O le a le mea na tupu? Tuu atu se faamatalaga
puupuu o le tulaga.

Na maliu lo’u tuafafine i se faalavelave
tau taavale.

2. Aisea na faalavelaveina ai au i lenei mea na tupu?
O se mea sili ona leaga lea ua tupu ia te au.

3. Na faapefea ona aafia au ma a’u sootaga i
le mea na tupu (i mea tautupe, faalelagona,
faaletino)? Na faapefea ona tuua a'u ua manu’alia
ilenei mea?

Sa ou aluese mai isi. Ou te le 0 maua lava se to’a.
Na amata ona ou inuina le ’ava malosi e faagase
ai lo’u tiga, ma na faateleina ai 1o’u lapoa. Sa
leai so’u manao e faaauau la’u aoga. Ou te le

o fia latalata lava i se tasi. Ou te fefe eiaiise
mafutaga tumau.

4. O a ni o’'u lagona muamua ina ua tupu? O a
fesili o loo i ai pea ia te 2’u pea e uiga i lenei mea
na tupu?



Sa ou lagona le te’i ma le tiga ina ua tupu. Sa ou
lagona le ita i le Atua. O lea lava ou te lagonaina
le faamanu’alia.

. O le toe tepa i tua, o a nisi o vaivaiga o o’u uiga
na saofaga i lenei tulaga? (E tatau ona tatou saili
ma le agaga tatalo le fesoasoani a le Atua ina ia
lotomaualalo ma faafesagai ma le upumoni, e ui
lava atonu e matua tiga lava.)

e Pe sa ou lé faamaoni ea? O ai na ou pepelo
iai?

O le tele lava o taimi sa ou pepelo ai ia te au
lava ia. Sa ou tuuaia le Atua ma lo’u aiga mo
lo’u lava le mafai ona faatuatua ia Iesu Keriso.

¢ Pe sa ou fefe?

Ioe, sa ou le malamalama pe aisea na le
puipuia ai o ia e le Tama Faalelagi. Afaie
mafai ona tupu se mea leaga faapena i le taimi
e tasi, € ono toe tupu foi.

e Pe sa ou faatautee?

Ioe, e tele lava i le Atua ae faapea foi i lana
tane ma le avetaavale o le taavale na lavea ai o
ia. Ou te lei manatu sa talafeagai lona maliu.

e O le a se faamaoniga o le faamaualuga ua ou
vaaia i lo'u olaga? Pe ua ou vaaia faailoga o le
taufaasese o le tagata lava ia, faafia-amiotonu,
po o le alofa ia te au lava ia i o’u uiga
ma amioga?

Sa ou faamoemoe ia fiafia pea lo’u olaga. Ou
te lei manatu e tatau ona tupu ni mea leaga ia
te au po o lo’u aiga. Sa ou popole alofa lava
mo au.

6. Pe na tiga pe leaga a'u amioga pe na aafia leaga
ai se isi tagata? Afai o lea, o ai?

FAAOPOOPOGA: MATAUPU FAAVAE E TUSI Al SE SUESUEGA AOGA

10.

o lo’u tuagane faaletulafono. Sa ou le mautu i
o’u lagona ma sa ou ita ai i lo’u aiga. Sa ou le
faamagaloina le isi avetaavale. O 1o’'u ita i le Atua
na tiga ia te a'u.

. O le a se mea na ou faia e faafoefoe ai le tulaga?

O a gaoioiga sa ou faia pe ave ese ia maua le mea
sa ou manao ai?

Ale o lo’u aluese po o le osofaia isi. Sa ou
matua’i ita lava ma amio faatamaitiiti. Sa na o
lo’u manao lava ia aua nei moni. Sa ou manao
e toe foi i tua i le taimi. Sa ou manao i le Atua e
toe faaola mai o ia. Sa ou fai atu foi i o’'u matua
e tatalo mo ia ina ia toe foi mai. Sa matuai
fenumia’i o’'u mafaufauga!

. Na faapefea ona ou amio e pei o se tagata na

aafia fua e faaseseina isi (mo se faataitaiga,
manaomia le gauai atu, tigaalofa, ma isi mea
faapena)? Pe sa ou finau atu o au e sa’o? Pe na
ou lagona le faatauvaaina pe le amana’iaina?

Sa ou matua’i ita, faaesea au lava, ma musu e
talanoa i se faufautua o le faavauvau. Sa na o
o’u lava lagona ma o’u lava tiga sa mafai ona ou
vaaia. Sa na ona ou manao lava i se isi tagata ia
faaleleia mea uma mo au.

. Pe 0 se mea sa tatau ona ou aafia ai? O lagona

0 ai na ou le amanaia e ala i le mafaufau na o
au lava?

O la’u matafaioi. O ia o 10’u uso, ma sa ou
lagonaina le tiga tele. Peitai, ou te lei tu lava e
mafaufau i tiga o loo lagonaina e isi—o’u matua,
o’u tuagane ma uso, 0 a matou uo, o lona toalua.

Pe sa ou teena le fesoasoani mai le Atua ma isi?
Toe, sa ou ita i le Atua, o lea ou te le tatalo ai. Ou

te lei fia talanoa i se tasi pe faatagaina foi au ia
faamafanafanaina.

Faataitaiga 2—Faatulagaga o le Pepa
o Galuega

O le isi auala e fai ai se suesuega o le faatumu lea

o le siata o loo i lalo. Muamua, faatumu le koluma
muamua i le itu tauagavale, sosoo ai ma le koluma
lona lua, tolu, fa, ma faapena ai lava. O le faatu-
muina o lenei siata e mafai ona faaalia ai mamanu e
tatau ona tatou vaavaai i ai i a tatou suesuega. Tatou
te mafaufau i uiga lelei e tatau ona tatou atiina ae pe
ua uma ona tatou maua, ia manatua pea ¢ mafai e le
Alii ona liliuina o tatou vaivaiga i malosiaga (tagai
Eteru 12:27). Tatou te faaaluina se taimi e faitau ai
ma mafaufau loloto i fautuaga a le Alii.

Tagata, faalapotopotoga, tulaga, mea na tupu,
po o le mataupu faavae lea e i ai ou lagona le
lelei

O le a le mea na tupu ma o le a le mea na ou faia?
Tuu atu se faamatalaga puupuu o le mea na tupu.
Mafaufau e lisi aitema mai lo’u olaga i le faasologa o
taimi, atonu i ni vaevaega e 5 i le 10 tausaga.

Aafiaga

Aisea na faalavelave ai lenei tagata, faalapotopo-
toga, tulaga, mea na tupu, po o le mataupu faavae
ia te au? Pe na aafia ai lo’u saogalemu faalelagona,
faaletino, po o mea tautupe? Pe na aafia ai a'u
sootaga, lagona o le taua o le tagata lava ia, po o
faanaunauga mo le lumanai?

Lagona

O a o’'u lagona i lena taimi? O a lagona o loo ia te
au pea e uiga i ai? Pe ou te lagona le faanoanoa
mo la’u vaega i le faafitauli po o le ita i se tagata,
faalapotopotoga, tulaga, mea na tupu, po o se
mataupu faavae?

Vaivaiga o le tagata

O le a se faamaoniga o le faamaualuga ua ou vaaia i
lo’u olaga? Pe o ou vaaia faailoga o le taufaasese o le
tagata lava ia, faafia-amiotonu, alofa ia te au lava, po
o le loto faapito i o’u uiga ma amioga? O a ni o’u at-
uatuvalega manatu faapito na saofaga i lenei tulaga
po o se mea na tupu po o ou lagona e uiga i lenei
tagata, faalapotopotoga, po o le mataupu faavae?

Faamagalo ma faia ni faaleleiga

O ai e manaomia ona ou faamagaloina? O ai e
manaomia ona ou faia i ai suiga? Manatua e faaop-
oopo lo’u lava igoa i le koluma lenei.

Uiga lelei

Pe a faia la’u suesuega, atonu ou te taulai atu i itu
faigata o lo’u olaga. Ae peitai, e tatau foi ona ou ma-
faufau i o’u malosiaga ma uiga lelei. O a malosiaga o
lo’u tagata? O a malosiaga o lo’u tagata e manaomia
ona ou atiina ae atili? O le taulai atu i o’'u malosiaga
lelei e mafai ona faamanatu mai ai ia te au lo’u taua
paia e le gata ma le le mafaataumaoia.



Oile 10 tausaga

Tagata, faal-
apotopotoga,
tulaga, mea
na tupu, po o
le mataupu
faavae (O le
ale meana
tupu? O ai na
tiga? maisi
mea faapena)

O Samu, o

se tamaitiiti
ile aoga, sa
faaauau pea
ona ula mai
iate auma
valaau mai ma
faipona maiia
te au.

Sa ou faia se
meaai mama i
se gaoioiga a
le Peraimeri.
Sa ou manao
e ave i le fale
e faaali atu ia
Tina ma Tama,
ae sa faaauau
pea ona fai

ni nai { laiti

a o ou savali.
Mulimuli ane,
sa uma ona
ou ‘aia.

Aafiaga
faalelagona,
faaletino,

po o mea
tautupe;
sootaga, taua
o le tagata
lavaia, po o
faanaunauga)

O lenei mea
na aafia ai ou
lagona e uiga
iate aulavaia
ma a'u soot-
aga ma uo. Sa
Oou manao ia
ou lototoa, ae
sa le mafai.

O lenei mea
na aafia ai
lo'u lagona o
le taua o le
tagata lava ia.
Sa ou manao
e faasoa atu
mea na ou
ausiaio'u
matua, ae sa
ou toilalo.

Lagona

(ita, fefe,
faanoanoa,
tiga, ma isi
mea faapena)

Sa ou fefe, ma
sa ou lagona
foi le maasi-
asiilo'u fefe.
Maimau pe
ana tau lava
ina ou fasia
oia.

Ile ala atoai
le fale sa ou
faanoanoa ai

i le measaou
faia. Sa ou lag-
ona le maasi-
asi, lapo’a, ma
le vaivai. Sa ou
lagonaina na
ou toilalo.

FAAOPOOPOGA: MATAUPU FAAVAE E TUSI Al SE SUESUEGA AOGA

Vaivaiga o le
olaga (loto
faapito, faa-
maualuga,

le faamaoni,
faafia-ami-
tonu, alofa

ia te oe lava,
taufaasese

o le tagata
lava ia, ma isi
mea faapena)

alofaia te oe
lava, faa-
fia-amiotonu

faamaualuga,
alofaiate

oe lava, ‘ai
faaatuatuvale,
leai se pulea o
le loto

Faamagalo
ma faia ni
faaleleiga (O
ai e manao-
mia ona ou
faamaga-

lo atu pe

fai i ai ni
faaleleiga?)

E tatau ona
ou faamagalo
ia Samu. | le
lumanai, ou te
manao e avea
ma se tagata
e agalelei ae
faamaoni foi.

au

Uiga lelei
(alofa mama,
lotomauala-
lo, faamaoni,
lototele, faat-
uatua ia lesu
Keriso, ma isi
mea faapena)

Oaduose
tagata lelei. E
masani lava
ona ou vaaia
le lelei o isi.

Oute manao e
fai le mea sa'o.
Ou te manatu

e lelei lo'u loto.

O auigae
tatau ona
ou atiina
ae atili?

faamagaloga,
lototele

lotomaualalo,
faatuatua ia
lesu Keriso,
puleaole
tagata lavaiai
meaai

10 le 20 tausaga

Tagata, faal-
apotopotoga,
tulaga, mea
na tupu, po o
le mataupu
faavae (O le
ale meana
tupu? O ai na
tiga? maisi
mea faapena)

Sa ou iloaina
le puleile tino
a o talasua

ai tamaiti i le
aoga e uiga i
ai. Ina uaou
fesiliilo'u tina
e uigaiai, sa
le mautonu

o ia ma fai
maiiateaue
aua lava ne'i
faia ma aua
lava ne'i toe
talanoa e uiga
iai.

Pe tusa ma le
14 masina, sa
masani ona ou
gaoi tinoitupe
mai le masini
ta faatau pe
faaaoga oloa
e aunoamale
totogiina i le
nofoaga sa ou
faigaluega ai.

Aafiaga
faalelagona,
faaletino,

po o mea
tautupe;
sootaga, taua
o le tagata
lavaia, po o
faanaunauga)

Sa ou fetee-
nai i totonu
ona sa lelei le
lagona ae na
faalavelaveina
ai au. A matou
faatasitasi ma
uoilelotu, sa
ou lagonaina e
peiuanaoau
lava le tagata
o loo tauivi ma
lena mea talu
ai e leai se tasi
na talanoaina.

Sa ou popole
lava i taimi
umapeaiai
lo'u pule. Ua
ou lagona le
tausalainaile
taimi nei ae
ou te le iloa pe
faapefea ona
faasa’o talu ai
ualetoeiai
lena pisinisi.

Lagona
(ita, fefe,
faanoanoa,
tiga, ma isi

mea faapena)

Sa ou lagona
le maasiasi,
vavae ese e
lo'u tina, tuua
toatasi, le
faamaoni, ma
palapala.

fefe, matapea-
pea, manatu
faapito

Vaivaiga o le
olaga (loto
faapito, faa-
maualuga,

le faamaoni,
faafia-ami-
tonu, alofa

ia te oe lava,
taufaasese

o le tagata
lava ia, ma isi
mea faapena)

loto faapito, le
faamaoni, le
mama, leai se
puleaina o le
tagata lava ia

le faamaoni,

loto faapito,

taufaasese o
le tagata lava
ia

Faamagalo
ma faia ni
faaleleiga (O
ai e manao-
mia ona ou
faamaga-

lo atu pe

fai i ai ni
faaleleiga?)

a'y, lo'u tina.

o le nofoaga
sa ou faigal-
uega ai, o lo'u
pule

Uiga lelei
(alofa mama,
lotomauala-
lo, faamaoni,
lototele, faat-
uatua ia lesu
Keriso, ma isi
mea faapena)

Ou te matea
e lelei lo'u
lotofuatiaifo.
Ou te manao
ia ou lelei.

Oauose
tagata galue
malosi.

O auigae
tatau ona
ou atiina
ae atili?

naunautaiga

e tatala atu

au lavaiaiisi,
faamaoni, ola
mama, salamo

faamaoni, tali
atu mo oe
lava ia



20 i le 30 tausaga

Tagata, faal-
apotopotoga,
tulaga, mea
na tupu, po o
le mataupu
faavae (O le
ale meana
tupu? O ai na
tiga? maisi
mea faapena)

Saouonai
se pati ma ala
ae ma se tasi
saoutaule
iloaina.

Na maliu lo'u
tuafafine i se
faalavelave
tau taavale. Sa
ou lagona le
latalata atu i
lana tane ma
lana fanau, ae
sa ia vavae ese
o ialava mailo
matou aiga.

Aafiaga
(faalelagona,
faaletino,

po o mea
tautupe;
sootaga, taua
o le tagata
lavaia, po o
faanaunauga)

O lenei mea
na aafia ai ou
lagona o le
malupuipuia
saogalemu,
maletauaole
tagata lava ia.
Sa ou manao
e faaipoipo i
le malumalu,
ae e foliga
mai e le mafai
ona tupu lena
mea.

O se mafati-
aga tele leneii
lo'u olaga. Ua
ou le mautonu
faaletino ma
faalelagona.
Ua matuai leai
lava se ma
mafutaga ma
lo'u tuafafine
ma lona aiga.

Lagona (fe-
teenai, fefe,
faanoanoa,
tiga, ma isi
mea faapena)

Ua ou lagona
le palapala,
leai se
faamoemoe,
ma le faano-
anoa. Ou te
faamalie atu
onasaoualui
lena pati.

Aisea na tupu
ai lenei mea ia
te a'u?

Ua matuai tele
le taimi ua ou

atuatuvale ai.

Outeiloaele

fesoasoani le

ava malosi i

le tulaga, ae e

mou atu ai mo
sina taimi.

FAAOPOOPOGA: MATAUPU FAAVAE E TUSI Al SE SUESUEGA AOGA

Vaivaiga o le
olaga (loto
faapito, faa-
maualuga,

le faamaoni,
faafia-ami-
tonu, alofa

ia te oe lava,
taufaasese

o le tagata
lava ia, ma isi
mea faapena)
le faatuatu-
aina, inoino

ja te au lava

ia mailatou
uata'ua o uo,
alofaiate au
lava

popole, fefe,
le faamalieina,
alofaia te oe
lava

Faamagalo
ma faia ni
faaleleiga (O
ai e manao-
mia ona ou
faamaga-

loi ai pe

fai i ai ni
faaleleiga?)

a'u, a'u uo

O le Atua, o
a'u, o le tane
alo'uuso, o

tagata na ou
faatigaiaii

lo'u inupia

Uiga lelei
(alofa mama,
lotomauala-
lo, faamaoni,
lototele, faat-
uatua ia lesu
Keriso, ma isi
mea faapena)

Oauose
tagata agalelei.
Ou te fia faa-
toilaloina lenei
mea. Sa ou
galue malosi

e atiina ae a'u
taleni.

Oauose
tagata aoga
lelei ma o se
tagata galue
malosi. Ou te
alofa i tagata
ma fegalega-
leai maisiile
galuega.

O auigae
tatau ona
ou atiina
ae atili?

faautauta,
tiutetauave,
usiusitai,
faamuamua
le Atua, ola
mama

faatuatua ia

lesu Keriso,

faamoemoe,
faautauta

30ile 60 tausaga

Tagata, faal-
apotopotoga,
tulaga, mea
na tupu, po o
le mataupu
faavae (O le
ale meana
tupu? O ai na
tiga? maisi
mea faapena)

Outeitailo'u
atalii faal-
etulafono. E
manaomia
eiatupei
taimi uma,

ae e le mafai
onatumau i
se galuega. E
faatamala o ia.
Ou te popole
ua ia faia mea
e faanoanoa ai
lo'u afafine.

O loo talanoa
lo'u toalua e
uiga i le tete'a
po o le tata-
laina o le faa-
ipoipoga. Ou
te iloa ou te lei
atoatoa, ae e
le o taimi uma
0 a'u e mafua
ai faafitauli.

Faataitaiga 3—Faatulagaga o le Api Talaaga

O le tusitusi e mafai ona avea ma se meafaigaluega
mamana mo le malamalama ma le faamalologa. O le
tusiaina ma le agaga tatalo o api talaaga a o lei faia

Aafiaga
(faalelagona,
faaletino,

po o mea
tautupe;
sootaga, taua
o le tagata
lavaia, po o
faanaunauga)

Ou te popolei
mea tautupe.
Peaiaini
o'ulagonale
leleiia te ia, e
aafia aile ma
mafutaga ma
lo'u afafine.

E matuai
leaga lava a'u
mafutaga. Ua
aafia lo'u taua
faaletagata
lava ia faapea
foima lo'u
saogalemu
tautupe ma
faalelagona.

Lagona (fe-
teenai, fefe,
faanoanoa,
tiga, ma isi
mea faapena)

Ua ou lagona
le le fiafia. Ou
te lagonale
faatautee, ma
ou teitaiate
au lava ia ona
o le lagonaina
o le faatautee.
Ua ou lagona
le lavea i se
mailei, ma ua
le mafai ona
ou mafaufau i
se vaifofo lelei.

Ua ou matuai
fefe lava. Ae
faapefea pe
afai e le mafai
ona ou vaai

i tamaiti? Ou
te le iloa pe
faapefea ona
ouolapea
tatala le faai-

poipoga.

Vaivaiga o le
olaga (loto
faapito, faa-
maualuga,

le faamaoni,
faafia-ami-
tonu, alofa

ia te oe lava,
taufaasese

o le tagata
lava ia, ma isi
mea faapena)

faafia-ami-
otonu, alofa
ja te oe lava,
faamaualuga,
ita

fefe, alofa ia
te oe lava, ita,
popole

Faamagalo
ma faia ni
faaleleiga (O
ai e manao-
mia ona ou
faamaga-

loi ai pe

fai i ai ni
faaleleiga?)

o lo'u atalii
faaletulafono,
o lo'u afafine,
o lo'u toalua

oa'u,olou
toalua, o la'u
fanau

Uiga lelei
(alofa mama,
lotomauala-
lo, faamaoni,
lototele, faat-
uatua ia lesu
Keriso, ma isi
mea faapena)

E masani

lava ona ou
agalelei. Ou te
galue malosi
ile fale male
Ekalesia.

Sa ou tauma-
fai malosi e
sui. Sa ou alu
foi i faufautua.

O auigae
tatau ona
ou atiina
ae atili?

alofa mama,
faamagaloga,
mauaina o
faaaliga patino

alofa mama,
alofa, filemu,
ma le faatuat-
uaina sili atu o
le Atua

pe a uma foi ona galue i a tatou suesuega e mafai

ona fesoasoani tele. A o tatou toe iloiloina o tatou

olaga, e na ona tatou amata lava ona tusitusi e uiga
i tulaga na tatou iloaina ma o tatou lagona. E leai se
polokalama i lena mea. Na o lo tatou fetagofi lava



i se peni, fai se tatalo, ma amata ona tusitusi. Tuu
l2’ia e sosolo! A o tatou mafaufau i o tatou olaga e
faaaoga ai le tusiaina o api talaaga, tatou te vaavaai
mo tagata, faalapotopotoga, tulaga, mea na tutupu,
po o mataupu faavae tatou te le fiafia i ai. Tatou te
tusitusi e uiga i le auala e aafia ai o tatou lagona ma
manatu, ma tatou taumafai ia malamalama poo a o
tatou vaivaiga o uiga faaletagata ma po o a malo-
siaga tatou te mananao e atiina ae. Tatou te tatalo
foi ia iloa po o ai e tatau ona tatou faamagalo atu i
ai ma po o ai e manaomia ona tatou faia ni suiga. O
nai faataitaiga nei o tusiga i api talaaga:

¢ Sa ou mafaufau talu ai nei i o’u aafiaga faata-
maitiiti. Ou te manatua lena tamaitiiti—ou te le

manatua lona igoa—ae sa lapoa atu o ia nai lo au,

ma sa matuai faalealofa lava o ia. Sa ia faaigoaina
pea au o se pepe e oo lava i igoa sili ona leaga.

Sa tatau ona ou tamoe i le fale mai le aoga ile
vave ou te mafaia i aso uma. Ou te le iloa pe o le
taimi lena na amata ai ona ou lagona e pei e leai
ni 2'u uo ma e le mafai foi ona ou faia ni uo. Ou
te inoino pe a ou sola ese mai faafitauli. Ou te
inoino e fefe, ae e le fetaui le lapopoa ma le faale-
alofa o nisi tagata. Sa ou taumafai lava e faauo.

Ou te matea ou te faanoanoa mo au lava. Ou te le

malamalama pe aisea e le agalelei ai tagata ia te
au. O au o se tagata lelei.

e Sa pei@'u o se tamaitiiti puta. O loo ou lapoa teisi

lava, ae e faigata ia te au ona taofi le ‘ai i se mea
ou te fiafia i ai. E oo lava foiile taimi naouiaii

le Peraimeri, sa le mafai lava ona ou avea se meaai

ile fale e faasoa atu i lo’u aiga. Sa ou lagona ai le
pei ua toilalo. Sa ou maasiasi lava i taimi uma i

lo’u ‘ai ma lo’u mamafa. O nisi tagata e mafai ona

aai i soo se mea latou te mananao ai, ae le aafia ai
lo latou mamafa. Ou te ita tele ai i lena mea!

o Eiaiso’u faafitauliile tuinanau i faalefeusuaiga.
E le o so’u sese le faigata ia te au o lena mea. Sa

ou iloaina le faaosofia o lagona feusuai a o talasua

tamaiti i le aoga e uiga i ai. Ina ua ou fesili i lo'u

FAAOPOOPOGA: MATAUPU FAAVAE E TUSI Al SE SUESUEGA AOGA

i ai. Ae faapefea le taimi na faatalanoaina ai au e
le epikopo i se taimi mulimuli ane? Pe na tatau ea
ona ou ta’u atu ia te ia?

Sa ou lagona le maasiasi tele i le mea na tupu i
lo’u fale i le va 0 0’'u matua, ma na pau lava le
mea na ou maua ai se lagona lelei o le ulaula. Sa
ou maua ni sikaleti ma siitia ai ou lagona, o se
faamalosiga na fesoasoani i lo’u lagona faanoa-
noa. Saiailo’u lava olaga faalilolilo pe a ou ala
ile po ma lé mafai ona ou moe. Sa ou faapea e
mafai ona ou tuua i soo se taimi, ae sa ou le mafai
lava. Ona uma lea o sikaleti na ou maua, ma sa
tatau ona ou gaoi ina ia maua ai se tupe mo nisi
sikaleti. Sa ou gaoia mea mai le mea sa ou faiga-
luega ai. Sa ou matua popole lava ne’i maua au,

a le o se tasi o lo’u aiga pe sili atu foi ona leaga,

e leoleo. Sa ou inoino i le le faamaoni, ae sa ou
manaomia lena taimi ulaula na o au—o se mea mo
na o au lava. Ou te matea sa ou lagona le faanoa-
noa mo au lava ia.

O le isi manatua leaga na tupu a o ou i ai i le ko-
lisi. Sa ou fia pei 0 au uo na matou potu faatasi,
ae e lei valaauliaina au i le tele o pati. Ou te ma-
natua le po na iu lava ina ou alu ai i se pati sa tele
ai le ava malosi. “Ia o le a le mea o le a tuu ai?”
Sa ou mafaufau ai. Sa ou manao e avea o se tasi
o lena vaega. Sa ou manao e fai sina fiafia mo le
taimi e tasi. Ou te le manatua le mea na sosoo ai,
ae ina ua ou ala ae, sa ou faatasi ma se tasi ou te
le iloa lelei. Na faasolo mea mai le leaga i le mat-
uai leaga lava. Aisea e le mafai ai ona fai sina a’u
malologa? E leai se mea ou te fiafia ai na oo mai.

Sa foliga mai o le mutaaga o le lalolagi ina ua
matou maua le tala ua maliu lo’u tuafafine. Sa
savalivali o ia i le auala ma sa solia o ia e se
taavale. Sa matuai faanoanoa lava lo’u aiga, ma o
nisi o i matou sa faia ni mea e sili atu sa le tatau
ona faia. Sa matuai ita tele lona toalua ma sa ia fai
mai o le a ia le toe faatagaina lava le la fanau e toe
talanoa mai ia i matou. Sa ia fai mai, ua faapogai
e lo’u aiga le faalavelave i o latou olaga.

tina e uiga i ai, sa le mautonu o ia ma fai mai ia te
au e aua lava ne’i faia ma aua lava ne’i toe talanoa

« E foliga mai o loo faaauau pea e la’u fanau ia tu i o’u lagona ma e i ai nisi mea e tatau ona ou

ma aga masani faaleaiga. Sa faaipoipo lo’u afafine
i se tagata toilalo moni. E lei lava ni a laua tupe,
ma o le mea moni, e le mafai ona ou lagolago-

ina pea i laua. Aisea ¢ le sue ai sana galuega ona
tumau ai lea? Ua ou matuai le fiafia lava. Ou te
manao ia avea ma se matua lelei i lo’u afafine, ae o
faafitauli faifai pea o tupe e mafua ai faafitaulii lo
ma va. Maimau pe ana mafai ona ou taliaina lana
tane, ae ou te le mafaia. Ou te faamalie atu.

O le Aso Sa e tatau ona avea o se aso faaleaiga
maoae, a ea? Ou te lei manatu lava o le a tupu
lenei mea. Sa ta’u mai e lo’u toalua ia te a’u anapo
€ manaomia sina avanoa, e pei o le valavala. E a?
Ou te le talitonu i ai. Ioe, ou te le atoatoa, ae e
leai se tasi e atoatoa. Le Atua pele, o le ase mea e
mafai ona ou faia?

Sa ou talanoa i lo’u tagata lagolago e uiga ile
manatu o le faia o se iloiloga o lo’u olaga. Na faa-
iloa mai e la’u lagolago e i ai se ituaiga 0 mamanu

talanoa ai i lo’u epikopo. A o ou toe faitau i a’u
tusiga i la’u api talaaga mo nai vaiaso ua mavae
atu, ua ou iloa ai ou te matele lava ina faanoanoa
mo a'u lava. E i ai ni mea leaga na tutupu ia te au,
e moni, ac ua amata ona ou iloa a ou tuuina atu
au lava i le Alii, e mafai ona Ia aveesea nisi o o'u
tiga. Ou te le tau faaaogaina pea la’u vaisu. E leai
so’u mana e togi ai le solo, ae o loo i ai i le Alii
lena mana.

Ua amata ona sili atu ona talafeagai ia te au
tusitusiga paia ma upu a perofeta i le taimi nei.
Ua ou vaaia le auala e faaaoga ai i lo’'u olaga. Ua
sili atu lo’u iloa o vaivaiga o uiga sa masani ona
le vaaia e @’u. O nisi taimi ou te mafaufau ai pe ua
faateteleina le leaga ona ua ou vaai manino atili i
ai. Ou te iloa e tatau ona ou faaauau i isi laasaga
ina ia mafai ona ou toe malosi moni.



lloaina ma le Taliaina o le Tagata Fou

O se tagata fou o se tagata e fou i fonotaga mo le toe
faaleleia. E masani lava o ia o se tagata i le amataga
o le suiga, o se tagata e toe foi mai pe a toe oo mai,
PO 0 se uo po o se tagata o le aiga o se tasi o loo
tauivi ma vaisu. Soo se tasi tatou te le iloaina atonu
o se tagata fou, ma ona o nai uluai fonotaga e auai ai
tagata fou e masani ona taua tele, e faapitoa lava le
taua o le taumafai ia lagona e nei tagata le toafimalie
ma le taliaina.

O tagata fou e masani ona lé mautonu ma fefefe.
Manatua e manaomia le lototele tele mo tagata
taitoatasi e tautino atu ai o loo latou auai i amioga
faataumaoi, e le mafai ona pulea o latou olaga, ma
latou te manaomia le fesoasoani. E manaomia ai foi
le lototele mo uo po o tagata o le aiga e talanoa ai e
uiga i aafiaga o vaisu i olaga o e pele ia i latou ma i o
latou lava olaga. O la tatou sini o le fesoasoani lea i
tagata fou e mananao e toe foi mai.

Uaiai tatou le tiutetauave e fatu ai se siosiomaga
talileleia, taliaina a o lei faia, i le taimi, ma pe a
maea fonotaga taitasi. Ia talitonu o le a taialaina e le
Agaga tagata fou i le faagasologa o suiga. Ia ma-
natua o tagata fou e masani ona lagona le lofituina,
o lea ia alofa ma agamalu i lau auala. O le alofa,
lagolago, ma le faamalosiauga o elemene taua ia o le
lagonaina o le taliaina ma le faaaofia ai.

Ua tatou mauaina le taitaiga mai le Ekalesia e
faapea, o sauniga o le toe faaleleia e mo i latou e

18 tausaga ma matutua atu. Afai e i lalo ifo o le 18
tausaga le tagata, fautuaina i latou e feutagai ma

o latou matua, epikopo, ma le soifua maloloina
faalemafaufau po o le tagata e tuuina atu le soifua
maloloina faaletino mo isi filifiliga e ono faamaonia
le aoga. Afai latou te mananao i se faamalamalamaga
auiliili atu, fautuaina i latou e faafesootai le pule o le
ofisa o le Tautua mo Aiga i le lotoifale. A uma ona e
faailoa atu ia i latou le tulafono, afai e faaauau pea
ona latou auai, aua le toe faamanatu atua ia i latou

le tulafono ma aua nei faia se mea e faamalosia ai le
tulafono.

E ono aoga fautuaga nei a o e aapa atu i tagata fou a
o lei faia ma pe a uma fonotaga:

1. Pe a faafeiloai atu i se tasi e te le iloaina, faailoa
atu oe lava ma fesili atu pe na auai muamua o ia i
se fonotaga o le toe faaleleia.

2. Faamautinoa atu i tagata fou ua latou i ai i
se nofoaga saogalemu. Faamalamalama atu
tatou te mulimuli i le mataupu faavae o le le
faalauaiteleina ma e na o lo latou faaaogaina
lava o o latou igoa muamua. Ia faailoa atu fo’i ia
i latou, afai latou te lé fiafia e faitau pe faasoa i
fonotaga, e mafai ona latou faalogologo.

3. Ia tuu atu i tagata fou e faasoa mai na o mea
latou te mananao i ai. Ia iloa e masani ona latou
lagona le le mautonu i le faamatala atu o le
mafuaaga ua latou auai ai i fonotaga.

4. Fautua atu i tagata fou e faalogologo mo mea e
tutusa ai i latou ma isi tagata auai. O tagata fou
o le a lagonaina le naunau e toe foi i fonotaga
pe a mafai ona latou fesootai atu ia i latou o
loo faasoa atu. Faamalamalama atu ona o a
tatou fonotaga e tatala atu i tagata taitoatasi o
e mafatia i ituaiga eseese o amioga faataumaoi,
atonu e le tutusa aafiaga o tagata o le vaega i
taimi uma ae e masani ona oo i lagona faapena,
e pei foi o i latou o e ua aafia o latou olaga i
filifiliga po o amioga a isi. Valaaulia tagata fou
e nonofo pe a uma le fonotaga pe afai e iainia
latou fesili.

5. Ia talitonu o le a malamalama tagata fou ile
polokalama e aunoa ma le faalogo i vaega
uma o le polokalama. Faaali atu i tagata fou le
Faamalologa e ala i le Faaola: O Le Polokalama o

le Toe Faaleleia Mai Mea ua Fai ma Vaisu Taiala

e 12-Laasaga o le Toe Faaleleia po o le Taiala
Lagolago: Fesoasoani mo Taitoalua ma Aiga o i
Latou o loo Toe Faaleleia ma fautuaina i latou e
faaaoga nei punaoa (o loo maua i le Potutusi o

2

le Talalelei i le vaega o le “Vaisu” o le Fesoasoani
ile Olaga). Faamalamalama atu i tagata fou

e faapea, e ala i le faalogo i le Agaga, auai i
sauniga, ma suesue i le taiala, atonu o le a mafai
ai ona latou malamalama lelei ma faaaoga
mataupu faavae ma faiga masani e taitai atu ai

1 suiga.

. Faailoa atu tagata fou i le tagata e faatautaia. E

manatua e tagata e faatautaia le tulaga o le sau
ile uluai fonotaga. O i latou o ni faataitaiga i
tagata auai ma e mafai ona molimau patino atu
ile auala na aumaia ai e le polokalama suiga i o
latou olaga.

7. Afai e i ai ni faafitauli e faatatau i tagata fou o

loo faasoa mai o latou aafiaga, ia agamalu ile
mea e mafai ai i lau tali. O le tele o faafitauli ma
fesili e sili atu ona lelei le talanoaina pe a uma

le fonotaga nai lo le taimi o le fonotaga. A o
faagasolo taimi, o le a malamalama le tagata fou i
le feavata’i o le fonotaga.

. Faasoa atu i tagata fou o e o ni tagata o le

aiga po o e pele ia i latou o loo tauivi ma le
faaaogaina o ponokalafi po o le faaaogaina o
fualaau faasaina, o loo maua fonotaga a le vaega
lagolago a le toalua ma aiga.

9. A uma le fonotaga, faafetai patino lava i tagata

fou ua o mai mo le auai.

10. Manatua o tagata fou o se faamanuiaga leaile

vaega. O tagata fou e tuuina atu avanoa faifai
pea e auauna atu ai, lagolago, ma aoao mai le
tasi i le isi.

